
VHUTHIHI VHU SAVHONALI

HA MUSELWAWA KRISTO

 Ndo imisa lwendo lwa u zwima, uri ndi itele tshumelo
Murena. Ngauralo ndi…Ro takala u vha fhano. Ndi a

tenda, tshifhinga tsho fhiraho fhano, ndo ni vhudza: tshifhinga
tshoṱhe tshine ra ḓa, hu vha hu na muṅwe muthu a no khou
ṱahela. Huno arali ra vhuya murahu ṅwaha u tevhelaho, nahone
Murena vha lenga, hu ḓo vha hu na muṅwe muthu o no
khou ṱahela.
2 Hu na muṅwe, o vha o ralo nga maanḓa, a tsinisa na nṋe
mbiluni, muya; hoyo ho vha hu Mukomana Lyle. Ndo dzulela u
vha na u ṱanganedzwa, ndi tshi dzhena ngomu, ndo ima murahu
afho nahone ndi tshi khou thetshelesa, kha ngudo ya Mukomana
Jack, ya vhathu vhaṋa ya kale i tshi khou imba. Vha khou imba
Vhugalani, madekwana a ṋamusi. Zwo luga, ho no vha na ḽiṅwe
ḽa ayo maipfi nṱha Ngei, ḽo lindela maṅwe mararu. Ndi a kholwa
thi tsha ḓo dovha nda ḽi pfa fhano kha ḽifhasi hafhu. Fhedzi
ngoho-ngoho ndo lavhelesa phanḓa kha u dovha nda ḽi pfa,
Mukomana, Khaladzi Moore hafha, kha iḽo Shango hune vha
ḓo…tshedza a tshi nga fhungudzei.
3 Mukomana Palmer o vha a mulanda muhulu wa Kristo. Ndi
a kona u elelwa Mukomana Jack a tshi khou mmbudza nga
hawe—vhutshilo hawe ho kumedzwaho Mudzimu. Vho vha vha
vhavhaḓi, vhoṱhe. Huno vha ri u vha a khou ḽa zwawe—zwiḽiwa
zwawe zwa masiari, a na sangwedzhi yawe tshanḓani, a tshi
khou ḽa sangwedzhi nahone a tshi khou vhala Bivhili yawe.
Ni a vhona? O ita zwiṅwe zwa zwithu zwihulwane, Mukomana
Palmer o ralo. Ndi muvhaḓi makone, khotsi wa u luga kha
vhana vhawe, muṱa u funeaho. O vha alusa vhoṱhe uri vha
shumeleMurena. U ya nga hune nda ḓivha, vhoṱhe vho tshidziwa
nahone vho ḓadzwa nga Muya Mukhethwa. Huno hezwo ndi
u shela mulenzhe huhulu kha muthu muṅwe na muṅwe kha
ano maḓuvha, vhatukana na vhasidzana. Fhedzi, ni a vhona,
zwoṱhe zwe a vhuya a ita a zwi nga ambi zwinzhi u swika a tshi
shumela Mudzimu, nnḓani ha musi o shumela Mudzimu. Huno
madekwana a ṋamusi, zwe a ita fhano kha ḽifhasi, mishumo
yawe ya vhuḓi, o ya kha malamba awe, u vha navho. Mudzimu o
awedza muya wa murathu washu.
4 Ndi a ḓivha, musi ino i thaberenakeḽe hafha, nahone ndi—
ndi a ḓivha uri u ḓo…ipfi ḽawe ḽi ḓo ḓi dzula ḽi fhano. Ni nga
ḽi pfa. Khaladzi Anna Jeanne na—na murathu wawe, vha tshi
khou tamba ogeni na phiano, vho vha vha sa vhuyi vha lindela

hani. Mukomana Palmer u sokou ima hafha huno a sokou topola
luimbo, a isa phanḓa. Vha ḓo lu gavha. Huno a thi athu vhuya…
ndo ṱulutshelwa umupfa hafhu a tshi ranga phanḓa luimbo.
5 Kha vhana vhawe; kha mufumakadzi wawe; na kha
Mukomana Jack, khonani yawe ya tsini, vho vha khonani lwa
heyi miṅwaha yoṱhe; na Mukomana Brown, Khaladzi Brown, na
inwi thaberenakeḽe yoṱhe: Mudzimu a ni fhaṱutshedze. Ndo mu
ṱuvha, na nṋe-vho. Mudzimu kha awedze muya wawe wavhuḓi,
u swika ri tshi ṱangana nae nga mulalo.

Kha ri kotamise ṱhoho dzashu.
6 Khotsi wa tshilidzi wa Ṱaḓulu, ndi khou tou amba nga hoyu
mulanda muhulu, ndo mu ṱuvha, madekwana a ṋamusi, ene a
tshi khaḓa zwanḓa zwanga, na huḽa u ṅwethuwa ha vhuḓi he
o vha a tshi dzulela u vha na ho musi a tshi ri, “Mudzimu
a ni fhaṱutshedze, Mukomana Branham,” musi ri tshi bvelela
muṋangoni. Ndi a ḓivha uri o ḓa nṱha Nḓuni Yau, madekwana
a ṋamusi. Ngauralo ndi a rabela, Mudzimu a funeaho, uri U
tendele mitshelo, mishumo yawe ine yamu tevhela, i vhe mihulu,
i ise phanḓa kha vhana vhawe, mufumakadzi wawe. Ri rabela
uri U mu fhaṱutshedze, Murena. Wo ri U ḓo vha munna kha
“tshilikadzi dze dza vha dzi tshilikadzi na ngoho.” Ndi rabelela
Khaladzi ashu Palmer na vhana vhoṱhe. Ndi a ḓivha uri ndi lila
hani navho vhoṱhe, u xelelwa nga mufarisi na u xelelwa nga
khotsi anga.
7 Ngauralo, Khotsi, musi ri fhano, madekwana a ṋamusi, ri
rabela uri U lugise mbilu dzashu, nadzo-vho, u itela iyo awara.
A ri ḓivhi. Zwi nga itea nga tshihaḓu vhunga zwawe zwo ralo. A
ri ḓivhi uri zwi ḓo itea lini, fhedzi ri a ḓivha uri zwi tea u itea.
Ngauralo ri a rabela, Mudzimu, uri U ṱole mbilu iṅwe na iṅwe i
re fhano, madekwana a ṋamusi. Mudzimu, u so ngo sia yanga nga
nnḓa. Ṱola yanga, nayo-vho, huno u nndinge.Murena, arali hu na
vhuṅwe vhuvhi kha riṋe, vhu bvise. Ri khou ṱoḓa u shumela Iwe.
Hetsho ndi tshipikwa tshashu tsho fhelelaho, ndi u shumela Iwe.
8 Shela Muya Wau kha riṋe, madekwana a ṋamusi, na
vhege iyi yoṱhe. Fhaṱutshedza ino thaberenakeḽe ya dzina
ḽi vhidzwaho Thaberenakeḽe ya Vhutshilo. Ngavhe i tshi
ṱanganedza phaṱhutshedzo dzo fhelelaho dza iḽo dzina nahone
i ḓale nga Vhutshilo ha Mudzimu, ino vhege, u tshidza muya
muṅwe na muṅwe wo xelaho, u ḓadza mutendi muṅwe na
muṅwe nga Muya Mukhethwa, nahone u vuseledze fulufhelo ḽi
re kha riṋe, Murena, hafhu. Ri rabela uri U dovhe u fhodze
vhalwadze vhoṱhe na vho ṱhupheyaho vhane vha ḓa vhukati
hashu. Ngavhe Muya Mukhethwa Wau muhulu u tshi vha fhano,
Murena, huno u sokou fhodza vha…nahone u ḓolise muṅwe na
muṅwe uri a tende. Tendela hezwi zwithu, Khotsi.
9 Mudzimu, nthuse zwino. Arali zwa wa, ho wa tshifhinga
tshanga tsha u ḓisa Mulaedza. Ndi a rabela, Mudzimu, uri U

tendela tshipiḓa tsha muthu tshi tshi imela thungo. Ngavhe
Muya Mukhethwa u tshi dzhena nahone wa tshimbila kha riṋe,
Murena. Ngavhe Muya Mukhethwa u tshi dzhia muṱangano,
Murena. Ri a ḓivha uri a ri ngo fanelwa. Ri nga si zwi ite, na
muthihi washu zwawe. A ri ḓivhidzi sa vha konaho u zwi ita.
Fhedzi, Murena, ri a ḓivha uri Ndi Iwe. Ngauralo ro ṱulutshelwa
kha Iwe, Murena. Tshimbila, Muya wa Mudzimu, nahone u we
nga huswa kha riṋe. Ri humbela ngaDzina ḽa Yesu. Amen.
10 Zwino ndi ṱoḓa u fhirisa ndumeliso nga u tsa na khasho,
kha zwivhidzo zwo ṱumanywaho zwino u mona na shango. Ri
kha ṱhumanyo ya luṱingo, zwine ndi maitele a vhuḓi ane ro
kona u swikelela, nga kha Mukomana washu Pearry Green u
bva Beaumont, Texas. Huno zwivhidzo, nga u angaredza, zwine
zwa khou tevhela Mulaedza, u mona na United States, zwo
ṱumanywa, madekwana a ṋamusi. Ri rumela dzindumeliso, nṱha
na fhasi Phendelashango ya Vhukovhela, u bva ngei Vancouver u
ya Tijuana, Mexico, u mona na San Jose, Los Angeles. Zwigwada
zwoṱhe nṱha ngei, ri ni lumelisa u bva Shreveport. Hafhu,
hoṱhe u ya Prescott, Arizona, u ya kha tshigwada nṱha afho
tsho lindelaho kha Murena, ri ni rumela dzindumeliso, na ngei
Tucson, na Sierra Vista. Hoṱhe umona na ngei NewYork, nṱha na
fhasi, u mona na lushaka, Murena vha ni fhaṱutshedze, muṅwe
na muṅwe. Ndi tama no vha ni fhano, madekwana a ṋamusi, iḽi
shango ḽavhuḓi ḽa kale ḽa Louisiana, hune ha vhonala sa haya ha
vhuvhili, kha nṋe. Ndi…
11 Ni a ḓivha, vhoinwi vhathu nṱha ngei New York, ni a ḓivha,
ndi a ni sea zwiṱukunyana, nga nḓila ine na amba ngayo. Ndi
hayani madekwana a ṋamusi. Ee. Muṅwe na muṅwe fhasi hafha,
ni a ḓivha, vha ri, “Hurini, afho, Mukomana Branham. U ḓe na
Khaladzi Branham na vhoṱhe vhaṱuku huno u ḓe u ri vhone.” Oo,
nṋe-nṋe! Hezwo zwi nnyita uri ndi ḓipfe ndi wavhuḓi. Hetsho
ndi Tshikhuwa tsha vhukuma, kha nṋe. Ndi sa khou dzhiela
fhasi vhoinwi vhathu vha vhubvaḓuvha na devhula, na fhethu
ho fhambanaho. Fhedzi, ni a ḓivha, ndi a kholwa ndo tou bebwa
ndi Muṱoḓulusi wa kale nahone ndi khou tea u dzula nga yeyo
nḓila. Ndi—ndi nga ndi a zwi takalela, nṋemuṋe. Ndi Tshikhuwa
tsha vhukuma.
12 Ndo vha ndi kha vhuragane ha Vhanna vha Vhubindudzi,
hafha a si kale, huno vha ri, “Zwino ri ḓo ima ra imba luimbo
lwa lushaka.” Huno nda ima, nda ri, “Kha haya hanga ha kale
ngei Kentucky, kule-kule.” Zwo luga, kha nṋe, holwo lwo vha lu
luimbo lwa lushaka. Ndo vha ndi tshi ḓivha zwezwo fhedzi nga
halwo.Ngauralo, ri ni rumela ndumeliso. Huno zwino kha…
13 Ndi a tenda vha khou ya u lingedza u anḓadza vhuragane,
hafhu, vhuragane ha Vhanna vha Vhubindudzi, matsheloni a
Mugivhela. Mukomana Green u ḓo ni vhudza, vhunga a kha
khudzaipfi nnḓa afho zwino. Ngauralo u ḓo ni vhudza uri
vhuragane vhu thoma tshifhinga-ḓe, na uri ndi tshifhinga-ḓe,

vhusiku vhuṅwe na vhuṅwe, ha u dzhena ngomu. Ri a ni livhuwa
nga vhulenda. Ri rabeleleni.
14 Zwino, kha khuvhangano ya tsini, na thaberenakeḽe ya
Mukomana Jack, ndi khou ya u ni humbela thuso, madekwana
a ṋamusi. Ngauri ndo vha ndi tshi khou ya u ṋea Mulaedza
wanga wa ndivhuwo u mona na—na lushaka, madekwana a
ṋamusi, kha zwivhidzo zwashu zwa tsini zwine zwa khou tevhela
Mulaedza. Kha hezwi, ndi—ndi nga ḓi vha a lapfisahonyana.
Huno zwenezwo, hafhu, ndi nga ḓi rera iṅwe Pfunzo. Ngauralo,
arali zwo ralo, huno ni sa tendelani Nayo…
15 Vhunga ndi tshi dzulela u amba nga u ḽa phai: “Musi ndi tshi
swika kha mbeu, a thi laṱi phai, ndi laṱa mbeu, nda isa phanḓa
na u ḽa phai.”
16 Ngauralo arali zwa itea nda amba tshiṅwe tshithu
madekwana a ṋamusi, ndi…zwo luga ndi…heyo ndi iṅwe ya
dzimbuno ndo ṱanganedza ino thambo, madekwana a ṋamusi,
ya u vha fhano, u ḓisa Mulaedza wanga wa ndivhuwo kha
zwigwada u mona na shango, ho vha ngauri Mukomana Jack
u dzulela u vha o vhofholowa kha u vula muṋango wawe na u
ri, “Rera zwi re mbiluni yau.” Ngauralo ndi ḓipfa ndi hayani
zwavhukuma.
17 Zwi nga vha zworalo ngomu fhano, kha khuvhangano ya
tsini hafha i na Mukomana Jack, hu nga vha hu na vhashumeli
na vhaṅwe vhathu vhane vha ḓo hanedzana na Pfunzo. Kanzhi
ndi na vhuḓifari ha u sa bula pfunzo kha phuḽuphithi ya muthu,
we a nthamba uri ndi ḓe ndi ambe vhuimoni hawe. Ngauralo,
murahu ha madekwana a ṋamusi, ndi a kholwa ndi ḓo vha ndi
tshi khou rabelela vhalwadze na u ita tshumelo yo ḓoweleaho.
Fhedzi ndo elekanya uri ndi ḓo ni ḓivhisa u ṱavhanya, uri arali
tshiṅwe tshithu tshine nda amba tshi tshi hanedzea, ndi ngani,
itanu zwi tendeleni zwi vhe u nyadza hanga, ndi a kholwa, na u
sa ḓivha khwiṋe. Huno ni nthabelele.
18 Ngauralo zwino kha ri vule kha Ipfi, kha ndima hafha. Ndi
tama u sedza fhethu hunzhi madekwana a ṋamusi, ngauri ndi
na Maṅwalo o vhalaho na notsi ṱhukhu dzo ṅwalwaho hafha
kha ṱafula.
19 Ndi a elelwa lwa u thoma ndi tshi gonya nṱha kha
puḽatifomo ngei Thaberenakeleni ya Vhutshilo, miṅwaha ya
fumbili yo fhiraho. Ndo—ndo vha ndi sa tei u tou ṅwala fhasi
Maṅwalo anga na tsumbavhubvo. Ndo vha ndi tshi tou vha
muṱuku nga miṅwaha ya fumbili zwiḽa. Fhedzi zwino ndo no
fhira miṅwaha ya fumbili-ṱhanu, ngauralo ndi…lwa vhuvhili.
Ngauralo ndo…ndi nga si tsha zwi elelwa sa zwe nda vha ndi
tshi ita. Ndi tea u ṅwala Maṅwalo anga fhasi, nahone tshiṅwe
tshifhinga nda ṱalutshedza tshiṅwe tshithu tshine nda ṱoḓa u
tshi amba.

20 Huno zwino Murena vha fhaṱutshedze musi ri tshi vhala u
bva kha Ipfi ḽa Mudzimu, huno Bugu ya Vharoma, ndima ya 7.
Zwino, ndi khou ṱoḓa u tou funza izwi sa ngudo ya tshikolo tsha
Swondaha.
21 Ndi a ḓivha uri hu na vhathu vho imaho. Huno kha
thaberenakele, kanzhi, ngei Jeffersonville, ri ṱoḓa u ni lumelisa
noṱhe, madekwana a ṋamusi, na inwi-vho, ni ḓivhe uri no
ṱumanywa ngei nṱha thaberenakeḽeni. Huno zwi vhonala u nga
u vha thaberenakeḽeni, madekwana a ṋamusi, arali no vha ni
fhasi hafha, vhathu vhomona na dzimbondo, nahone vho ḓalesa.
Zwino, ndi a kholwa no tou ralo, na inwi-vho, vhathu vhoṱhe vha
re nṱha kha itsho tshipiḓa tsha shango, vho ḓelahoMulaedza.
22 Zwino ri khou ya u shumisa izwi sa ngudo ya tshikolo tsha
Swondaha. Huno a zwo ngo limanyiswa kha tshiṅwe tshithu,
kha muṅwe muthu-vho, kana tshiṅwe tshithu; kha Tshivhidzo
fhedzi, Muvhili wa Kristo une ra khou lingedza u u rangela kha
ngelekanyo dzo dzivhafhalaho na zwipikwa zwa nṱha, ri tshi
tenda uri u Vhuya ha Murena Yesu hu tsini. Ri a tenda izwo.
Nga maanḓa, zwo no sendela nga miṅwaha ya fumbili u fhira
zwiḽa ndi tshi ḓa lwa u thoma afha Shreveport. Oo, zwinzhi
zwo no itea u bva tshiḽa tshifhinga! Zwino ro ṱulutshelwa u
Vhuya ha Murena, kha murafho washu. A thi khou lavhelesana
na mvuseledzo kha murafho washu. Ndi khou lavhelesana na u
Vhuya haMurena, kha murafho washu.
23 Zwino kha Vharoma 7, ndi tshi fulufhela uri Bivhili dzaṋu
dzo vulwa, hoṱhe zwino, u mona na shango, ri khou ṱoḓa u
vhala nga vhuronwane. Zwino, hezwi, ndi…hoyu Mulaedza u
bva hafha, zwi vhonala unga u khou amba nga mbingano na
ṱhalano, fhedzi a zwo ngo tou ralo. Kha nṋe, ndi tshiporofito tsha
Tshivhidzomaḓuvhani a u fhedza. Kha ri vhale:

Kani a ni zwi ḓivhi, vharathu, (ngauri ndi amba na
avho vha ḓivhaho mulayo,) uri mulayo u vhusa hani
muthu musi a kha ḓi vha a tshilaho?

Ngauri musadzi a na munna o vhofhwa nga mulayo
kha munna wawe musi a tshi kha ḓi tshila; fhedzi arali
munna a lovha, o vhofhololwa kha mulayo wa munna
wawe.

Ngauralo arali, musi munna wawe a tshi kha ḓi tshila,
a dzewa nga muṅwe munna, u ḓo pfi phombwe: fhedzi
arali munna wawe o lovha, o vhofhololwa kha uyo
mulayo; ngauralo a si phombwe, naho a dzewa nga
muṅwe munna.

Na inwi, vharathu vhanga, na inwi-vho ni vho faho
kha mulayo nga muvhili wa Kristo; uri ni ṱumanywe,
kana, ni dzewe nga muṅwe, na kha uyo o vuwaho
vhafuni, uri ri aṋwele mutshelo Mudzimu.

Ngauri musi ri tshe ṋamani,…ḽiṱhupho ḽa tshivhi, ḽe
ḽa ḓa nga mulayo, ḽo ralo u shuma kha miraḓo yashu u
aṋwela mutshelo lufu.
Fhedzi zwino ro phuluswa kha mulayo, uri musi ro fa

he ra vha ro farwa; uri ri shume kha vhuswa ha muya,
huno hu si kha zwilala zwa ḽeḓere.

24 Huno zwino kha ri rabele.
25 Mudzimu a funeaho, ri kha ḓi bva u vhala zwine ra tenda uri
ndi Ipfi ḽikhethwa ḽa Mudzimu. Huno hezwo ndi zwine ra khou
tenda, uri na ḽeḓere na ḽithihi kana tshiṅwe tshiṱuṱuku tshi nga
si lovhe u bva khaHezwi u swika zwoṱhe zwi tshi vuledzea. Huno
ri a tenda uri Murena washu o ri vhudza, kha Nzumbululo ndima
ya 22, uri, “Nnyi na nnyi ane a ḓo ṱusa Ipfi ḽithihi Khazwo kana
u engedza Ipfi ḽithihi Khazwo, onoyo, tshipiḓa tshawe, tshi ḓo
bviswa kha Bugu ya Vhutshilo.”
26 Huno ri vhona izwo, nga ṱhalutshedzo yo khakheaho ya heḽi
Ipfi, sa musi Saṱhane o Ḽi ṱalutshedza nga nḓila yo khakheaho
kha Efa, zwa mu ita uri a timatime Ipfi ḽithihi, zwa laṱa lushaka
lwoṱhe lwamuthu kha u vilingana howaho. Ipfi ḽithihi fhedzi!
27 Zwenezwo ri vhona vhukati ha Bugu, ha bvelela Murena
washu na Mutshidzi, huno A ri ṋea mafhungo nga Hazwo:
“Muthu ha nga tshili nga vhurotho fhedzi, fhedzi nga Ipfi ḽiṅwe
na ḽiṅwe ḽi bvaho mulomoni waMudzimu.”
28 Zwenezwo tsivhudzo yo dzikaho kha Bugu ya u fhedzisela,
ya Nzumbululo ya Yesu Kristo, “Nnyi na nnyi ane a ḓo engedza
ipfi kana a ṱusa Ipfi, tshipiḓa tshawe tshi ḓo bviswa kha Bugu
ya Vhutshilo.”
29 O Mudzimu, u tshi ḓivha, u tshi vhona uri ri khakha hani,
u tshi ḓivha uri ri khou tshimbila kha mitala i konḓaho ya
vhutshilo, ya vhuno vhutshilo vhu faho (ri sa ḓivhi uri ndi
tshifhio tshifhinga tshine ra ḓo vhidzwa uri ri fhindule ngei
Nṱha), ri tendele, O Murena, bvisela kule tshiṅwe na tshiṅwe
mbiluni dzashu, tshiṅwe na tshiṅwe mihumbuloni yashu, huno
U lavhelese tswititi kha Ipfi Ḽau, madekwana a ṋamusi, na uri
Iwe u ḓe huno u Ḽi ṱalutshedze nga vhathu vha tshilaho. Zwi
tendele.
30 Ngavhe Muya Wau u tshi wela kha riṋe nahone u ḓolise Ipfi
mbiluni dzashu, uri ri ṱuwe fhano, madekwana ano, ri vhathu
vha khwiṋe u fhira zwine ra vha zwone zwino, uri ri vhe na
luvhonela tsini kha Yesu Kristo. Zwi tendele, Murena, uri ri
kone u pfesesa ḓuvha ḽine ra khou tshila khaḽo, na ndugiselo ya
Mudzimu u itela vhathu Vhawe kha ino awara, tshino tshihulu,
tshi ofhisaho, tshifhinga tsha swiswi tshine ra khou tshila
khatsho. Mudzimu, ri ḓolise, hu si muambi fhedzi, fhedzi na
mupfi. Huno, roṱhe, ita uri mbilu dzashu dzi tetemele kha Ipfi
Ḽau. “Ngauri nyofho dza Mudzimu ndi u ranga ha vhuṱali.”

Tendela izwi zwithu, Khotsi, ngauri ri zwi humbela nga Dzina
ḽa Yesu. Amen.
31 Ndi ḓo takalela u ṋea ṱhoho hedzi tsumbo ṱhukhu dze nda
vha ndi tshi khou ya u ita hafha, na maṅwe Maṅwalo ane nda ḓo
takalela u a sala murahu, arali Murena vha tshi funa, kha—kha
Mulaedza wa ndivhuwo, kha zwi sa vhonali, zwa, Vhuthihi Vhu
Sa Vhonali HaMuselwaWaKristo. Vhuthihi Vhu Sa Vhonali Ha
Muselwa Wa Kristo. A u pfali sa Mulaedza wa ndivhuwo. Naho,
Luṅwalo luṅwe na luṅwe, ri a Zwi livhuwa zwoṱhe.
32 Ndi livhuwa Mudzimu nga u vha a tshilaho kha tshino
tshifhinga tsha u vala ha zwoṱhe zwa ḓivhazwakale ya ḽino
shango. A thi ḓivhi. Arali ndo vha na u ḓiambela u bva
mutheoni wa shango, nahone arali Mudzimu o vha ommbetshela
mbekanyamushumo yoṱhe, huno a ri kha nṋe, “Ndi—Ndi khou
ṱoḓa u tshi funza. Huno zwino ndi tshifhio tshikhathi tshine
wa tshi tama, uri u ye kha ḽifhasi u funza?” Ndo vha ndi tshi
ḓo nanga tshino tshikhathi, ngauri ndi elekanya uri tshino ndi
tshikhathi tsha musuku.
33 Ndo vha ndi tshi ḓo zwi funa u vha fhano nga tshifhinga
tsha u dala Hawe kha ḽino ḽifhasi. Fhedzi, naho zwo ralo, ndi
elekanya uri hetshi hafha zwino ndi tshifhinga tshihulwane,
ngauri ndi tshifhinga tshine A khou vhuya u dzhia vhathu vhe
A vha rengulula, tsini na mvuwo musi vhoṱhe vho rengululwaho
vha tshi ḓo vuwa. Tshikhala tsha vhugala hani tshine ra vha
natsho, u amba na vhathu vha faho, tshifhinga tshihulwane! Ri
na mafulufulu nga izwo.
34 Huno ri a ḓivha uri ḓivhazwakale i khou valea.
Ḓivhazwakale ya shango hu si kale i ḓo fhela, zwenezwo ri khou
ya u dzhena kha ḓuvha ḽiswa, kha Ṅwahagidi muhulu. Izwo, sa
mutendi a eṱhe, ndi a tenda kha…kha Ṅwahagidi, u vhusa kha
Ṅwahagidi na Kristo, miṅwaha ya tshigidi kha ḽifhasi; u vhuya
ha Murena Yesu ṋamani, u dzhia vhathu vha ṋama, vho itwaho
vha vhugala, ngaMalofha Awe a ṱanzwaho.
35 Paulo hafha u khou ṋea ṱhalutshedzo, kha Luṅwalo lwashu,
nga hamulayo na tshilidzi, huno ṱhalutshedzo i nga sambingano
na ṱhalano. Heyi ndima a i ngo ḓowelea kha u funzwa nga hayo,
ngauri yo, ḓala kana u ṱukufhala, u livhanywa na, sa, mbingano
na ṱhalano. Fhedzi i dovha hafhu ya livhanywa na tshipiḓa
tshihulu tsha mbingano na ṱhalano, uri u khou lingedza hani u
vhekanya kha ndango hafha uri riṋe, sa—sa Tshivhidzo, ri nga
si tsha dzewa nga shango na Kristo, nga tshifhinga tshithihi,
huno—huno na vha re kha ndayotewa na kha mulayo nga hazwo,
u fhira musadzi ane a khou tshile na munna musi a tshe na
munna a tshilaho. Huno ndi na kuhumbulele kwanga nga hezwo,
huno ndi a tenda uri zwine Bivhili ya amba ndi Ngoho.
36 Zwino, fhedzi ndi a tenda, na nṋe-vho, ndi u ya nga lutendo
lwanga, uri zwi dzumbulula tshiṅwe tsha zwiphiri zwihulu zwa



8 IPFI ḼO AMBIWAHO

tshiporofito. Huno ndi a fulufhela uri Murena u ḓo ri thusa,
madekwana a ṋamusi, musi ri tshi ḓisa izwi kha vhathu vhashu
vho lindelaho u mona na shango.
37 Zwo ambiwa, tshiṅwe tshifhinga (ndo vha ndi tshi khou
vhala, musi ndi tshi khou ṅwala notsi dza hezwi, a—a thi koni
u elelwa zwavhuḓi bugu ine zwa vha khayo, fhedzi ndi—ndi na
vhuṱanzi uri hezwi ndi zwone), uri (iṅwe ya dzibugu ye nda
vhala nga ha Vho. Moody, Dwight Moody, ngei Chicago; ri na
tshivhidzo tshihulwane tshi thetshelesaho ngei Chicago, naho-
vho, madekwana a ṋamusi), uri, Vho. Moody, murahu ha u vhala
Vharoma 7, vho gidimela tshiṱaraṱani, huno muthu wa u thoma
we vha ṱangana nae, vho ri khae, “Naa u ya ḓivha tshilidzi?”

Hunomuthu uyo a fhindula, “Tshilidzi u fhio?”
Vho. Moody vha ri, “Tshilidzi tshaMudzimu.”

38 Ngauralo, zwo mu takadza musi a tshi vhona mini, uri
tshilidzi tsho ri fhandekanya hani na mulayo, na uri hani,
tshipiḓa tshe tshilidzi tsha tshi tamba. Zwo luga, zwino, tshiṅwe
na tshiṅwe tshine nda khou ṱoḓa u ita, ndi musi…ndo dzulela
u vhudza vhathu, musi ndi tshi fhira mutalo, seli kha ḽiṅwe sia,
ndi ḓo takalela u ima nahone nda imba:

Tshilidzi tshi mangadzaho! Muungo u
takadzaho hani,

Tshe tsha tshidza muvhi a nga ho nṋe!
Tshilidzi, tshilidzi tsha vhuḓi!
U ḓivha vhunzhi ha tshilidzi!

39 “Ngauri ro tshidzwa nga tshilidzi; hu si nga zwine ri nga
ita.” Zwine ra kona, zwoṱhe zwine ra ita, a zwi vhalwi kha
riṋe. Tshilidzi ndi tshone tsho ri tshidzaho. “No tshidzwa nga
tshilidzi, nga kha lutendo.”
40 Ngavhe ndi tshi engedza kha hoyu Musadzi, Tshilidzi,
ngavhe ndi tshi Mu vheya kha Bivhili, na nṋe-vho, sa a
vhidzwaho Mufumakadzi o nangiwaho, havha Vho-Grace vhane
nda khou ya u amba nga havho. Ni a ḓivha, Bivhili i
a khwaṱhisedza, yo ri, “Kha Mufumakadzi o nangiwaho.”
Hezwo, arali na dzhiela nzhele, “u nangiwa” ḽi bva kha ipfi
“Mufumakadzi o nangiwaho.” Mufumakadzi muthihi, vhukati
ha vhaṅwe vhafumakadzi vhoṱhe, o nangiwa.
41 Vhunga, mufumakadzi wa tshipofu o vha a tshi khou tea u
bveledza muvhili wa Mudzimu, kha ḽifhasi. O vha a musadzi o
nangiwaho. Mudzimu o khetha Maria.
42 Huno, hafhu,Mudzimu o khethaMufumakadzi o nangiwaho,
ane a vhaMuselwaWawe. O nangiwa. Ndi fulufhela uri ri miraḓo
ya izwo, madekwana a ṋamusi, u mona na shango, u mona na
lushaka, zwavhuḓi-vhuḓi.
43 Ṱhaluso hafha, i khou sumbedza vhushaka ha Muselwa kha
Kristo, Mufumakadzi o nangiwaho: na uri O vha a tshi khou tea

u ḓisiswa hani Khae; hune A ḓo bva hone; na uri u ḓo ḓiswa
hani Khae. Tshivhidzo hafha, kha ṱhaluso ine ro i lavhelesa,
tshi khou ṱaluswa nga musadzi. Zwine, musadzi u dzulela u
fanyisa Tshivhidzo, ngauri Tshivhidzo tshi dzhiiwa sa Muselwa.
Muselwa, Tshi tou vha Muselwa wa Murena Yesu, Murwa wa
Mudzimu.
44 Tshifhinga tshoṱhe, arali na nga lavhelesa, lavhelesani
dzinyimele na vhuḓifari ha vhasadzi, huno ni ḓo vhona hune
tshivhidzo tsha vha hone.
45 Zwino, hezwi, dziṅwe dza hedzi tsumbo dzi nga vhonala sa
dzi so ngo ḓoweleaho kha vhaṅwe vhaṋu, fhedzi dzi tendelana
na Mulaedza une nda vha nawo u bva ha Murena, une nda
khou lingedza u u swikisa kha vhathu. Ni a vhona? Ni lavhelese
tshiṅwe na tshiṅwe tsha kha mupo, nga nḓila ine zwa khou
itea, mupo, huno ni u lavheleseni. U tshimbila na zwa tshimuya,
nawo-vho.
46 Zwino, arali na vhona vhuḓifari ha vhasadzi shangoni
ṋamusi, lavhelesani vhuḓifari ha tshivhidzo tsha shango ṋamusi.
Itanu lavhelesa. Zwo tou ralo, zwino, hu na vhuḓifari ha
Muselwa wa tshimuya-vho, Tshivhidzo. Ni a vhona? Lavhelesani
Izwo, nazwo-vho. [A hu na tshithu kha theiphi—Mudz.] Ngauri,
zwamvelo zwi vhidza, zwi ḓivhidza uri zwiMuselwa.
47 Zwino, irani ndi ambe hafhu kha khuvhangano ya tsini. Ni
so ngo ḓipfa ni vhavhi zwino. Ndi—ndi khou amba na vhoṱhe u
mona na shango, kha vhane, zwine nda elekanya, Mufumakadzi
o nangiwaho. Ngauralo arali zwa itea ha vha hu na vhashumeli
ngomu hafha, vha sa tendelaniho, zwo luga, fhumulani lwa
tshikhalanyana.Ni a vhona?Dzhielani nzhele. Itanu thetshelesa.
48 Dzhielani nzhele heyi mvumbo. Musi ni tshi vhona vhasadzi
vha tshi sokou ya kha tshinyalo, vha tshi sokou ita zwoṱhe zwine
vha ṱoḓa u ita, lavhelesani, tshivhidzo tshi khou ita zwithihi.
Dzhielani nzhele.
49 Fhedzi lavhelesani, musi Muselwa wa tshimuya, musi A tshi
thoma u vha na mvuseledzo, musi A tshi thoma u vhuya murahu
nahone a ḓidzudzanya Ene muṋe na Ipfi ḽa Mudzimu. Lavhelese
hafhu, ni a vhona, uri Maṅwalo o ita hani, nga itsho tshifhinga,
hu ḓo vha na Mulaedza une wa ḓo bvelela u gavha Muselwa, u
gavha uyo Musadzi, Munangiwa.
50 Ngauri, musi shango, Saṱhane, mufhuri we a fhura muselwa
wa u thoma, uri a tshinye zwi lwaho na Mudzimu, nga u sa tenda
Ipfi Ḽawe…
51 Huno zwino, ṋamusi, musi ri tshi vhona tshivhidzo tsha
ṋama, kha mafhungo maḓifha aṋu a muhumbulo, tshi tshi
ṱutshela kule na kule kha Ipfi, kha mafhungo maḓifha a
matshilisano; ri wana uri vhasadzi vha shango, zwiṱaraṱani,
miraḓo ya zwo raloho, vha khou ḓihwala kha mufhe muthihi.
Ni nga si vha vhudze. Vho lozwa zwipfi zwoṱhe zwa mikhwa,

vhathu vho ralo. Ni a vhona? Huno heyo ndi nḓila ine tshivhidzo
tsho ralo. Huno ni a kona u tshi vhona tsho livha tswititi kha
khoro ya ṱhanganyelano, sa tshiṅwe na tshiṅwe shangoni, huno
tsha dzhena henefho Roma u ya nga hune tsha kona, ni a
vhona, ngauri zwo porofitwa. Huno khetsho henefho. Ukwo ndi
kutshilele kwawe.
52 Fhedzi lavhelesani hafhu kha Tshivhidzo tsha tshimuya,
uri tshigwada tsha vhathu tshi hani, vho vhidzwaho, vho
Nangiwaho, kha mvuseledzo iṅwe na iṅwe. Kha Martin Luther,
zwo itea nga nḓila i fanaho kha Vhavhuedzedzi. Zwo itea
nga tshithu tshi fanaho nga tshifhinga tsha John Wesley. Zwo
itea nga tshithu tshi fanaho musi Pentekostaḽa i tshi thoma.
Vho litshedzela avho vhasadzi murahu nḓilani ya Ipfi, huno
zwenezwo vha ṱutshela kule. Henefho a humela murahu kha u
vilingana. Fhedzi zwenezwo tshifhinga tshine vhathu vha lugela
u vhuya nḓilani, hu na Mulaedza une wa bvelela, nahone vha
tshimbila Nawo.
53 Luther o vha a murumiwa wa ḓuvha ḽithihi, wa u itwa
o lugaho, nahone Tshivhidzo tsho tshimbila nazwo, vhaṅwe
vhavho. Vhaṅwe vhavho vha bvela phanḓa. Wesley a bvelela
na u itwa mukhethwa, Tshivhidzo tsha tshimbila nazwo.
Pentakostaḽa ya bvelela na mbuedzedzo ya dzimpho, Tshivhidzo
tsha tshimbila nazwo, Munangiwa wa iḽo ḓuvha; huno zwa fhela,
vha humela murahu kha maitele a dinomineisheni nahone vha
ṱutshela kule na vhaṅwe vhoṱhe, vhoṱhe u tsa na fhasi.
54 Zwino, fhedzi ni dzhiele nzhele, musi vhathu vha tshi thoma
u lingedza u tshimbilelana na Ipfi, hu ḓa Mulaedza wa vhuḓi u
bva kha Ipfi ḽa Mudzimu, tswititi vhathuni. Huno vha gavha uyo
Mulaedza huno vha tshimbilelana nawo, tshifhinga tshoṱhe. Zwi
tou vha kha zwaMudzimu…Ri na izwo.
55 Ri namiṱa.Muṱamuṅwe namuṅwe u re fhano u a ḓivha izwo.
Tshiṅwe tshifhinga zwoṱhe zwi nga ni tshimbilela, lwamiṅwaha.
Zwenezwo, nga u tou ṱavhanya, ni ḓo swika fhethu hune, ri
zwi amba tshifhinga tshinzhi ngei Tshipembe, “Musi i tshi na,
i a shulula,” huno tshiṅwe na tshiṅwe tsha thoma u khakhea.
Ni khou fhira nga kha tshifhinga tsha madekwana. Zwenezwo
ḓuvha ḽi a tsha, zwenezwo ha ḓa vhusiku. Zwoṱhe zwi tshimbila
nga thevhekano.
56 Muporofita, Paulo, hafha u khou ri musadzi a nga si dovhe
u dzewa u swika munna wawe wa u thoma a tshi lovha. A
nga si dovhe u dzewa musi munna wawe wa u thoma a tshi
kha ḓi tshila; ene, hu si na iṅwe nḓila, na luthihi. U tea u
dzula a si na mufarisi musi munna wawe a tshi kha ḓi tshila.
Huno arali a ita tshivhi tsho raloho, “u ḓo vhidzwa phombwe.”
Ndi khou amba nga ha zwa ṋama zwino, u zwi fanyisa na
zwa tshimuya. Arali hoyu musadzi a ita tshivhi tsho raloho,
zwenezwo o swaiwa, “phombwe,” arali a na vhanna vhavhili vha

tshilaho nga tshifhinga tshithihi. Ngauralo, o litshedza, nga u
ita hezwi, pfanelo dzawe kha Mudzimu na Ḽiṱaḓulu, nga u ita
zwezwo. O tou ralo. U bambukwa kha makwevho a Mudzimu, u
ya nga Maṅwalo e nda vhala.
57 Zwo ralo na kha tshivhidzo, musi tshi tshi lingedza u
ṱanganyisa maitele na dinomineisheni na Ipfi ḽa Mudzimu. Tshi
nga si dzewe nga dinomineisheni, huno tsha vha Muselwa wa
Kristo, nga tshifhinga tshithihi. Tshi tea u fa kha tshiṅwe kana
tshiṅwe-vho.Mulayo u ralo, hafha. Hu namilayominzhi kha Ipfi
ḽa Mudzimu. Huno heyo ndi milayo Yawe, Paulo u khou amba
zwithihi hafha. Tshi nga si dzewe nga tshivhidzo tsha maitele
a shango, huno tsha vha Muselwa wa Kristo, ngauri tsho…
tshiṅwe tshi hanedzana na tshiṅwe. Zwino, elelwani.

Ni ri, “Zwo luga, ri tenda hezwi, fhedzi a ri tendiHezwo.”
58 Arali no dzeana na Kristo, Kristo ndi Ipfi ḽa Mudzimu. Kha
Yohane Mukhethwa, ndima ya 1, i ri, “U rangani Ipfi o vha a
hone, huno Ipfi o vha a na Mudzimu, nahone Ipfi o vha a ene
Mudzimu. Huno onoyo muthihi a itwa ṋama nahone a dzula
vhukati hashu.” Kristo o vha a Ipfi ḽi tshilaho. O dzulela u vha
Ipfi. U kha ḓi vha Ipfi. U ḓo dzula a Ipfi. O vha a tshi tou
vha mbonadzo ya zwibveledzwa zwa Mudzimu, ngauri O vha a
Murwa wa Mudzimu.
59 Huno murwa muṅwe na muṅwe ndi tshibveledzwa tsha
khotsi awe, huno sa vhunga no vha ni kha dzofha ḽa khotsi aṋu,
kha muvhili wa khotsi aṋu musi a tshe mutukana muṱuku, no
vha ni khae. Fhedzi, o vha a sa koni u vha na vhuḽedzani na
inwi, ngauri o vha a sa ni ḓivhi. Fhedzi zwenezwo, nga kha
mavu a u bebela a mme aṋu, no bveledzwa kha ḽifhasi huno na
vha tshifanyiso tsha khotsi aṋu, zwenezwo a nga kona u vha na
vhuḽedzani na inwi.
60 Huno na inwi no vha no ralo, vharwa vha Mudzimu na
vhananyana vha Mudzimu, phanḓa ha musi hu sa athu u vha na
na ṅwedzi, dziṋaledze, kana moḽukhuḽu. No vha ni vharwa na
vhananyana vhaMudzimu, ngauri ni tou vha mbonalo i vhonaho
ya zwibveledzwa zwe zwa vha zwi kha Mudzimu u rangani.
Ngauri, hu na tshivhumbeo tshithihi tsha Vhutshilo Vhu Sa
Fheli, huno ho vha hu inwi, u rangani. A ni ḓivhi tshithu nga
hazwo. Na zwa musi ni kha khotsi aṋu vha kha ḽifhasi a ni
zwi ḓivhi, fhedzi no vhonadzwa u…kha tshifanyiso tshawe. No
itwa hu tshi tevhedzwa tshifanyiso tsha Mudzimu, nahone no
vhonadzwa u itela vhugala na vhuḽedzani haMudzimu.
61 Huno, nga u ralo, sa vhunga dzofha ḽaṋu ḽo tea u vha
kha khotsi aṋu, phanḓa ha mbebo yaṋu ya mvelo, dzofha ḽaṋu
ḽa tshimuya ḽi tea u vha kha Mudzimu, ngauri ni mbonalo
ya zwibveledzwa zwa ngelekanyo Dzawe, u bva mutheoni wa
shango. Ndi zwone. A hu na iṅwe nḓila. Izwo ndi zwone. Zwino,

zwino ri dzhiela nzhele, zwenezwo, uvho Vhutshilo vhu kha inwi,
Vhutshilo haMudzimu vhu kha inwi, u bvamutheoniwa shango.
62 Zwino, zwino, ni nga si ṱanganyise maitele a dinomineisheni
na Ipfi, ngauri zwi a hanedzana, nga tshazwo.
63 Hezwo ndi zwe Saṱhane a lingedza kokotolo u zwi ita nga
nḓivho yawe ya ṋama khaEfa. O ri…o ṱanganedza uriMudzimu
o zwi amba, fhedzi a ri, “Zwo tou ralo, a u nga fi.” Ni a vhona?
Huno vha tenda izwo.
64 Huno hezwo ndi zwe maitele a ita, madekwana a ṋamusi.
Dinomineisheni yo fhandekanya vhathu u bva kha Ipfi ḽa
Mudzimu. Naa Yesu ho ngo ri, musi A tshi ḓa, “Inwi, nga kha
mikhuvha yaṋu, no ita Milayo ya Mudzimu sa i sa iti tshithu kha
vhathu”? [Tshivhidzo tshi ri, “Amen.”—Mudz.] Huno nga kha
maitele ashu, ro fhandekanya vhuḽedzani ha Muya Mukhethwa
uri u ḓolise Ipfi ḽa Mudzimu ḽo ṋetshedzwaho kha uno murafho.
Ro fhandekanya vhathu nga u ralo, nga dinomineisheni, uri vha
sa vhe na tshikhala tsha u Zwi vhona.
65 Zwino, Mudzimu, Ene, murafho muṅwe na muṅwe, U
engedza tshipiḓa tshiswa tsha Bugu Yawe. Zwi tshimbila
zwoṱhe.
66 Vhunga muvhili wanga wo fhaṱwa. Ndo vhudzwa uri wo
thoma kha muṱoḓo, fhedzi wo vha u si muṱoḓo fhedzi. Wa bva
afho wa ya kha mbabvu, huno u bva…mafhafhu, wa ya kha
zwanḓa, na zwanḓa, na milenzhe, na zwiṅwe, huno wa ḓa kha
u vha muthu ane nda vha ene.
67 Huno na Mudzimu o vhonadzwa u rangani. Huno
mafheleloni A vhonala sa Yehova,MudzimuKhotsi. ZwenezwoA
vhonala sa Mudzimu Murwa, kha Yesu Kristo. Zwino O vhonala
sa Mudzimu Muya Mukhethwa. Mudzimu muthihi, tshifhinga
tshoṱhe, mbonalo tharu dzamuthihi—Mudzimumuthihi.
68 Zwino, ri wana kha hezwi, uri, murafho muṅwe na muṅwe,
Mudzimu o ṋetshedza Ipfi Ḽawe u bva u rangani.
69 Vhunga musi mutevhetsindo u tshi bvelela. Vhunga tshithu
tsha u thoma tshe Mudzimu a sika, zwavhuḓi-vhuḓi, ho vha
hu…Kha ri ri O sika vhutshilo ha ḓaka, u thoma. Zwenezwo
A sika vhutshilo ha phukha, tshi no tevhela. Zwenezwo A sika
vhutshilo hamuthu, tshi no tevhela. Zwi tshi ngamutevhetsindo,
zwi tshi takuwa zwi tshi hula.
70 Ngauralo zwo vha kha Mudzimu na Tshivhidzo Tshawe. U
itwa o lugaho fhasi ha Luther. U itwa mukhe-…Hezwo ndi u
kokodzela Muselwa Wawe nnḓa, zwino. U khou sika Muselwa
Wawe. U itwa o lugaho fhasi ha Luther; u itwa mukhethwa fhasi
ha Wesley; na zwiṅwe zwinzhi, ni a vhona. Ene, mutevhetsindo
wa Muya u tshi khou ṋetshedzwa lunzhi na lunzhi, ngauri
Muvhili u khou fhaṱea, u tshi ḓa kha Ṱhoho, ine ya vha Kristo,
Muvhili wa Kristo.

71 Zwino, Ene, sa musadzi, arali O dzeana na Kristo ane a
vha Ipfi, A nga si dzeane na tshivhidzo tsha dinomineisheni nga
tshifhinga tshithihi, ngauri O vhofhea ngazwo. U ḓo ralo…a
nga si tshile na vhanna vhoṱhe nga tshifhinga tshithihi. Vha a
hanedzana, nga tshavho. Muṅwe o ruṅwa nga Mudzimu, muṅwe
o itwa ngamuthu, ngauralo vha a hanedzana. O ri, “Litshani ipfi
ḽiṅwe na ḽiṅwe ḽa muthu ḽi vhe mazwifhi; Ḽanga ḽi vhe Ngoho.”
Mudzimu o amba izwo.
72 Vhunga zwo fhambana nga tshazwo, sa zwe mulayo wa
vha u zwone kha tshilidzi, sa zwine Paulo a khou amba nga
hazwo hafha. Muṅwe u tea u fa, uri a vhe na muṅwe. “Huno
arali a lingedza u vha ṱanganyisa, u ḓo vhidzwa phombwe.”
Oo! Elekanyani nga hazwo. New York, Arizona, u mona na
lushaka, elekanyani nga hazwo. Mudzimu o ri, “Arali a lingedza
u dzeana na vhavhili nga tshifhinga tshithihi, u ḓo vhidzwa
phombwe.” Ndi dzifhio phombwe dzine dzi nga dzhena Ṱaḓulu?
NaaMudzimu u ḓo dzea phombwe? A zwo ngo ralo. O ri humbela
uri ri sa zwi ite. “U ḓo vhidzwa phombwe.”
73 Zwenezwo, vhana vhawe, arali a phombwe, vhana vhawe ndi
khangamutupo. Khangamutupo! Khangamutupo kha mini? Hu
si kha tshivhidzo, fhedzi kha Ipfi. U tou vha khangamutupo.
Tshifanyiso tsha hani tsha Nzumbululo 3 afha, tsha tshikhathi
tsha ḓuvha ḽa u fhedza tsha tshivhidzo tsha Laodekia!
Tshigwada tsha hani tsha khangamutupo! Ṱhanganelano ya
hani ya dinomineisheni! U dudela, vha isa phanḓa nahone vha
ḓivhidza Vhakriste, huno vha landula Ipfi ḽa Mudzimu, “Vha na
tshivhumbeo tsha vhukhethwa, fhedzi vha tshi landulamaanḓa,”
sa zwe muporofita a amba uri vha ḓo ita.
74 Mbingano ndi tshiimiswa tsha kalesa shangoni. Mbingano yo
thoma u itwa, na u imiswa, tsimuni ya Edeni.
75 Musadzi o fulufhelwa nga dziṅwe mvumbo dzine ha tei
u dzi tshikafhadza. Musadzi o fulufhelwa kha izwo. A hu na
tshivhumbwa kha ḽifhasi tshi ngahomusadzi. A hu nammbwa ya
tsadzi, a hu na tshisadzi tsha luṅwe lushaka, tsho fulufhelwaho
nga iyo mvumbo ine musadzi a vha yone.
76 Musadzi o vha a si ho na ngei—ngei u rangani ha tsiko,
ngauri Mudzimu o zwi ḓivha uri u ḓo wa. Zwiṅwe zwoṱhe zwa
tshisadzi zwi nga si ite vhupombwe. Ndi ene a eṱhe ane a nga ita
vhupombwe. Arali o vha o itwa sa zwavhukuma, hezwo zwo vha
zwi tshi ḓo vha zwo fhambana na vhuṱali vhuhulu ha Mudzimu.
Ni a vhona? O itwa sa tshibveledzwa tshi bvaho khamunna.
77 Fhedzi ngauri o poswa kha iḽa thungo, o ṋewa hafhu
na vhuḓifhinduleli vhukhethwa u bva ha Mudzimu, u itela
thengululo. U namvumbo ine ha tei u i tshikafhadza.
78 Arali a dzi tshikafhadza, o tshikafhala lwa vhutshilo hoṱhe.
Hu si na ndavha uri u hangwelwa hani, a nga si itwe o lugaho.
Ndi ḓo kwama izwo zwiṱukunyana. Ndi na Luṅwalo lwa izwo,



14 IPFI ḼO AMBIWAHO

nga miniti miṱuku. A nga hangwelwa u ḓitshikafhadza hawe,
fhedzi a nga si itwe o lugaho kha vhuno vhutshilo. Zwi dzula zwi
nae. Dzhielani nzhele zwino. O ṋewa hezwi. A nga hangwelwa,
fhedzi a nga si itwe o lugaho.
79 Muvhili wawe o u ṋewa, u fulufhelwa hukhethwa u bva ha
Mudzimu. A hu na mmbwa ya tsadzi, a hu na tshiṋoni, a hu na
iṅwe phukha, a hu na tshiṅwe tshivhumbwa tshi ngaho itsho.
Hai. Ndi ene a eṱhe. Nga izwo, u tou vha…Mbuno ya uri zwi
vhe zwikhethwa, u khou tea u bveledza vhutshilo kha ḽifhasi.
Muvhili wawe ndi mavu a mbebo ya vhutshilo, heyo ndi yone
mbuno o ṋewa uho u fulufhelwa hukhethwa.
80 Zwino hafha ndi hone hune ni nga hanedza, vhanzhi,
vhoinwi vhorathioḽodzhi. Hezwo ndi zwone zwo tshikafhadzaho
lushaka lwoṱhe lwa muthu, ndi vhupombwe u rangani. Mudavhi
wawe wa mbebo wo vha wo tshikafhadzwa. O beba hayo
malwelavanḓa, Kaini na Avhele. Nyito nthihi, vhana vhavhili.
Ṱolani Maṅwalo. Uh-huh.
81 Zwino dzhielani nzhele. Ri wana uri muvhili wawe ndi
midavhi ya mbebo, huno zwenezwo ndi u fulufhelwa hu
khethwa, ha tei u tshikafhadza izwo. Zwino, ndi khou amba
zwino, ndi tshi ḓisa izwi nga u angaredza, u ni sumbedza
hune Tshivhidzo tsha ima hone. A thi khou amba nga vhoinwi
vhasadzi. Hoṱhe hune na vha hone, hezwo zwi vhukati haṋu na
Mudzimu, kana vhoinwi vhanna. Fhedzi ndi khou amba nga ha
Tshivhidzo na Kristo.
82 Zwino, hezwi o ṋewa, u bveledza vhutshilo vhune Mudzimu
Ene muṋe a eṱhe a nga vhu ṋea. Munna wawe a nga vha a
muhwali wa mbeu, fhedzi Mudzimu u tea u bveledza vhutshilo.
Izwo ndi zwone. Vhu tea u bvelela, matshelo oṱhe a tea u bva
kha Mudzimu. Vhutshilo vhuṅwe na vhuṅwe vhu tea u bva kha
Mudzimu. Ho shandulwa, huno hezwo ndi zwone zwine zwa vhu
ita vhuvhi, fhedzi vhutshilo vhu tea u bva ha Mudzimu. Ndi Ene
Muṋei wa vhutshilo. Zwino u na khet-…vhuthihi…
83 Ndi khou ṱoḓa u amba zwithu zwiraru hafha zwine ha tei u
ṱutshela kule nazwo. Zwino, ndi khou amba, vheyani tshivhidzo
muhumbuloni musi ndi tshi khou amba hezwi kha musadzi wa
mvelo, sa zwine Paulo a khou ita hafha, kha ndima ya 7 ya
Vharoma.
84 Una u fulufhelwa hukhethwa hamaanḓa o kumedzwaho one
ngaMurenawawe, maṅwemaanḓa. A hu na tshiṅwe tshithu tsho
a faraho fhedzi musadzi. Ndi zwone. Hezwo o kumedzwa zwone
ngaMudzimu. Ha tei u tshikafhadza hayomaanḓa.
85 Arali a vhuya a ita tshiṅwe tshithu tsho khakheaho, u tea
u zwi bula kha munna wawe phanḓa ha musi a tshi mu dzhia,
nahone a zwi lugisa. Zwithihi sa tshivhidzo tshe tsha vha tsho
dzeana na mulayo, tshi tea u ḓa-vho phanḓa ha Kristo, phanḓa
ha mbingano ya vhuvhili. U tea u bula izwo. Arali a sa zwi

ita, huno a tshila na munna wawe lwa miṅwaha ya fumi huno
a kona u zwi bula, u na pfanelo ya u mu ṱala huno a dzea
muṅwe musadzi. Holwo ndi Luṅwalo. Vhudzekani vhu re nnḓa
hambingano ndi tshithu tshi so ngo kunaho.
86 “Yosefa, u so ngo ofha, u dzhia Maria mufumakadzi wau,
ngauri izwo zwe a ḓihwala ngazwo ndi zwa Muya Mukhethwa.”
O vha a tshi khou ṱoḓa u mu ṱala lwa tshiphirini, ni a vhona,
murahu ha musi o no imiswa nae. Musi no no imiswa nae, u ya
nga Mudzimu, no dzeana nae.
87 Zwino dzhielani nzhele. U na u fulufhelwa hukhethwa ha
maanḓa o ṋetshedzwaho ene, o fulufhelwa khae nga Murena.
Mudzimu o mu ṋea ayo maanḓa. Sa zwe zwa vha zwi zwino
tsimuni ya Edeni, a nga ri “ee” kana “hai.” U na u fulufhelwa
hukhethwa ha vhusadzi he a kumedzwa hone, vhune ha tei u vhu
khakhisa. Vhusadzi vhune nda khou amba nga ho ndi vhuḓifari
hawe, vhuḓifari hawe u mona na vhanna. U sa tendela munna
muṅwe na muṅwe…
88 Lavhelesani kha hezwi zwivhoni nahone ni vhone
havha vhaḓivhalea vha matangwa vha tshi mamana, na u
kuvhatedzana, na u tshimbila-tshimbila, na u mona, kha
havha vhasadzi. Musadzi o no ita hezwo, ndi wa vhuḓifari
vhuvhi. A nga vha a muvhuya, nga iṅwe nḓila-vho. Fhedzi, ni
a vhona, mbiluni yawe…Musi, idzo dzithanga, dzithanga dza
vhudzekani, dzi kha meme. Munna ane a mama musadzi, o ralo
zwavhuḓi-vhuḓi, zwi khagala, u ita vhupombwe. Dzithanga
dza vhudzekani dzi kha meme dza musadzi na kha meme dza
munna. A nga mu mama kha tshanḓa, dzi nga si ṱangane nga
kha dzithanga dza vhudzekani havho. Fhedzi dzithanga dza
vhudzekani dzi kha meme. Huno ni vhone idzi tshika dzoṱhe
kha—khaHollywood ṋamusi, dza umonamona na u funa umona
na vhasadzi, na zwiṅwe zwinzhi, huno vhasidzana vhaṱuku vha
tshi lavhelesa kha izwo zwoṱhe. Ngazwo mikhwa yashu yo sina
na u fhelela, na vhuyaḓa, ni a vhona, ngauri zwo vheiwa phanḓa
ha vhana. Izwo ndi zwone. Zwi tea u vha nga yeneyo nḓila kha
ḓuvha ḽa u fhedza.
89 Zwino vheyani tshivhidzomuhumbuloni. Tshi khoumamana
na u mona mona, na u ṱangana kha zwoṱhe fhedzi Ipfi, tsha
tendela diabolo, na pfunzo na ṱhoḓuluso dza tshisaintsi, na
zwiṅwe.
90 Musi, tshisaintsi, pfunzo, zwoṱhe, zwi tshi hanedzana na
Mudzimu. Maitele oṱhe a vhutshilotshedza ane ra vha nao
zwino a tou vha mulwa-na-kristo. Maitele a pfunzo ndi mulwa-
na-kristo. Vhutshilotshedza ndi mulwa-na-kristo. Zwi lwa na
Mudzimu. Ni ri, “U lwa na vhutshilotshedza?” Mudzimu u ḓo
vha na vhutshilotshedza, ḽiṅwe ḽa haya maḓuvha, vhune a vhu
nga baḓekanywi na lufu. Hovhu vhutshilotshedza ha tshizwino
ho ḓa nga Saṱhane. Ndi ḓo ni sumbedza izwo, arali Murena vha

tshi funa, madekwana a ṋamusi, u bva kha Bivhili. Hezwi zwithu
zwoṱhe ndi zwa Saṱhane. Vhutshilotshedza hashu vhuswa a vhu
nga vhi na tshiṅwe tsha hezwi khaho.

U na hovhu vhusadzi vhukhethwa.
91 Ngazwo vhanna vha tshi tshila nga nḓila ine vha tshila ngayo
u mona na vhasadzi, ndi ngauri vhasadzi vha tshila nga nḓila
ine vha tshila ngayo u mona na vhanna. U ḓifara nnḓa hafha o
ambara zwipfufhi, na zwipataho, na zwiambaro zwa vhanna na
zwiṅwe, nnḓa tshiṱaraṱani, a tshi dzunguluwa. Hu si na ndavha
zwine a amba, a nga vha a muvhuya kha munna wawe u ya nga
hune a vha ngaho, fhedzi, maṱoni a Mudzimu, “U phombwe.”
“Nnyi na nnyi ane a lavhelesa musadzi lwa u mu emula o no ita
vhupombwe nae kale mbiluni yawe.” Huno o ḓivhambadza ene
muṋe u vha zwezwo.

Huno hezwo ndi zwe tshivhidzo tsha ita kokotolo na shango.
92 Dzhielani nzhele. Hezwo o zwi kumedzwa: maanḓa
makhethwa, vhusadzi vhukhethwa, huno zwenezwo vhumme
vhukhethwa, u ṱhonifha munna wawe.
93 Itanu lavhelesa ṋamusi. Kha dziṅwe ḓorobo, ḓorobo nnzhi,
vha na maḓikiṱa mahulu kha zwine ra vhidza matshilisano,
miraḓo ya tshivhidzo, nayo-vho. Vha vheya miṅadzi yavho fhasi,
huno vhoṱhe vha kambiwa nahone vha posa khii dzavho khayo.
Musadzi muṅwe na muṅwe u ṱuwa huno a dzhia khii kha
muṅadzi, ya munna ane a ḓo tshila nae nga mafhelo a vhege.
Tshaka dzoṱhe dza ayo maḓikiṱa! Zwine, ndi na zwinzhi zwa u
amba hafha, arali Murena vha tshi funa, a thi na tshifhinga tsha
u dzhena khazwo. Vhuyaḓa ho raloho!
94 Huno tshivhidzo tsho tshikafhala-vho, ndi zwone, tshi khou
ita vhupombwe na tshiṅwe na tshiṅwe, huno a tshi na mushumo
na u ya khazwo. Tshi tea u dzula na Ipfi.
95 Zwifhaṱo zwo luga. Zwibadela zwo luga. Hezwi zwiṅwe
zwithu zwoṱhe zwo luga. Dzimbekanyamushumo dza pfunzo,
hezwo zwo luga. Ri tea u tshila fhano, ri tea u vhala, u ṅwala.
Hezwo ndi iṅwe ya dziikonomi.
96 Vhunga, ro vha ri sa tei u ambara zwiambaro, u rangani.
Ndi ḓo rera nga izwo, mafheloni a ino vhege, Murena vha tshi
funa. Fhedzi ri tea u ambara zwiambaro ngauri Mudzimu o ri
ṋea zwiambaro. Fhedzi, u rangani, ro vha ri sa zwi ṱoḓi. Ro vha
ro thivhedzwa.
97 Zwino o thivhedzwa kha tshivhi tshawe. Ha vhuyi a zwi
ḓivha uri u khou tshinya, ni a vhona, sa zwe a vha a zwone
zwiḽa. Nga yone…Zwino o thivhedzwa nga diabolo; zwiḽa o vha
o thivhedzwa ngaMudzimu. Phambano yazwo.
98 Zwino ri wanulusa uri o ṋewa u fulufhelwa hu khethwa hune
ha tei u hu kwasha: ha vhusadzi, nyito, u vha na mvumbo yawe,
a alusa vhana vhawe, a vha a ṱhonifheyaho khamunnawawe.

99 Ano maḓuvha, vha zwi thetshelesa u fhira tshiṅwe tshithu
shangoni. Ni tea u dzula ofisini yanga tshiṅwe tshifhinga huno
ni vhone vhanna vha tshi ḓisa vhafumakadzi vhavho, hune vha
lingedza u dzudzanya na Mudzimu na u bula vhanna vhoṱhe vhe
vha tshila navho, na zwiṅwe zwoṱhe, u bva tshe vha dzewa. “Oo,”
ni ri, “hezwo ndi…”Hai. Hezwo ndi zwa Pentakostaḽa. Uh-huh.
Vhaṅwe vha nga si ḓe. Ngauralo ndi zwa…
100 Ndi khou amba nga ha uri zwi nga ṱuwa hani, musi ni tshi
swika kha u ṱangana na shango, tshivhidzo, na dzifesheni dzoṱhe
na zwithu zwine ra vha nazwo. A ri fani na zwe Pentekostaḽa ya
vhukuma ya vha i zwone u fhira zwine ḓuvha ḽa vha kha vhusiku.
Ro bvela kule huṅwe fhethu, kha huṅwe u vilingana ha swiswi
huṅwe fhethu, nahone ro xela.
101 U fulufhelwa hukhethwa ha hani! Vhuḓifhinduleli ha hani
kha musadzi! Zwino ni a vhona uri ndi ngani a tshifanyiso tsha
Tshivhidzo, tshine tsha vha na vhuḓifhinduleli vhu fanaho. Sa
musi musadzi a na vhuḓifhinduleli vhukhethwa kha vhumme
hawe, kha maanḓa awe, kha munna wawe, Tshivhidzo tshi na
vhuḓifhinduleli vhukhethwa kha thabelo na Ipfi, na kha Kristo,
sa musi musadzi a na ho.
102 Huno musi musadzi a tshi pambuwa na muṅwe munna;
musi tshivhidzo tshi tshi ya kha hedzi mbekanyamushumo dza
zwiimiswa, na dzimbekanyamushumo dza tshifhaṱo na zwikolo,
na zwiṅwe zwinzhi. A thi lwi navho. Vhoṱhe vho luga. Vha shuma
ndivho yavho. Fhedzi a vho ngo ralo…
103 Yesu ho ngo vhuya a ri, “Tshimbilani, ni ite zwikolo.” O ri,
“Rerani Ipfi.”
104 Hafho ndi hone hune vha Zwi litshedza. Hu si itani
zwiimiswa, zwibadela, na zwiṅwe zwinzhi. Izwo zwoṱhe zwo
luga, fhedzi hoyo a si mushumo wa Tshivhidzo. Mushumo wavho
ndi u rera Mafhungo maḓifha, fhedzi ro ita tshiṅwe na tshiṅwe
nnḓani ha hezwo. Huno ro dzhena ngomu, sa zwe Saṱhane a
ita, huno ra zwi ṱanganyisa na Mafhungo maḓifha, tshiṅwe
tshithu-vho, na tshiṅwe tshithu-vho, u swika tshi tshi vha na
khuvhanganyo ya zwi si ho. U tshinyala, na ḽoṱhe ḽashu, shango
ḽoṱhe! Lavhelesani mvelelo ya shango.
105 Ndi tshi khou vhala Reader’s Digest, hafha a si kale, he
vhasidzana vhuṱuku vho vha vha tshi khou fhira kha maṱambo,
na vhanna, tshanduko ya vhutshilo, vhukati ha miṅwaha ya
fumbili na fumbili-ṱhanu. Vha khou fhira kha miṅwaha yavho
ya vhukati. U tshinyala (Ndi ngani?) nga nṱhani ha ṱhoḓuluso
ya tshisaintsi ya zwiḽiwa na zwithu zwo bvelelaho, u bva kha
zwithu zwa mvelo zwine ra tea u dzhenisa kha muvhili washu. A
ri tshithu fhedzi tshigwada tsha zwo tshinyalaho zwi faho.
106 Zwino, hezwo ndi zwine tshivhidzo tsha vha zwone, natsho-
vho. Tshi kha nyimele i fanaho.

107 Ndi tshifanyiso. Tshi na maanḓa a fanaho a vhuḓi nga Muya,
o ṋetshedzwaho Khatsho, u vhulunga Muya na Ipfi, nahone uri
tshi sa vhuye tsha ita vhupombwe na tshiṅwe tshithu tsha shango
kana tshiṅwe tshithu. U dzula tshi musadzi wa tshipofu kha Ipfi,
sa musi musadzi a tshi tea u vha muvhuya kha munna wawe. Ndi
u fulufhelwa hukhethwa, u ṱhonifha Ipfi ḽa Murena Wawe nṱha
ha maitele o itwaho nga muthu, vhuṱali, dinomineisheni dzi re
hone. Tshivhidzo tsho ṋewa uho u fulufhelwa.
108 Arali vha nga ri, “Zwo luga, tshivhidzo tshanga…” a thi
na ndavha zwine tshivhidzo tshaṋu tsha tenda. Arali zwi tshi
hanedzana na Ipfi ḽaMudzimu, ṱutshelani kule nazwo.
109 Bivhili yo ri, “Yesu Kristo ha shanduki mulovha, ṋamusi, na
lini na lini.” Marko 16 yo ri, “Hezwi zwiga zwi ḓo tevhela avho
vhane vha tenda.” Arali tshivhidzo tsha rera zwo fhambanaho
na Izwo, ni so ngo ralo. Ni tea u fa kha hetsho tshithu. Bebwani
hafhu, kha Ipfi ḽa Mudzimu. “Tshimbilani ni ye shangoni ḽoṱhe
huno ni rere Mafhungo maḓifha kha tshivhumbwa tshiṅwe na
tshiṅwe.” Uho ndi vhukule hune Zwo tea u ya. “Hezwi zwiga
zwi ḓo tevhela avho vhane vha tenda, kha shango ḽoṱhe, na
tshivhumbwa tshiṅwe na tshiṅwe tshine tsha ḓo tenda.” Ni a
vhona uri ro ṱutshela hani kule Nazwo? Zwo tou ralo. Fhedzi
Tshi na vhuḓifhinduleli Khazwo.
110 Fhedzi zwino lavhelesani uri mini, Hollywood, yo dzhia
zwithu zwamaanḓa u bva kha vhasadzi.
111 Ndo dzula hafha ndo lavhelesa kha musadzi mualuwa a
funeaho, Khaladzi Schrader, vhunzhi ha vhasadzi hafha, na
murahu, na Khaladzi Moore nṱha hafha, vhasadzi vhahulwane
vhane vha elelwa miṅwaha miṱuku yo fhiraho. Arali mme avho,
kana vhone vhaṋe, vho tshimbila nnḓa zwiṱaraṱani, nga nḓila ine
vhaṅwe vha havha vhasadzi vha tshimbila ṋamusi, miraḓo ya
tshivhidzo, vho vha vha tshi ḓo lavhelesa musadzi sa a pengaho.
“O hangwa u ambara tshikete tshawe.” Zwo luga, arali zwo vha
zwi tshipengo zwiḽa, ndi tshipengo zwino.
112 Zwo luga, lavhelesani, shango ḽoṱhe ḽi sumbedza uri ndi
tshipengo. Lavhelesani kha mabulayo na zwiṅwe zwine zwa
khou itea shangoni. Ni a vhona? Tshipengo!
113 Zwithu zwoṱhe zwi khou ḓa kha u vuledza Dzinzumbululo.
Ri nga dzhena khazwo, ino vhege. Hune, izwo zwithu zwi
ofhisaho, izwo a si zwa mvelo. Hezwo ndi zwithu zwa tshimuya,
zwine zwa ita uri vhathu vha tzhemelele kha matombo na
dzithavha, na zwiṅwe zwoṱhe, uri zwi vha wele.
114 Tsho fhelelaho, tshipengo tsha vhukuma tshine ḽino shango
ḽa ḓo ya khatsho, nga u ṱavhanya, zwi tsini zwino. Ndi ngani, ni
vhona vhukandoṋayo hazwo. Khezwo henefho. Zwi—zwi khou
tshimbila tshiṱaraṱani, u tsa fhasi na bannga dza tshivhidzo,
tshipengo tsha vhukuma, u ita zwithu zwine muthu a nga si
humbule u zwi ita huno a vhawa vhutshilotshedza.

115 Lavhelesani zwe Hollywood ya ita kha musadzi. Lavhelesani
uri zwi hani. Yo fhura maanḓa makhethwa a musadzi. U ya na u
ya, hune ri nga kona u ya. Ni a vhona?
116 O xedza hezwi zwoṱhe. O zwi ita hani? Ngauri ho vha hu
na tshishumiswa tsho ṱalifhaho tshi vhidzwaho u pfi tshivhidzo,
vhunga tsho vha tshi hone tsimuni ya Edeni. Ene muthu wa
vhuṱali, diabolo, o dzhena tshivhidzoni sa zwe a ita tsimuni
ya Edeni, huno a mu fhura khazwo. O fhurwa. Musadzi u
elekanya…ha ṱoḓi u khakha.
117 Efa o vha a sa khou ṱoḓa u khakha. Ho vha hu si u zwi funa.
Fhedzi o…Bivhili yo ri, kha Timotheo ya Vhuvhili, Timotheo ya
u Thoma 3, “O vha o tou fhuriwa.” Huno u fhuriwa a si musi ni
tshi zwi ita nga u funa. Ndimusi no fhuriwa kha u zwi ita.
118 Huno hezwo ndi zwone kokotolo zwo iteaho ṋamusi. O
fhuriwa, nga theḽevishini, nga magazini, nga havha vhathu,
havha, nga hezwi zwithu zwoṱhe zwavhuḓi zwine zwa khou
itea, nnḓa tshiṱaraṱani. Vhasidzana vha tshizwino, vha lavhelesa
kha magazini nahone vha lavhelesa kha zwifanyiso. Vha
lavhelesa tshiṱaraṱani. Vha vhona zwiambaro mavhengeleni.
Hani Saṱhane, tshiḽa tshishumiswa tshihulu tsha—tsha hele, tsho
tsela fhasi vhukati ha vhathu nahone tsha vha fhura kha hezwi
zwithu! Huno musadzi u elekanya uri o luga. Huno o fa fhedzi
ha zwi ḓivhi. U kule na Mudzimu. Vhonani uri o xedza hani izwi
zwoṱhe, na uri zwo vha zwi zwa vhuṱali hani?
119 Ṋamusi, ndi khou ni ṱoḓa ni tshi dzhiela nzhele. Yesu o amba
nga hazwo. Nae-vho, arali ni tshi ḓo tama u zwi vhala, Yesu o
zwi amba uri hezwi zwithu zwi ḓo bvelela (No vha ni tshi zwi
ḓivha izwo?) kha dziawara Dzawe dza u fhedza, phanḓa ha u
vhambwa Hawe. Kha ri tou zwi vhala, Luka Mukhethwa, kha—
kha ndima ya 23, lwa tshikhalanyana, sa ngudo ya tshikolo tsha
Swondaha. Ri tshi thoma kha ndimana ya 27, ndi a tenda ndo i
swaya hafha. Yesu a tshi khou ya Khaḽivari. Thetshelesani musi
ndi tshi i vhala. Zwoṱhe zwo luga. Luka Mukhethwa 23:27, ndi a
tenda, ndi hone hune ra vha nazwo. Notsi dzanga dzi nayo nga
heyo nḓila. Ee. Khezwi afha.

Huno vhamu tevhela nga gogo fulu ḽa vhathu, huno…
vhasadzi, vha vha vho ṱungufhala nahone vha mu lilela.

Fhedzi Yesu a tshi vha rembutshela a ri, Vhananyana
vha Yerusalema, ni so ngo nndilela, fhedzi ḓilileleni, na
vhana vha vhoinwi.

Ngauri, vhonani, ḓuvha—maḓuvha a a ḓa,…hune
vha ḓo ri, Mashudu vha sa bebi, na mbumbelo i so ngo
bebaho, na maḓamu a so ngo mamisaho.

120 Elekanyani, ṋamusi, zwi a shonisa uri a vhe na ṅwana. Ni
a vhona?

Zwenezwo vha ḓo thoma uri kha dzithavha, Wela kha
riṋe; huno zwik-…na zwikwara, ri Thivhedze.
Ngauri arali vha ita izwi zwithu khamuri mudala, vha

ḓo ita mini kha wo omaho?
121 Zwi khou amba nga ḓuvha ḽine musi vhasadzi vha sa tsha
ḓo ṱoḓa vhana. Vha khou ṱoḓa mmbwa na tshimangi, kana
tshiṅwe tshithu tshi ngaho itsho, fhedzi ha tsha ṱoḓa vhana na
luthihi. Ndi ngani? U tou vha “Mme wa kale Hubbard” arali a
na ṅwana. Ni a vhona? Ha ṱoḓi. Hezwo ndi—hezwo ndi zwiga
zwa Hollywood. A i ṱoḓi musadzi wayo a tshi vha “Mme wa kale
Hubbard.” Ngauralo u ḓo ralo, hu ḓo itwa miṅwe miaro kha wa
tshiduna kana wa tshifumakadzini, muthihi, zwi ḓo vha thivhela
uri vha vhe na vhana. A vha ṱoḓi vhana.
122 Yesu o amba nga hazwo. Huno O ri mini? “Nga itsho
tshifhinga vha ḓo thoma u huwelela uri matombo na dzithavha
dzi ‘Wela kha riṋe.’”
123 U ḓo ita zwa u thivhela mbebo, uri a kone u ya miḓikiṱani.
A nga si thithiswe nga u mamisa lushie. “Zwi ḓo mu tshinyadza.
Musi o ḓihwala, zwi ḓo ralo, zwi amu tshinyadza. Ha nga vhonali
nga nḓila ye a vha a tshi vhonala ngayo.” Huno munna wawe, o
nyadza lwo eḓanaho lune a mu litsha a tshimbila nga yeyo nḓila.
Ha nga mu bebeli ṅwana.
124 Yesu o amba nga hazwo. Huno O ri, uri—uri, musi vha tshi
khou ita hezwi, nga itsho tshifhinga vha ḓo ya u lilela matombo
uri a vha wele. Ndi u Vhuya haMurena.
125 Vha badela mbadelo khulu dza tshelede u itela zwimange,
dzimmbwa, uri vha vhe mme khazwo. Izwo ndi zwone. U tea u
vha mme wa tshiṅwe tshithu, ngauri ndi vhuvha ho ṋewaho nga
Mudzimu khae.
126 Ndo dzhiela nzhele. Ndo zwimana na phukha khulwane.
Tshivhingwi tsha kale musi ṅwaha u tshi thoma, musi tsho
ṱangana na tshivhingwi tsha tshiduna, tshi wana tshivhigwana
tshine tsha bebiwa. Ndi zwivhingwana zwa muelo wavhuḓi,
khaṅwe zwi tshi lemela phaundu dza ḓana kana zwa khwiṋe.
Tshi ḓo ṱutshela kule nahone tsha sokou ima nga zwone zwiṋe,
ngauri tshi khou ya u bveledza zwiṅwe zwivhingwana zwinzhi.
Zwi bebwa nga Luhuhi. Tshivhingwi a tshi ḓivhi tshithu
nga hazwo.
127 Zwi bebwa kha bege ṱhukhu. Mudzimu u zwi tendela hani
zwa vula iyi bege ṱhukhu, zwone zwiṋe, zwiṱuku…sa bege
ṱhukhu ya labi ḽi sekene. Zwi tou ḓiwanela nḓila henefho. Mme
azwo vha pfala vho eḓela. A tshi athu u ḽa tshithu u bva
Tshimedzi, zwino ndi Luhuhi. Zwi a bvelela nahone zwa tshi
mamisa u swika vhukati ha Shundunthule.
128 Zwenezwo musi tshi tshi vhona zwivhingwana zwatsho,
ndi zwivhingwana zwa muelo wavhuḓi, zwi lemela khaṅwe

fumiṱhanu, fumi kana dziphaundu dza fumiṱhanu nga tshipiḓa.
Zwo tshi mamisa. Tshi wana hani mafhi, hoyo ndi muhumbulo
wa Mudzimu. Tshi a tshila, tshone tshiṋe, nahone tsha bveledza
mafhi u itela zwivhingwana zwatsho.
129 Huno arali u ṱanganyiswa hatsho hu si itee, nahone tshi
sa vhe na tshivhingwana na tshithihi, tshi ḓo zwimana nazwo
ṅwaha…zwivhingwana zwa ṅwaha wo fhelaho, huno tsha vha
mme khazwo tshilimo tshoṱhe, ngauri ndi mvelo ya ṋeiwaho nga
Mudzimu. Tshi tea u vhamme kha tshiṅwe tshithu.
130 Huno arali musadzi a sa vhe na lushie u itela munna wawe,
u ḓo dzhia mmbwa kana tshimange, kana tshiṅwe tshithu. U
tea u vha mme kha tshiṅwe tshithu. Ndi mvelo yawe. Fhedzi
u beba ṅwana u itela munna wawe, nahone a mu alusa u itela
tshumelo yaMudzimu, hezwo zwoṱhe zwo bva khamutala wawe.
A nga ralo…Oo, a nga ralo—oo, u ḓo shoniswa, arali a ralo,
nga muvhundu wawe u funaho tshivhi wa lushaka lwa 1965 lwa
vhasadzi.
131 Tshifanyiso tsha vhukuma tsha tshivhidzo tsha tshizwino
ṋamusi! Na tshivhidzo tsha tshizwino a tshi ṱoḓi zwiṅwe zwa
hezwi, u tzhema, u zhamba, u amba nga dzindimi, Mishumo ya
Vhaapostola 2:38 vhaṱuku u mona nae. Ee. Ee. Ni a vhona? Ee.
Ha ṱoḓi zwiṅwe zwa izwo zwa phosho, na u lila, na u tzhema,
“Amen! Haḽeḽuya!” Ndi ngani, ṅwana o raloho u ḓo mu bvisela
nnḓa ha dinomineisheni. Vha na muṅwe o raloho kha zwivhidzo
zwashu, ndi ngani, vha ḓomu posa nnḓa nga u ṱavhanya.

“Ndi ngani ni tshi khou tendela zwithu zwo raloho zwi ngaho
izwi zwi tshi itea?”
132 Ngauralo, ni a vhona, o ḓihwala nga tshiṅwe tshithu, ngauri
u khou bveledza miraḓo tshifhinga tshoṱhe. Fhedzi a tshi ṱoḓi
huṅwe u tzhemelela, u zhambelela, u fhufha-fhufha, Mishumo
ya Vhaapostola 2:38, zwivhumbwa zwi ṋengisaho zwine tsha
humbula unga vha zwone. Zwi ḓo tou ralo u mu shonisa. Zwi ḓo
mu tshinyadza na pfunzo yawe, mikhwa ya vhuḓi, matshilisano
a tshivhidzo a tshisaintsi ane tsha wela khao hafha. Vha ḓo
mu posela nnḓa, kha khoro i tevhelaho. A nga si vhe nazwo.
Ngauralo a tshi ṱoḓi u ḓihwala nga Ipfi, ngauri holwo ndi lushaka
lu lwoṱhe lune Ipfi ḽa nga lu bveledza.
133 U bebwa nga Muya wa Mudzimu, zwi na Muya wa Mudzimu
khazwo. A hu na u vha muraḓo wa tshivhidzo lwa muhumbulo
kana mikhuvha yo no khou itea, u lukwa mavhudzi, u pennda
tshifhaṱuwo; a hu na tshithu tsho raloho Khazwo zwoṱhe. A ni
wani izwo kha Ipfi ḽa Mudzimu. Ni wana fesheni ya kale, yo
khethefhadzwaho, ṅwana o ḓadzwaho nga Muya Mukhethwa, o
bebwaho nga Muya wa Mudzimu, a tshi tzhemelela, u zhamba, u
huwelela, a tshi renda Mudzimu.
134 Hezwo zwoṱhe a zwi swikelelei khae. Ha ṱoḓi Izwo. Oo, hai,
muṋe wanga! Hai, zwo tou ralo. U ita mini zwo ralo? Ngauralo

u bveledza zwivhili, tshifhaṱuwo tsho penndiwaho, u ambara
zwipfufhi, lushaka lwa Yesebele, ndi vhana vha khangamutupo
“zwimange,” vha vha vhidza zwenezwo, ndi elekanya zwo tou
ralo. Ni a vhona? Ndi elekanya uri vha zwi vhidza zwimange.
Ni a vhona? “Lavhelesani kha itsho tshimange tshi tshi khou
ya henefho,” vha ri, kana tshiṅwe tshithu tshi ngaho itsho, ni
a ḓivha.
135 O bebwa, kana u dzewa, o ṱumana na munna wawe wa u
thoma, Adamu wa u thoma, nga mufumakadzi wa phombwe,
Efa, mufumakadzi wa u thoma wa Adamu. Ni ri, “Phombwe?” O
vha o tou ralo. Fhedzi, oo, u amba uri hoyu Adamu, hoyu Adamu
wa u thoma, o lovha. “Oo, zwo tou ralo, o lovha tshifhingani
tsha kale. Ndo bebwa hafhu, hafhu,” a ri, “huno ndo dzeana na
Adamu wa Vhuvhili, Kristo, Ipfi.”
136 Hani? Dzhielani nzhele zwine a funa. Lavhelesani mufuṅwa
wawe, ni khou ṱoḓa u vhona uri u kha lufuno na nnyi. Ipfi ḽi amba
Hezwi, fhedzi ene u ri, “Tshivhidzo tshanga tshi amba hezwi.”
Zwenezwo u khou funana na nnyi? Ndi nnyi munna wawe?
Mitshelo yawe ene muṋe i sumbedza zwine a vha zwone. Ndi
zwone kokotolo, zwi sumbedza zwine a vha zwone. Dzhielani
nzhele. O bebwa, u rangani, khaAdamu, ngauri hayo ndimabebo
awe a mvelo. Ni a vhona? Huno ho ngo vhuya a ṱutshela izwo.
Hoyo ndi mufuni wa shango. U ḓivhidza uri o bebwa lwa
vhuvhili, kha Kristo. Fhedzi mufuṅwa wawe, dzhielani nzhele,
ndi Adamu, fhedzi, ngauri u funa shango.
137 Huno tshiṅwe—tshiṅwe tshithu, dzhielani nzhele lushaka
lwa vhana vhane a khou beba. Hezwo zwi amba zwine khotsi
avho a vha zwone, khaṅwe ndi Adamu wa u thoma kana Adamu
wa Vhuvhili. Arali Tshivhidzo tsha beba ṅwana wa Adamu
wa Vhuvhili, u tshila nga nḓila ya kutshilele ya Adamu wa
Vhuvhili, sa zwe vha ita nga Ḓuvha ḽa Pentekostaḽa. Vhaḽa
ndi vhone vhana vha vhukuma vha Adamu wa Vhuvhili. Ni a
vhona? Zwo luga. Mvumbo yavho i nga ya ene wa tshiduna na
ya ene wa tshifumakadzi. Ee, muṋe wanga. Vhananyana vhawe,
vha zwifhaṱuwo zwo penndiwaho, mavhudzi o lukiwaho, vha
tshi ambara zwiambaro zwa vhanna, marukhu. Bivhili yo ri
ene “ha tei u zwi ita.” U ya ṱunya mavhudzi awe. “Ndi zwi
shonisaho khae.”

Ni ri, “Fhumula, kha izwo.”
138 Hezwo ndi zwine Ipfi ḽa khou amba. Ndi khou tou sumba
mvelo fhedzi. Hezwo ndi zwine a ita.
139 Vharwa vhawe, vharwa vhawe vho bebwaho nga ene, vha
ḓigogoḓedza nga pfunzo, u ya zwikoloni, tshikolo tshiṅwe tsha
Bivhili, tshi vhidzwaho zwezwo, maṅwe magudedzi a nṱha e a
vha o tea u vha hone tsha kale, a khou vha thothonyela nnḓa,
kha maṅwe maitele a tshihwali. Vhafuni vha dinomineisheni,
vha fanaho na Kaini wa vhurereli, vha tou vha vhana vha

khangamutupo kha Ipfi sa vhunga Kaini o vha o ralo; ndi zwone,
vha tou vha vhana vha khangamutupo sa Kaini, zwo tou ralo,
vhafuni vha dinomineisheni. Ni a vhone zwine zwa vha zwone?
140 Mudzimu ho ngo vhuya a imisa dinomineisheni. O dzulela u
lwa nayo. Ipfi Ḽawe ḽi a lwa nayo.
141 Fhedzi vha farelela khayo, zwino ni a vhona zwine vha
khou bveledza. Hezwo zwi sumbedza uri khotsi na mme avho
ndi nnyi. Zwo tou ralo. Zwo tou ralo. Vha tou vha vhana vha
khangamutupo sa zwe Kaini a vha a zwone. Holwo ndi lushaka
lwa ṅwana lwe a bveledza u bva kha Efa. Vho ṱutshela kule
na Ipfi, zwenezwo vhonani zwine a bveledza. Hezwo ndi zwe
tshivhidzo tsha bveledza kokotolo, tshithu tshi fanaho.
142 Ndi nga ni sumbedza zwone, nga Ipfi, hafho ndi hone he
pfunzo na vhutshilotshedza zwa bvelela, nga kha Kaini. Izwo
ndi zwone kokotolo. Ngauri vha ḓivhidza…Fhedzi vha—vha
ḓivhidza u vha vharwa vha Mudzimu, fhedzi vha tou vha
ṱhangenyelano ya dinomineisheni, vhorapfunzo vha zwikolo
vha dinomineisheni, tshiṅwe na tshiṅwe-vho. Izwo ndi zwone
kokotolo. Vhuṱali, u ṱalifha! Nṋe-nṋe! Na ṋowa yo vha yo ralo,
khotsi avho. Ndi zwone. U tou vha o ṱalifhaho na vhareri vha
tshisaintsi sa zwe Kaini a vha a zwone. Ni a vhona? Ndi tshithu
tshithihi kokotolo.

Ni ri, “Mukomana Branham, izwo ndi zwone?”
143 Iyani kha Genesi 4:16 huno ni wanuluse. Humelani murahu
hafha kha Genesi 4:16, lwa miniti, ni ḓo wanulusa uri zwo
itea hani.

Huno Kaini a ṱuwa…u bva vhuhoneni ha MURENA,
huno a dzula kha shango ḽa Nodo, vhubvaḓuvha ha
Edeni.
Huno Kaini a ḓivha mufumakadzi wawe; huno a

ḓihwala, nahone a beba Inoko: huno a fhaṱa ḓorobo,
nahone a ira dzina ḽa ḓorobo, a tshi tevhedzela…
murwa wawe, Inoko.

144 U tsela fhasi kha Lutsinga, u tsa fhasi, ngauri vho thoma,
ha ḓa vhadzudzanyi vha zwilidzo, muzika, na zwiṅwe zwinzhi.
Vhutshilotshedza ho ḓa nga Kaini, ndi zwone, a tshi fhaṱa
dziḓorobo, zwilidzo. Vhanna vha tshisaintsi vho ḓa nga Kaini,
mbeu ya ṋowa. Zwino dzhielani nzhele ndimana ya 25:

Huno Adamu a ḓivha mufumakadzi wawe hafhu;
145 Zwino, o mu ḓivha luthihi nahone a vha na vhana vhavhili.
Ṱolani Luṅwalo. O vha na Kaini na Avhele. Nyito nthihi, na
vhana vhavhili. Ni ri…
146 Vho mmbudza, a si kale, zwi nga si ralo, u itea. Ri na fhungo
ngei Hollywood. Hollywood? Ri na fhungo ngei Tucson zwino,
nṱha ngei khothe. Musadzi o beba ṅwana wa mukhaḽadi na
ṅwana wa mukhuwa, nga tshifhinga tshithihi. Vho ri a nga si

zwi ite. A nga vha na mbeu mbili dzo vhina, nae-vho. Vho zwi
wana zwone khothe zwino. Ndi a zwi ḓivha uri dzimmbwa dzi ḓo
zwi ita. Phukha dzi ḓo zwi ita. Huno o swika henefho, munna wa
mukhuwa a ri, “Ndi ḓo unḓa ṅwanawanga, fhedzi hu si uyo.”
147 Huno musadzi a ḓibula. O tshila na munna wawe nga aḽa
matsheloni, na munna wa mukhaḽadi aḽa masiari. “Arali zwi
ngomu,” dokotela ḽi ri, “kha tshikhala tsha awara dza fumbili-
iṋa, zwi ḓo itea arali hu na iṅwe mbeu ya vhinaho afho.” Huno
henefho o zwi ita.
148 Huno hezwo ndi zwone kokotolo zwe zwa itea hafha.
Kaini we…Saṱhane, aḽa matsheloni, kha ṋowa; na Adamu, aḽa
masiari. Musi ene…Huno a vha na vhana vhavhili.

Zwino, Adamu a ḓivhamufumakadziwawe hafhu (lwa
vhuvhili); huno a beba murwa,…

149 Elelwani, a hu na huṅwe fhethu kha Bivhili he Kaini a vha
a murwa wa Adamu. Yo ri, “O vha a wa muvhi,” hu si Adamu,
“diabolo.”

…aḓivhawawe (lwa vhuvhili), huno a ḓivha…huno
a vha namurwa, nahone a ira dzina ḽawe Sethe: Ngauri
Mudzimu, ene o ralo, o nṋea…(Heyo yo vha i si Mbeu
ya vhukuma.)…o nṋea iṅwe mbeu nga nnḓa ha ya
Adamu, we Kaini a vhulaya. Ngauralo…
Huno kha Sethe, khae ho bebwa murwa-vho; nahone

a mu ira dzina ḽa Inosi: huno vhanna vha thoma u
vhidzelela dzina ḽa MURENA.

150 Hu si u bva kha Kaini, lutsinga lwa murafho, fhedzi kha u
bva kha lutsinga lwa Sethe.

Ngauralo, “Kaini ndimuvhi.” Afho hu bvelela ṋowa.
151 Zwino dzhielani nzhele. Bivhili i zwi amba zwi khagala, uri,
“Munna wawe wa u thoma u tea u lovha,” hu si u tou ṱalwa. U
tea u lovha.
152 Ndi kha ḓi tou bva u rera nga Mbingano na Ṱhalano, huno
noṱhe ni a ḓivha nga ha izwo. A thi khou amba zwino, nga u
angaredza zwoṱhe, na hetshi tshivhidzo hafha, fhedzi na tshiṅwe
u mona na shango. Zwoṱhe zwo luga. Zwino ni a vhona zwe
zwa itea afho, kha Mbingano na Ṱhalano. Musi zwi…?…
Mapfundo A Sumbe o vha o vulwa, ane o bveledza Ngoho ya
vhukuma yazwo.
153 Ngauralo, u dzeana na Adamu wa Vhuvhili, Kristo, Ipfi, ni
tea u ḓifhandekanya nga lufu, u bva kha munna waṋu wa u
thoma wa dinomineisheni, ngauri a hu na na nthihi yadzo ine
ya nga dzhia Ipfi ḽoṱhe ḽa Mudzimu. Itanu ntsumbedza uri iyo
i gai. “Oo,” ni ri, “yanga.” Muṅwe-vho uri yawe, nae-vho. Vha
vhayeni vhoṱhe nga tshavho, huno ni ḓo wana uri noṱhe ni khou
khakha, musi ni tshi tou ḓidinomineita. Vhalani Nzumbululo 17.
Ngauralo, ni a vhona, ni tea u fa kha hetsho tshithu.



VHUTHIHI VHU SA VHONALI HA MUSELWA WA KRISTO 25

154 Zwino, a thi khou amba na khuvhangano ya fhano. Ndi khou
amba hoṱhe na u mona na shango. Ni tea u fa kha munna waṋu
wa u thoma. Arali no baḓekana na Kristo huno na vha ni tshe no
dzeana na dinomineisheni, ni phombwe. Ni Laodekia.

155 Tshivhidzo u mona na lushaka, ri khou tevhela Yesu Kristo,
Ipfi. U vha kha Muselwa, ni tea u dzewa hafhu kha Ipfi ḽa
Mudzimu, ḽine ḽa vha Kristo. “U rangani Ipfi o vha e hone; Ipfi
ḽo vha ḽi na Mudzimu, nahone Ipfi ḽo vha ḽi ḽone Mudzimu. Huno
Ipfi ḽa itwa ṋama nahone ḽa dzula vhukati hashu.”

156 Musi ni tshi kha ḓi farelela kha vhurereli ha muthu
ha dzidinomineisheni, ni vhidzwa, kha Ipfi ḽa Mudzimu,
“phombwe.” Musi ni tshe mufuni wa mikhuvha ya
dinomineisheni, ni tshi wela kha tshivhidzo tsha dinomineisheni
tshine tsha landula Ipfi, ni tou vha “phombwe,” zwine Bivhili
ya amba.

157 Yesu o ri, “Ni nga si shumele midzimu mivhili nga tshifhinga
tshithihi. Ni shumela Mudzimu kana mamona.” Mamona ndi
“shango.” “Uyo ane a funa shango, kana zwithu zwa shango,
lufuno lwa Mudzimu a lu ho khae.” Mbeu ya Mudzimu i nga
si vhe khae nga tshifhinga tshithihi (lufuno lwa Mudzimu)
tshine shango ḽi ngomu afho. Musi Mbeu ya Mudzimu i tshi
khou shuma kha inwi, hezwo ndi Ipfi ḽa Mudzimu. Lufuno lwa
shango lu nga si vhe ngomu afho nga tshifhinga tshithihi. Zwino
a gai mavhudzi mapfufhi, na zwipfufhi, na zwifhaṱuwo zwo
penndiwaho? Zwino zwi gai?

158 Ni nga si vhe muvhuya kha Kristo, Ipfi ḽa Mudzimu, huno
na shumela dinomineisheni yo itwaho nga muthu nga tshifhinga
tshithihi. Zwi hanedzana na Ipfi. Paulo o amba hafha. “Ndi gai?”
Vharoma 7.

159 Ni nga si bebe na vharwa vha Mudzimu, vha Ipfi Ḽawe,
kha hetshi tshigwada tsha vhana vha dzikhangamutupo tsha
dinomineisheni. Ni nga si zwi ite. Arali ni tshihwali, ni nga
si bveledze murwa wa Ipfi ḽa Mudzimu. Ndi khou amba na
tshivhidzo. Fhedzi naho zwo ralo ni ḓivhidza wa vhurereli nga
maanḓa. Na Kaini o ralo, murwa vha vhupombwe ha Efa, o
vha a wa vhurereli nga maanḓa, o fhaṱa dziaḽethare nahone a
ṋetshedza tshiṱhavhelo, nahone a badela tshafumi tshawe huno
a ita tshiṅwe na tshiṅwe tshine muthu muṅwe na muṅwe wa
vhurereli a nga tshi ita. Fhedzi o kundelwa u tevhedza Ipfi. O
kundelwa u vha na nzumbululo.

160 Huno nzumbululo ndi tshone tshithu tshi tshoṱhe,
nzumbululo ya Ipfi. Ndi mini…Nzumbululo ndi mini? Yesu o
ri, “Nṱha ha heḽi tombo Ndi ḓo fhaṱa Tshivhidzo Tshanga, huno
magethe a hele ha nga Tshi kundi.” Lutendo ndi nzumbululo;
ngauri Lutendo lwo dzumbululwa kha inwi.

161 “Avhele, nga lutendo, o ṋetshedza nga nzumbululo (lutendo),
o ṋetshedza kha Mudzimu tshiṱhavhelo tsha khwiṋesa u fhira
Kaini.”
162 Kaini o elekanya uri vho ḽa maapuḽa. Vha kha ḓi vha na
hokwo kuhumbulele, fhedzi zwo vha zwi so ngo ralo. Ho vha
hu vhupombwe, mbeu ya ṋowa. Huno henefho musi Mapfundo
A Sumbe a tshi vulea, a a zwi khwaṱhisedza na u zwi sumbedza.
Bugu yanga yo ṋetshedzwa nga hazwo. Ndi elekanya uri ri na
zwigidi hafha zwino. Ni a vhona? Dzhielani nzhele. Hezwo zwi
Maṅwaloni, u bva khaGenesi u ya khaNzumbululo.
163 Tshifhingani tsha vhufhelo, miri yoṱhe i khou ḓa kha
mbeu na u ḓisumbedza. Ri henefha, ṋamusi, Laodekia na
Muselwa, zwi khagala na u naka u ya nga hune zwi nga vha
kha Luṅwalo, nahone phanḓa ha zwifhaṱuwo zwaṋu. “Ni nga
si shumele Mudzimu na mamona.” Ni nga si vhe Mukriste
muvhuya a tendaho Bivhili huno na ḓibaḓekanya kha zwithu
zwa dinomineisheni. Ni tou vha ni nga si zwi ite nga tshifhinga
tshithihi. Tshiṅwe tshi tea u lovha, nahone na litsha tshiṅwe
tsha tshila.
164 Na inwi-vho ni nga si bebe murwa wa Ipfi ḽa Mudzimu.
Na tshivhidzo-vho tshi nga si bveledze. A vha ṱoḓi na muthihi
wavho, vhana vha tzhemelelaho, vha huwelelaho na u amba nga
dzindimi, na izwo zwithu zwoṱhe. Vhone, ni nga si ite izwo kha
tshivhidzo tsha dinomineisheni. Vha nga si vhe na inwi. A vha
tendeli avho vho raloho. Vha vha takusa huno vha khaḓa zwanḓa
zwavho nahone vha ri, “Arali ni tshi tenda, no Zwi wana. Tenda
na ṅwalisa dzina ḽaṋu kha bugu, ndi zwezwo fhedzi zwine na
khou tea u ita.” Ni a vhona? Ndi—ndi vhana vha khangamutupo
kha Ipfi, vha kha ḓi ḓivhidza vha vhurereli.
165 Ngauralo, vho ḓihwala nga vhuṱali na nḓivho ya Saṱhane,
tshivhidzo tsho no ralo! Vha rumela vhathu vhavho tshikoloni,
u guda u amba uri “amen” nga nḓila yone. Vha vha gudisa u
amba hezwi zwoṱhe, nahone vha shumisesa muhumbulo. Ndi
mini? Ndi u ḓihwala nga diabolo. Saṱhane o ita uri Efa a ḓihwale
nga mini? U sa tenda Ipfi, u itela muhumbulo, vhoravhuṱali,
huno zwa tshinya tsiko yoṱhe. Hezwo ndi zwithihi zwe a ita
kha Ipfi ṋamusi, tshivhidzo. Tsho ḓihwala tshone tshiṋe nga
zwikolo zwa Bivhili na magudisi a nṱha, na zwithu zwi nga
ho izwo, u vhala, u ṅwala, u ḓivha mbalo, huno a vha ḓivhi
tshithu nga ha Mudzimu u fhira Tshihottentos tshi tshi ḓivha
nga ha madekwana a Egipita. Vha ḓivha mikhuvha yavho yoṱhe,
dzibugu dzavho dza thabelo, na zwiṅwe zwithu zwoṱhe, fhedzi a
vha ḓivhi tshithu nga Mudzimu.
166 Vha a ḓivhamusi Ipfi ḽi tshi khou vhonadzwa,musiMudzimu
o amba murahu hafho nahone a vhekanya Ipfi Ḽawe kha
murafho muṅwe na muṅwe musi i tshi bvelela. Afha hu bvelela
Noaxe, huno a rera uḽa murafho.

167 Zwino, mini-ha arali Mushe o vha o bvelela, a ri, “Kha ri
fhaṱe gungwa”? O vha a tshi ḓo vha o bva kha maitele. Fhedzi o
vha amuporofita. O vha a na nzumbululo yaMudzimu.
168 Mudzimu o zwi vhonadza uri ndi Ngoho. O bvisela vhana
nga ha zwezwo, Isiraele nnḓa, nahone a vha sumbedza Khavhu
ya Mulilo phanḓa havho, nahone a khwaṱhisedza muporofita;
nahone a amba kokotolo zwine A ḓo ita, hunoA zwi ita.
169 Vha ri, “Hu so ngo amba Mudzimu. Kha hu ambe Mushe, ri
sa ḓo lovha.”
170 A ri, “A thi tsha ḓo amba navho nga u rali, fhedzi Ndi ḓo vha
vusela vhaporofita, nahone vha ḓo amba.”
171 Afho ho ima Yesaya o ima henefho, a ri, “Musadzi wa
tshipofu u ḓo vha muthu wa thovhela.” Muthu sa ene kha ḓuvha
ḽe…Musadzi wa tshipofu u khou ya u vha muthu wa thovhela
hani? “Kha riṋe Murwa o bebwa: Ṅwana o bebwa, Murwa o
ṋetshedzwa. Dzina Ḽawe u ḓo vhidzwa, ‘Mulanguli, Mukololo
wa Mulalo, Mudzimu Ramaanḓa, Khotsi wa Lini na lini.’ Nṱha
ha khuluṋoni ya khotsi Awe, Davita, U ḓo vhusa. A hu nga vhi na
magumo kha Muvhuso Wawe.” Zwi khou ya u vha hani? O vha a
sa zwi ḓivhi. O sokou amba zwe Mudzimu a amba. Zwi kule ha
ngelekanyo, muhumbulo. Zwi kule ha tsedzuluso iṅwe na iṅwe
ya tshisaintsi. Ndi Ipfi ḽa Mudzimu.
172 Zwinomusi ni tshi isamatshudeni ashu a seminari tshikoloni
kha tshaka dzoṱhe dza thioḽodzhi ya Bivhili na zwithu zwi nga
ho izwo, thioḽodzhi yo itwaho nga muthu, i na tshigwada tsha
tshivhidzo tshi fanaho kokotolo na Laodekia, sa zwe Mudzimu
a amba uri zwi ḓo ralo. Oo, nṋe-nṋe! Musi ndi tshi lavhelesa
kha izwo, huno zwa nnyita uri ndi tetemele. U ḓihwala nga
kupfesesele kwa muhumbulo! Ni tea u vha o pfukaho tshikolo
tsha nṱha phanḓa ha musi ni tshi nga kona u dzhena. Ni tea
u vha na…ni tea u ima phanḓa ha dokotela ḽa vhulwadze ha
muhumbulo phanḓa hamusi ni tshi nga rwelwa tshiganḓo.
173 Naa ni nga elekanya Petro, Yakobo, na Yohane vha tshi khou
ya phanḓa ha dokotela ḽa vhulwadze ha muhumbulo? Elelwani
uri vha ḓana na fumbili nṱha ngei, vho vha vha sa koni na u saina
madzina avho? Vha tshi ima phanḓa ha dokotela ḽa vhulwadze
ha muhumbulo, ni a vhona arali vho…arali zwoṱhe zwavho…
arali nyito yavho yo vha i yone, na zwiṅwe zwinzhi? Vho vha
vha na nyito, fhedzi ho vha hu si kupfesesele kwa muhumbulo
kana tsedzuluso ya tshisaintsi. Ho vha hu nga kha Maanḓa a
Mudzimu. Musi A tshi dzhena khavho, o vho ngo ḓivha tshiṅwe
tshithu tsha u ita fhedzi u tshila zwe Muya Mukhethwa wa amba
uri vha ite. A vho ngo thetshelesa muhumbulo na muthihi, zwe
tshivhidzo tsha amba, na zwe vhotshifhe vha amba, zwe hoyu a
amba, uḽa a amba. Vho tshimbila ngaMuya; vhanna vha sa ofhi.
174 Yohane ya u Thoma 2:15, O ri, “Arali na funa shango, kana
zwithu zwa shango, lufuno lwa Mudzimu a lu ho kha inwi.” Ni a

vhona? Ngauralo ni nga ḓihwala hani nga Ipfi ḽa Mudzimu ḽine
ḽa haṱula shango, ḽa haṱula Hollywood, ḽa haṱula fesheni yazwo
yoṱhe, ḽa haṱula haya maḓikiṱa oṱhe na u hwalea, na zwine vha
zwi vhidza zwine vha vha nazwo nga dzina ḽa vhurereli? Ḽi a
zwi haṱula. Ipfi ḽi nga ita hani uri muthu a ḓihwale: vhasadzi
vho lukiwaho vha nga ralo hani, tshifhaṱuwo tsho penndiwaho,
u ambara zwipfufhi?
175 Mureri u ralo hani, a ya nnḓa afha kha seminari, huno a
lavhelesa khaMishumo ya Vhaapostola 2:38 nahone a zwi vhona
uri a hu na muthu Bivhilini we a vhuya a lovhedzwa nga vhuimo,
huno a isa phanḓa na uri o ḓihwala nga Ipfi ḽa Mudzimu? U khou
ni vhudza mazwifhi! O rengisa pfanelo dzawe dza mabebo. O ita
vhupombwe na Tshithu tshithihi tshine a amba nga u ralo. O
bviselwa kule, kha ṱhalano.

Mudzimu u khou ya u vha na Tshivhidzo tsha maanḓa,
kokotolo, Muselwa.
176 Bivhili yo ri, “Ipfi a ḽiho kha inwi.” Ngauralo ndi lushaka-
ḓe lwa vhana lune na khou beba? Dzidinomineisheni dzo
ḓihwalaho. A hu ngo vha na lufu lwa u ni fhandekanya na
mufuṅwa waṋu wa u thoma.
177 “Joneses u ḓo elekanyamini arali nda thoma u lila na u amba
nga ndimi? Vha ḓo elekanya mini arali nda lovhedzwa hafhu?”
Ndi maloto-ḓe! Naa no dzeana na Joneses? Kana, no dzeana na
tshivhidzo? Kana, no dzeana na Kristo, Ipfi?
178 Zwino, ndi ngazwo tshi tshi kha ḓi beba vhana vhawe.
Ndi lushaka-ḓe lwa vhana vhane tsha vha navho? Hafha ndi
maṅwe a madzina avho ane vha a vhidza ṋamusi: zwimange,
zwigwada zwa nyimbo dza roko, vhavhulai, Vhoricky, Rickettas.
Zwimange, tshigwada tsha roko, heyo ndi miraḓo ya tshivhidzo.
Zwo tou ralo. Ndi vharwa vhawe vhoṱhe, vharwa vha Kaini,
vhane vha vha vharwa vha ḽivhanda ḽa vhuṱali, sa vhatete u ya
nga hune vha vha zwone.
179 Zwino lavhelesani zwavhuḓi lwa tshikhalanyana, nga
kuvhonele kwaṋu kwa tshimuya, kha muya waṋu. Itanu
lavhelesa u mona. Ndi khou amba u mona na lushaka
zwino. Lavhelesani lwa miniti miṱuku, vhoinwi nnḓa ngei
kha Thaberenakeḽe ya Branham, vhoinwi kha thaberenakeḽe
ya Phendelashango ya Vhukovhela, na Arizona, na huṅwe na
huṅwe hune na vha hone. Ḓilavheleseni lwa miniti i si gathi.
Ni ri, “Hoyo Mulaedza une wa khou rera, Mukomana Branham,
wo khakhea.” Ḓilavhelesini zwiṱukunyana. Tendelani Muya
Mukhethwa u ṱole mihumbulo yaṋu nga Ipfi, ni ḓo tendelana
na Mulaedza. Tendelani Kristo, Ipfi ḽo ḓoliswaho, a ṱole luvalo
lwaṋu inwi muṋe. Mu tendeleni a swike kha inwi, ni vhone arali
Izwo zwi zwone kana hai. Huno hezwo tshi tou vha tshithihi kana
zwivhili zwe nda bula, musi hu na zwamaḓana azwo.

180 Naa Bivhili i a tendelana na musadzi a tshi luka mavhudzi
awe? [Tshivhidzo tshi ri, “Hai.”—Mudz.] Naa Bivhili i a tenda, i a
tendelana na tharu, dzindovhedzo nga dzina ḽa “Khotsi, Murwa,
Muya Mukhethwa”? [“Hai.”] A hu na tshithu tsho raloho. Naa
Bivhili i a tendelana na musadzi a tshi ambara zwiambaro zwa
munna? [“Hai.”] Zwo luga, itanu dzhia izwo zwiraru afho, musi
hu na zwa maḓana zwinzhi. Zwi ṱoleni kha Tshedza tsha Ipfi ḽa
Mudzimu.
181 Ni ri, “Ndimuraḓowa tshivhidzo.” NaKaini o vha o tou ralo.
Na Efa o vha o tou ralo. Bivhili i a humbulela, maḓuvhani a u
fhedza, uri Laodekia i ḓo vha zwithihi.
182 Tendelani Muya Mukhethwa u ṱole luvalo lwaṋu, huno
ni ḓo tendelana na Daniele 5:12, musi khosikadzi i tshi ḓa
phanḓa ha Beleshatsara, huno ya ri yo wanulusa uri hu na
muporofita, Daniele, o vha a vhukati havho, nahone o vha a
mu fhedzi wa thimathimo. Itanu tendela Muya Mukhethwa,
ndi Ene Muporofita wa ḓuvha, Mu tendeleni a dzhene mbiluni
yaṋu zwino nahone a ṱoḓuluse nga Ipfi ḽa Mudzimu, nahone
thimathimo kha Mulaedza dzi ḓo fhedzwa. U a fhedza
thimathimo dzoṱhe. Ni wana uri, zwi kha Ipfi kokotolo ḽa
ḽino ḓuvha.
183 Ni nga si rere mulaedza wa Luther ṋamusi. U ya khawo,
fhedzi hoyo ndi milenzhe. Uh-huh. Uh-huh. Ni nga si rere
Wesley. Ni nga si rere Pentekostaḽa. Ro no fhira izwo. Vho
ḓidinomineitha nahone vha lovha. Vha tou vhamaṱanga.
184 Ṱanga ḽi bvelela na ṱhodzi, heyo ndi yone nyimele ya u thoma
ya tshivhidzo. Zwino, afho a hu vhonali sa thoro ya u thoma ye
ya wela mavuni, goroi.
185 Tshi no tevhela ndi maluvha. Na yeneo a i vhonali sa goroi.
I vhonala sayo. Zwi khou ḓa kha tshifanyiso tsha goroi ya
vhukuma. Fhedzi ṱhodzi a i vhonali sa thoro ye ya wela fhasi
mavuni. Ni tshihwali tsha vhutshilo he ha vha hu kha thoro.
Fhedzi tsho ita mini? Tsho dinomineitha, sa dziṅwe tsiko dzi
fanelanaho nazwo. Tsha fa.
186 Izwo mini-ha? Vhutshilo ha gidima ha ya kha malelevudza.
I na zwinzhi zwa ṱhukhu—dzibola ṱhukhu dzo ṋembelela khayo,
zwi vhonala sa ṱhukhu—thoro ṱhukhu khayo. I vhonala sa thoro
ya vhukuma, fhedzi a i ngo ralo.
187 Zwenezwo ya humela murahu kha ṱanga. Huno i bveledza
mini? Ṱanga.
188 Zwino, ni dzhia thoro ya goroi, musi goroi i tshi khou mela.
Huno Yesu o ri, “Thoro ya goroi…”Huno ni dzhie goroi nahone
ni i vule. Ni kokodzele kule na tsinde. Ni lavhelese khaḽo. Ni ri,
“Ri na thoro ya goroi.” Ivhani na u londota. I tou fana na thoro,
fhedzi a hu na na thoro na ṱhukhu-ṱhukhu khayo. Ndi ṱanga.

189 Vhapentekostaḽa khevho afho, “Vha tou vha tsini,” sa Mateo
24:24 yo ri, “zwi ḓo fhura Vhanangiwa maḓuvhani a u fhedza,
arali zwo vha zwi tshi konadzea.” Fhedzi ni hwihwidzelemurahu
ṱari nga ṱari, ni ḓo wana hu si na thoro. Thoro i murahu-rahu
khayo. Ni a vhona?
190 Huno zwenezwo Vhutshilo ho bva kha iyo dinomineisheni,
ha ya kha thoro. Zwenezwo ha itea mini? Musi thoro i tshi
thoma u aluwa, na u aluwa uri I kone thivha tshiṅwe tshithu,
dinomineisheni i ṱutshela kule Nayo. Ndi ngani ri sa wani
dinomineisheni kha Izwi? A i nga vhuyi ya vha hone. Ndi thoro. I
nga si tsha ya phanḓa. Ri kha tshifhinga tsha vhufhelo. Ngauralo
I tea u ita mini zwino? U dzula Vhuhoneni ha Murwa, u ri i
vhibve, izwo ndi zwone kokotolo, Ipfi ḽi tea u vhibva mbiluni
yaṋu, uri ḽi bveledze vhutshilo vhune ra khou amba ngaho. Ee,
muṋe wanga.
191 Zwenezwo a ni tsha ḓo vha na thimathimo, arali na tendela
Muya Mukhethwa u tshi ni dzumbululela Zwone, sa zwe
khosikadzi ya amba nga ha Daniele.
192 Ni nga ri, “Izwi zwi kwamana hani na ndivhuwo? Naa ni
khou amba nga ha mini, Mukomana Branham? Khezwi afha,
ndi kotara u ya kha iri ya vhuṱahe. A u ngo amba tshithu nga
ha ndivhuwo.” Mulaedza wa hani kha mushumo, kha nṋe! Ee,
ndi ngoho.
193 Vhokhotsi vha fhiraho vho livhuwa zwihulu kha nḓila
yavho ntswa ye vha i wana ya vhutshilo. U fhandekanywa na
dzidinomineisheni dza kale dza Tshikhuwa na mikhuvha, vho
vha vha tshi kona u dzea kha Ipfi ḽiswa ḽo ḓoliswaho ḽa tshikhathi
tshavho; izwo ndi zwone, Ipfi ḽiswa ḽo ḓoliswaho ḽa tshikhathi
tshavho, nga ḓuvha ḽavho.
194 Ngauralo ri nga livhuwa, sa vhafhiri, vhunga Abrahamu, ro
ḓifhandekanya u bva kha zwithu zwa shango, u ḓibaḓekanya
hashu hoṱhe. Abrahamu o vha a mufhiri. Mudzimu o ri
fhandekanya na vhurereli hoṱhe ho faho. Ndi khou amba u mona
na lushaka zwino, mikhuvha yoṱhe yo faho. Huno kha mini? O ri
fhandekanya, nahone a ri vulela shango ḽiswa, Mulaedza muswa
wa ḽino ḓuvha.
195 Pentekoste yo oma nahone ya lovha, sa Luther, Wesley,
na vhaṅwe vhoṱhe. A zwi fhiri tshigwada tsha zwivhidzo zwo
kuvhanganaho. Vhathu vha vhuḓi ngomu afho, fhedzi, vha tea u
bvela nnḓa.
196 O ita mini? O vula Mapfundo A Sumbe a Mulaedza wa
u fhedza. No dzhiela nzhele izwo? Mapfundo A Sumbe, ane,
zwiphiri zwoṱhe zwa zwikhathi zwa sumbe zwa tshivhidzo zwo
vha zwo pfuṋelwa na Mapfunzo A Sumbe. Vhavhuedzedzi a vho
ngo vha na tshifhinga tsha u zwi ita maḓuvhani avho. A vho ngo
tshilesa lwo eḓanaho. Fhedzi heyi phaṱhutshedzo ya nzumbululo

ya Mapfundo A Sumbe, yo vulea kha riṋe kha ano maḓuvha a u
fhedza, u bva kha tshiporofito tshe tsha itea ngei Arizona.
197 Ndo humbela hani Mudzimu, ḽiṅwe ḓuvha, “U khou ita mini
na nṋe nnḓa afha sogani?”
198 Naa no vha ni tshi zwi ḓivha uri Mushe o ṅwala Testamente
Ntswa…kana Testamente ya Kale? O ita nga u ralo. Bugu nṋa
dza u thoma dzi ṋea milayo ya tshiṅwe na tshiṅwe: Genesi,
Exoda, Levetiko, na Doiteronomio. O ṅwala Testamente ya Kale.
U ita hezwo, o tea u ṱutshela vhoṱhe vhe a ḓi baḓekanya navho
na vhafunwa vhawe, huno a ya sogani.
199 Paulo o ṅwala Testamente Ntswa. Izwo ndi zwone. O ṅwala
Vharoma, na Vharoma na zwoṱhe Zwayo henefho, Vhahevheru
na Timoteo, huno na zwiṅwe zwinzhi. Huno u ita hezwo, o tea u
ḓifhandekanya ene muṋe, huno a tsela fhasi Arabia, sogani, lwa
miṅwahamiraru, a wana nzumbululo yaMudzimu.
200 “Oo,” ni ri, “mini-ha nga ha Mateo, Marko, Luka, na
Yohane?” Vho vha vha vhaṅwali vhe vha tou ṅwala zwe
Yesu a ita.
201 Paulo o fhandekanywa huno a vhekanya Ipfi zwa vhuḓi. Izwo
ndi zwone. Zwo luga, zwenezwo, lavhelesani, arali zwo dzhia
izwo, huno a tea u ya sogani, kule na vhafunwa vhawe…
202 Elelwani mini, Ndi Tshifhinga-ḓe, Muṋe wanga? Ndi
vhangana vho no u pfaho? Irani, “Amen.” [Tshivhidzo tshi
ri, “Amen.”—Mudz.] Naa wo vha u wone kokotolo? [“Amen.”]
Zwenezwo ri na nzumbululo kha ano maḓuvha a u fhedza, ya
Mulaedza wa Murena Mudzimu wa u kuvhanganya Muselwa
Wawe. A hu na tshiṅwe tshikhathi tsho fulufhedziswaho. Zwo
fulufhedziswa kha tshino tshikhathi: Maḽiaxe 4, Luka 17:30,
Yohane Mukhethwa 14:12, Yoele 2:38. Hedzo pfulufhedziso dzi
tou fana kokotolo na Yohane Mulovhedzi a tshi ḓiṱalusa kha
Luṅwalo.
203 Yesu o ḓiṱalusa Ene muṋe. Vha ḓo ri mini? “Kule na uyo
muthu!” “Yohane ndi muthu wa ḓaka.” Tshivhidzo tsho vha tshi
sa koni u zwi ṱanganedza. Hayo ndi one maitele. Tshivhidzo a
tshi nga zwi ṱanganedzi-vho na ṋamusi.
204 Fhedzi, kha Vhanangiwa, Mudzimu u khou vhidzelela kha
Vhanangiwa. Vha a zwi ḓivha: u khou vhidzelela Muselwa wa
maanḓa, Ipfi, Tshivhidzo tsha ḓuvha ḽa u fhedza, Mufumakadzi
o nangiwaho wa Murena washu Yesu Kristo, Ipfi. Arali…Yesu
ndi Ipfi. Ndi vhangana vhane vha tenda izwo? [Tshivhidzo tshi
ri, “Amen.”—Mudz.] Zwoṱhe zwo luga. Zwenezwo, Muselwa u
dzulela u vha tshipiḓa tsha Muhwe, ngauralo Muselwa ha nga
ḓo vha dinomineisheni. U ḓo tea u vha Ipfi, ḽo vhonadzwaho,
kha Muselwa wa Kristo. O fulufhedzisa u zwi ita. O amba nḓila
ine A zwi ita. Ha athu vhuya a shumisa…a lozwa maitele Awe.
U dzulela u zwi ita a tshi tevhedza maitele. O zwi ita, tshifhinga
tshoṱhe, nga maitele. O zwi ita hafhu, a tshi vhidzelela Muselwa

Wawewamaanḓa nnḓa kha ḓuvha ḽa u fhedza, Ribeka a funeaho
o lindela IsakaWawe. Tshifhinga tsha vhuḓi hani!
205 Hafha ḽi zwi bvisela khagala, bugu mbili dzine dza khou ya u
vha dza tshiphiri kha inwi musi ni tshi vhala bugu ya Zwikhathi
Zwa Sumbe Zwa Tshivhidzo. Bugu mbili: Bugu ya Vhutshilo,
ni ri, iṅwe i ri ni nga vheya dzina ḽaṋu khayo, ni sa vhuye na
bva khayo; iṅwe i ri ni bvisa dzina ḽawe kha Bugu ya Vhutshilo.
Hezwi zwi zwi ḓisa kha u vha khagala, henefha. Ndi khou ya u
ima lwa miniti miṱuku, khaṅwe, kha notsi ṱhukhu hafha, huno
na gavha hezwi phanḓa hamusi ri tshi vala.
206 Vhutshilo ndi tshithu tshikhethwa, kha Mudzimu, nahone
tsho rekhodiwa buguni. Mudzimu ndi Muṋei wa vhutshilo. Naa
ni a tenda izwo? [Tshivhidzo tshi ri, “Amen.”—Mudz.]
207 Matshilo ashu a ṋama hafha, ane ra vha nao, a tou vha
tshanduluso. Ho vha ho fanelwa u vha vhutshilo ha vhukuma,
na u rangani, fhedzi ho shanduluswa nga mbebo ya ṋama.
Vhutshilo ha u thoma, kana vhuthihi haṋu ha u thoma, no vha ni
miraḓo ngei kha mabebo, nga mvelo, nga nyito ya mvelo. Muthu
wa ṋama o baḓekanywa, munna na musadzi nga tshavho, vho
baḓekanywa vhoṱhe kha nyito ya vhudzekani, zwe zwa bveledza
vhutshilo haṋu ha u thoma hafha, huno hezwo zwo baḓekanywa
na tshivhi na lufu. Ni nga belelwa hani u vhonambeu ya ṋowa?
208 Musi ni tshi vhona musadzi, tshibveledzwa; a hu na tshiṅwe
tsha tshisadzi tshi ngaho ene; tsho itwaho nga ayo maitele, a
tshi ḓivha uri a nga fhuriwa. Mudzimu o zwi ḓivha. Arali A
so ngo ḓivha magumo a tshe mathomoni, zwenezwo O vha a si
Mudzimu. Arali A si na magumo, arali A so ngo ralo, arali…
A nga si vhe a si na magumo a so ngo vha muḓivha-zwoṱhe,
muwanala-hoṱhe, a tshi ḓivha zwithu zwoṱhe, wa U Ya Nga Hu
Sa Fheli. Ngauralo U a ḓivha zwithu zwoṱhe, nahone O vha o tea
u vhumba uḽa musadzi.
209 Munna o vha a si na mufumakadzi. Mufumakadzi na munna
vho vha vha tshithu tshithihi. O vha a namuyawa tshifumakadzi
na wa tshiduna kha ene muṋe.
210 O tea u fhandekanywa, a dzhia tshibveledzwa, murahu ha
musi tsiko yoṱhe yo no itwa. A hu na wa tshifumakadzi o skwaho
nga Mudzimu, kha tsiko ya vhukuma, a nga ita tshithu tsho
raloho. O vhumbelwa zwenezwo, uri a zwi ite. O vha a tshi zwi
ḓivha uri u ḓo zwi ita. Arali A so ngo ralo, O vha a siMudzimu.
211 Fhedzi, vhonani, zwibveledzwa zwi re kha Mudzimu zwo
vha zwo tea uri zwi vhonadzwe. O—O vha a tshi khou tea u
vha Mutshidzi. Huno u ita tshiṅwe na tshiṅwe uri tshi vhe
tsho fhelelaho, nga nḓila ye A zwi vhekanya, zwenezwo ho vha
hu nga si vhe na tshithu tshine tshi nga xela. Oo, ni so ngo
vha vhana. Ivhani vhanna na vhasadzi. Ri magumoni a nḓila.
Dzhielani nzhele.

212 Zwino, ndi mupo, u baḓekanywa na lufu. Munna waṋu
wa u thoma, we a vha na milayo ya u ni vhusa, ho vha hu
mvelo yaṋu nga mabebo a ṋama. Nga mvelo, ni a funa shango
ngauri ni shango, nahone tshipiḓa tsha shango. Izwo ndi zwone?
[Tshivhidzo tshi ri, “Amen.”—Mudz.] Lutamo lwaṋu lwo vha lwo
ralo, ngamvelo, u funa shango ḽine ni tshipiḓa tshaḽo. Ni tshipiḓa
tsha mupo. Ni a tenda izwo? [“Amen.”] Huno hezwo ndi zwithu
zwaṋu zwa mvelo.
213 Heyo ndi yone mbuno ni tshi tea u bebwa hafhu. Ni tea u
fhandekana; ni tea u fa kha uyo munna wa u thoma. Ni nga si
tshile nazwo. Ni nga si ri, “Zwo luga, ndi ḓo mu ṱala, huno nda
mu ṋembeledza hafha u swika mushumo u tshi itea.” Hai, muṋe
wanga. A hu na u ṅwalwa ha ṱhalano! U tou lovha. Mvelo ya
shango i tea u fa. Tshipiḓa tshiṅwe na tshiṅwe tshawe tshi tea u
fa. Ni tea u baḓekanywa hafhu, hafhu, na iṅweMvelo.
214 Dzina ḽaṋu ḽa mvelo ya u thoma, ḽo vha ḽo tou bebwa, huno
ḽa vheiwa kha bugu ya vhutshilo. Huno mishumo yaṋu yoṱhe
ya ṅwalwa khayo, nayo-vho. Tshiṅwe na tshiṅwe tshe na ita
fhasi ha iyo mvelo zwo ṅwalwa kha bugu, i vhidzwaho bugu ya
vhutshilo.
215 No dzhielani nzhele, kha Daniele, musi a tshi ḓa ngei “wa
Maḓuvha wa Kale, ane mavhudzi Awe o vha a tshi nga uḽu
tshena. Fumi ya zwigidi na fumi ya zwigidi yo bvelela Nae, u Mu
shumela; ene—ene Muselwa. Huno dzibugu dza vulwa.” “Huno
iṅwe Bugu ya vulea, ye ya vha i Bugu ya Vhutshilo.” Ni a vhona?
Ho no vha na vhakhethwa henengei, Tshivhidzo,Muselwa. “Iṅwe
Bugu ya vulwa, ye ya vha i Bugu ya Vhutshilo.”
216 Zwino, inwi, fhedzi musi no fhandekanywa na uvho
vhuthihi, nga lufu lwa tshimuya: Lutamo lwaṋu lwa mvelo ndi
lwa u ṱunya mavhudzi. Lutamo lwaṋu lwa mvelo ndi lwa u
ambara zwipfufhi, u pennda tshifhaṱuwo tshaṋu. Lutamo lwaṋu
lwa mvelo ndi lwa u vha wa muhumbulo, muthu wa vhuṱali, ni
ḓivhe tshiṅwe tshithu u fhira muṅwe. Hezwo ndi zwe Efa a zwi
ṱoḓa. Ndi tshetsho tshithu tshithihi tshine o tshi ṱoḓa.
217 “Zwo luga, ni ri! U khou ṋaṋisa, mureri wa mbili kha nṋa,
u ima afho nṱha nahone a mmbudza? Ndi na Ph.D., LL.” Hezwo
zwi tou ni ita uri ni vhe kule na Mudzimu, tshifhinga tshiṅwe na
tshiṅwe ni tshi engedza tshṅwe tshithu. Ni a vhona? Ni a vhona?
Izwo ndi zwone. Ndi ngoho. Ni a vhona?
218 Hezwo ndi zwe Efa a lavhelesa a dzhia. O vha o ḓihwala
nga holwo lushaka lwa muhwalo. Hezwo ndi zwine tshivhidzo
tsha vha zwone ṋamusi, nga zwikolo zwa Bivhili na mihumbulo.
Huno, lavhelesani, muṅwe na muṅwe u khou hanedzana na
muṅwe, u ṱanganana hu hulwane hune ha vha kokotolo na zwe
Bivhili ya amba, “Babeḽe.”
219 Muselwa u ya ḓivha hune A ima hone. O itwa nga vha si
gathi. A hu nga vhi na vhanzhi vhane vha ḓo tshidziwa; vha tou

vha zwavhukuma, zwavhukuma, vhaṱuku zwavhukuma. Ni ri,
“Zwo luga, henefho, i ri, ‘zwigidi.’” Ee. Fhedzi vho fhira nga kha
miṅwaha ya zwigidi zwivhili, navho-vho, kha tshikhathi tshiṅwe
na tshiṅwe he Zwa bva. Gai…
220 Tshikhathi tsha Luther na tshiḽa tshigwada; huno zwenezwo
vha lovha, huno vha ṱuwa, vha dinominesheni; ha ḓa Wesley;
huno zwenezwo ha ḓa pentekostaḽa, na zwiṅwe zwinzhi.
Huno matavhi oṱhe maṱuku a Baphuthisi, Phuresibatherieni,
Methodisi, Nazarena, Vhafhiri Vhakhethwa, na zwiṅwe zwinzhi,
ni a vhona, hayomatavhi oṱhe o bva henefho sa ṱari.
221 Fhedzi, ni elelwe, musi zwi tshi tsela fhasi, huno thoro ya
thoma u vhibva, hafho ni wana, phanḓa ha musi thoro i tshi
vhibva, tshiṅwe na tshiṅwe kha tsinde tshi tea u fa. Haḽeḽuya!
Naa a ni vhoni he ra ima hone? Vhutshilo vhu kha thoro hafhu.
Ndi ngani zwo tou ralo? U tou fana kokotolo na thoro ye ya wela
mavuni, onouḽa Yesu muthihi u kha tshivhumbeo tsha Muselwa,
maanḓa mathihi, Tshivhidzo tshithihi, tshithu tshithihi, Ipfi
ḽithihi. Ipfi ḽithihi ḽo fhira nga kha hezwi nahone ḽa bvelela
hafha, huno ḽa ḓa kha ṱhoho hafha. Huno hoṱhe vhuḽa Vhutshilo
he ha fhira nga hafha, vhu hwala vhathu vhaho. Zwino vhu khou
vhumbea kha ṱhoho, u itela u Takulelwa-nṱha. Ndi khou amba
nga hezwo vhusiku ha matshelo, kana vhusiku vhu tevhelaho,
vhuthihi, Murena a tshi funa.
222 Zwo luga, no fhandekanywa na vhuthihi haṋu ha u thoma,
nga lufu lwa tshimuya. Zwino no bebwa hafhu, kana u dzewa
hafhu, kha vhuthihi vhuswa ha tshimuya; hu si ha vhutshilo
haṋu ha mvelo ya zwithu zwa shango, fhedzi ya Vhutshilo Vhu
Sa Fheli. Tshiḽa tshitzhili tshe tsha vha tshi kha inwi u rangani,
tsho ni wana.
223 Zwino, bugu yaṋu ya kale yo ṱuwa, na vhuthihi haṋu ha kale.
Zwino, dzina ḽaṋu kha yaṋu ya kale, kha yaṋu…ḽo pfukiselwa.
Zwino, ni ri, “Naa ni ṱoḓa u mmbudza uri bugu yanga ya
kale…”Mudzimu o i vheya kha Lwanzhe lwa u Hangwa Hawe.
Ni ima sa o khunyelelaho phanḓa haMudzimu.
224 Zwino, dzina ḽaṋu zwino ḽi kha Bugu ntswa; hu si bugu ya
vhutshilo, fhedzi Bugu ya Ngwana ya Vhutshilo, zwe Ngwana ya
rengulula. Hu si bugu ya kale ya vhuthihi haṋu ha mvelo, fhedzi
yaṋu ntswa, Muselwa. Haḽeḽuya! Vhutshilo haṋu vhuswa hu kha
Bugu ya Ngwana ya Vhutshilo, ṱhanziela yaṋu ya mbingano,
haḽeḽuya, hune tshitzhili tshaṋu tsha vhukuma tsha UYaNgaHu
Sa Fheli tsha vha hone, u bva u rangani, tsha ima hone. Zwino a
ni ngo tou hangwelwa fhedzi, fhedzi no itwa o lugaho. Vhugala!
“U itwa o lugaho,” Vharoma 5:1 i ralo. Ee. Vharoma 5:1 i ri,
“Zwino-ha ro itwa vho lugaho nga lutendo.”
225 Lavhelesani kha ipfi. Ipfi a ḽi ambi “u hangwelwa.” Ipfi ḽi
amba u “itwa o lugaho.” A ḽi ambi uri no hangwelwa.

226 Vhunga izwi, no pfa uri ndo kambiwa huno—huno nda ita
zwiṅwe zwithu zwivhi, na zwiṅwe zwoṱhe. Zwenezwo na bvelela,
na ri kha nṋe. Na wanulusa uri a tho ngo zwi ita, zwenezwo
na bvelela, na ri, “Mukomana Branham, ndi a u hangwela.” U
nkhangwela? A tho ngo zwi ita, na u rangani. Ni a vhona?
227 Zwino, arali ndo zwi ita, ndi na mulandu. Fhedzi ni nga
nkhangwela, nahone a thi nga vhi na mulandu. Fhedzi a tho itwa
o lugaho, ngauri ndo zwi ita.
228 Fhedzi ipfi, u itwa o lugaho, ndi u tou nga a no ngo vhuya
na zwi ita. Amen. A zwi vhuyi zwa sedzwa, na luthihi. Zwi
itiwa hani? Kha Bugu ya Mudzimu ya Lwanzhe lwa u Hangwa,
bugu yaṋu ya kale na mbingano zwo ṱaliwa nahone zwo fa,
nahone a zwiho na kha muhumbulo wa Mudzimu. Amen. No
itwa o lugaho. “Zwenezwo u itwa o lugaho.” Zwo vha zwi tshi
pomokwa. No vha ni tshi khou pomokwa. A no ngo vhuya na
zwi ita, na u rangani. Vhuthihi ha kale vhu kha Lwanzhe lwa
Mudzimu lwa u Hangwa. No vha ni so ngo dzeana nazwo, na u
rangani. Ene, Muhwe, o hwala ṱhoni dzaṋu, Ene muṋe, u itela
inwi, vhuimoni haṋu. O dzhia vhuimo haṋu, ngauri no vha no
telwa Ene, uri ni vhe kha Muselwa Wawe, u bva tshe shango ḽa
sikwa. Bivhili yo ralo. Ni tou vhaMbeu yo tiwaho.
229 No ḓa hani u ita izwi? No vha no fhurwa khazwo nga
mbingano yaṋu ya u thoma, khamubebi waṋuwa phombwe, Efa.
A si mulanduwaṋu. Ngamabebo aṋu amvelo, no tevhela Efa, we
a ita vhupombwe. Heyo ndi yone mbuno no bebwa ni phombwe.
Ni muitazwivhi, na u rangani. Izwo ndi zwone. No vha no tou
fhurwa khazwo.No vha ni si na…Hai, inwi, a simulanduwaṋu.
230 A no ngo vhuya na zwi ita. Ngauri, tshiḽa tshitzhili tshiṱuku
tshe tsha vha tshi kha inwi, tsho vha tshi tshi khou tea u vha
inwi, u bva tshe shango ḽa sikiwa. Mudzimu o vheya dzina ḽaṋu
kha Bugu ya Ngwana ya Vhutshilo.
231 Sa tshiṱori tshanga tshiṱuku tsha goni, vhoinwi noṱhe no
no tshi pfa. Khuhu…Rabulasi wa kale o vheya yone—yone
khuhu, tshiṅwe tshifhinga. Ngauralo o vha a si na khuhu dzo
eḓanaho…makumbo o vha a tshi khou tea u ya fhasi ha khuhu.
Ngauralo a wana gumba ḽa goni, huno vha ḽi vheya fhasi hayo.
Musi goni ḽi tshi bebiwa, yo vha i khukwana i lavheleseaho i si
yavhuḓi ye idzo khuhu dzo no vhuya dza i vhona, goni ḽiṱuku ḽa
kale ḽi tshi khou tshimbila. Huno khuhu yo vha i tshi sokou ri,
“Koko, koko, koko, koko.”
232 Goni ḽiṱuku ḽa ri, “A thi ḓivhi uri itsho tshithu tshi pfala sa
mini, fhedzi ndi khou i tevhela, zwo ḓiralo.”
233 Huno dza bvela nnḓa ha tshitumba huno dza thoma u pala
mupfudze. Huno ya ri, “Koko, koko, koko. Hezwi ndi zwavhuḓi.
Hezwi ndi zwavhuḓi. Ivha muraḓo washu. Huno hezwi ndi
zwine…”

234 Goni ḽiṱuku ḽa kale, ḽo vha ḽi sa koni u ḽa izwo zwithu. Ni
a vhona? Ḽo vha ḽi tshi sokou—ḽi tshi sokou tshimbila na khuhu
ngauri ḽo vha ḽi sa ḓivhi. Ḽo vha ḽi sa ḓivhi zwine ḽi nga ita. Huno
ya bvela nnḓa afho, nahone yo vha i tshi wana izwi kana zwiḽa.
Huno goni ḽiṱuku ḽa sokou…ḽo vha ḽi khou sokou tea u zwi vhea
thumbuni, fhedzi ḽo—ḽo vha ḽi sa ḓivhi uri ḽi zwi itise hani. Fhedzi
ḽo vhona khukwana dzoṱhe dzi tshi khou zwi ita, fhedzi hu na
tshiṅwe tshithu tsho fhambanaho. Ḽo vha ḽi sa funi izwo.
235 Ngauralo, ḽiṅwe ḓuvha, mme vho vha vha tshi zwi ḓivha uri
vho kudzela makumba mavhili. Ngauralo ḽa thoma u zwimana
na iḽo ḽiṅwe, ḽi tshi khou fhufha u mona, ḽi tshi khou zwima, sa
Muya Mukhethwa muhulu. Ḽiṅwe ḓuvha ḽa fhufha nga nṱha ha
tshitumba, heyo ndi dinomineisheni. Ḽa lavhelesa fhasi, huno
ḽa vhona lushie lwaḽo. Ḽa huwelela. Ḽo vha ḽi Ipfi ḽa tshiṅwe
tshithu tshine tsha bva nga ngomu hawe. [A hu na tshithu kha
theiphi—Mudz.] Oo, Izwo zwi pfala zwi zwavhuḓi! Oo! Litshani
tshitzhili tsha vhukuma tsho tiwaho, tsho tiwaho nga Mudzimu,
tshi pfe Ipfi ḽa Mudzimu, Ndi muzika khae. U ya zwi ḓivha uri
Ndi Ngoho.
236 O neta nga hezwo zwithu zwa dinomineisheni, zwo ḓiralo,
“Ivhani muraḓo washu. Iḓani, ni ṱuwe na riṋe. Ri na ḓikiṱa ḽa
matshilisano. Ri na hezwi. Ri na…” Zwi tou vha zwi so ngo
pfala zwone, kha heḽi ḽiṱuku.
237 Ḽa ri, “Murwa, a u weli kha hetsho tshigwada, zwo ḓiralo.
Iwe u wela kha nṋe. Iwe u wanga.”
238 Ḽa ri, “Mma, hezwo zwi pfala sa zwavhukuma. Ndi khou ya
u bva hani?”
239 “Itou thamuwa. Ndi ḓo u gavha.” Uh-huh. Ndi zwezwo
fhedzi zwine wa khou tea u ita.
240 Ipfi ḽa Mudzimu ḽo ḓoliswaho ḽi tshi khou khwaṱhisedzwa
phanḓa hamuthumuṅwe namuṅwewe a bebwa uri a vhemurwa
wa Mudzimu, na tshitzhili tsho tiwaho khae u itela ino awara,
u ḓo vhona Mulaedza wa Mudzimu sa musi hu na Mudzimu
Ṱaḓulu. Martin Luther o Zwi vhona nga yawe. Wesley o Zwi
vhona nga yawe. Vhapentekostaḽa vho Zwi vhona nga yavho.
Zwino mini-ha nga inwi? Uh-huh. Vho ya kha dinomineisheni.
Afha ndi Ipfi ḽi khou zwi haṱula; ḽi tshi ni vhudza zwine ra tea
u vha nazwo ṋamusi, huno zwi tou vha Maḽiaxe 4 kokotolo na
dziṅwe dzoṱhe hedzi pfulufhedziso dza awara. Ni vhonamini? Ni
khou lavhelesa khamini? Amen. Ri fhano. Zwavhukuma,magoni
a ngoho a a pfa. “Nngu Dzanga dzi ḓivha Ipfi Ḽanga. Mutsinda
a dzi nga mu tevheli.”
241 Ndi ngani? Zwo vhewa afho nga u tiwa. No vha no dzula no
ḓivhiwa u vha murwa wa Mudzimu. No vha ni kha Mudzimu
u bva tshe shango ḽa sikiwa. No tou vhonadzwa fhedzi kha
ḽino ḓuvha u itela ṱhonifho Yawe na vhugala. Ni nga zwi ita
hani ni sa ṱhonifhi Ipfi Ḽawe, na u ima na Ipfi ḽiṅwe na

ḽiṅwe ḽa Mudzimu? Ee, muṋe wanga. Zwine, ni tshipiḓa tsha
iḽo Ipfi, nga u tiwa. Ngauri, lavhelesani, Mudzimu ndi Ipfi. Ni
a zwi tenda? [Tshivhidzo tshi ri, “Amen.”—Mudz.] Zwo luga,
zwenezwo, arali…O dzulela u vha Ipfi. “U rangani Ipfi o vha
e hone.” Huno arali Ipfi ho vha hu Mudzimu, zwenezwo no vha
ni kha Mudzimu. Ipfi, tshipiḓa tshine na khou tea u tamba, tsho
vha tshi kha Mudzimu u bva tshe shango ḽa sikiwa. O ni vhona.
O ni ḓivha. O ni tela zwone.
242 Ndi a ni vhudza, sa musi goni ḽo limuwa iḽo ipfi, zwo ralo-
vho kha—kha wa vhukuma, Mukriste o bebwaho hafhu u limuwa
Ipfi ḽaMudzimu ḽi tshi amba nga kha Ipfi, musi vha tshi Ḽi vhona
ḽo ḓoliswa nahone ḽo khwaṱhisedzwa. Lavhelesani. O lavhelesa
nṱha Afho. Ho ngo vhona heyi khuhu ya kale ya u ita koko-koko
u mona na hafha, “Ivhani muraḓo washu nahone ni ye hafha,”
huno, “iyani kha hezwi,” huno, “iyani kha hezwi na zwiḽa.” Ḽo
vhona one—zwe ḽa vha ḽi tshi ṱoḓa u vha zwone, ḽo vha ḽi tshi
fhufha muyani, ḽi tshi tzhema, ḽo vhofholowa, nṱha nṱha, nṱha
ha maanga oṱhe na zwithu zwa ḽifhasi. Haḽeḽuya! Ḽo vha ḽi tshi
ṱoḓa u vha izwo ngauri zwo vha zwi khaḽo u vha zwenezwo.
243 Huno muthu o bebwaho nga Mudzimu, murwa waMudzimu,
u tea u vha na mvelo ya Mudzimu. U tea u nga Mudzimu. U
ṱhonifha Mudzimu. U tou vha tshipiḓa tsha Ipfi ḽa Mudzimu.
Huno kha anomaḓuvha a u fhedza, wa hoyuMuselwa a tshi khou
dzhia tshivhumbeo, maanḓa a fanaho kokotolo e a vha A khao u
rangani, u fhira nga kha zwiimiswa, na zwiṅwe zwinzhi, nahone
a ḓa u itela Muselwa. A nga si vhe tshiṅwe tshithu-vho fhedzi
tshenetsho.
244 Vho vha vho tea u Zwi vhona, avho Vhayuda maḓuvhani
avho, musi vha tshi zwi vhona Zwi tshi vhonadzwa phanḓa
havho, sa zwe muporofita a amba uri U zwone. O ri, “Ṱolani
Maṅwalo; Khavho ni elekanya uri ni na Vhutshilo Vhu Sa Fheli.
Ndi Vhenevho vhane vha ṱanziela nga ha Nṋe. Arali Nda sa ita
mishumo ya Khotsi Anga, ni so ngo Ntenda. Fhedzi naho ni sa
Ntendi, itani one…tendani mishumo ine Ndo ita.”
245 Vho ri, “Vhokhotsi ashu vho ḽa mana sogani lwa miṅwaha ya
fuiṋa. Ri a ḓivha hune ra vha hone.”
246 A ri, “Huno muṅwe na muṅwe wavho o lovha,” hezwo ndi,
u fhandekanywa ha Lini na lini. Muṅwe na muṅwe o lovha. Ho
vha hu tshi tou vha na vhararu fhedzi, vhavhili vho bva kha vha
miḽioni, miḽionimbili. Zwa ita uri zwi vhemuthihi khamiḽioni.
247 Ndi ngani, u ṱumetshedzwa, vhudzimu u bva kha tshiduna
na tshisadzi, kanzhi hu vha na gumba ḽithihi ḽi no vhina. Hu na
gumba ḽithihi, tshitzhili tshithihi tshine tsha vhina, no no vhuya
na vhona u ṱumetshedzwa kha kholomo. Dzhielani nzhele. Afha
ndi—ndi makumba a miḽioni; afha ndi zwitzhili zwa miḽioni;
huno musi zwo—zwo litshedzwa, uri zwi ṱangane thumbuni, zwi
tshi khou fhira nga kha lupaipi nahone zwa ya thumbuni, zwa

ṱangana. Tshiṅwe tshazwo ndi makuma. Makumba a miḽioni;
zwitzhili zwa miḽioni. Hu tou vha na gumba ḽithihi ngomu afho
ḽo vhinaho. Hu na tshitzhili tshithihi tsho vhinaho. Zwoṱhe zwi
khou tshila. Ni nga zwi lavhelesa izwo zwiṋamana zwiṱuku zwi
tshi khou rwana u mona na afho, tshithu tshine ni nga tshi vheya
kha thanda ya metshisi.

248 Huno Demos na vhaṅwe vha khou thetshelesa madekwana
a ṋamusi, nahone u a elelwa musi ri tshi zwi dzhia. O nnyisa
afho fhasi, a ntsumbedza uri izwo zwo shumisa hani. Lupaipi,
nahone a tou vheya zwo eḓanaho zwine ni nga vheya magumoni
a metshisi. Ho vha hu zwigidi zwa ṋamana ṱhukhu na mboho
ngomu afho, fhedzi ndi tshithihi tshazwo tshine tshi nga tshila.
Tshithihi tshazwo fhedzi! Huno afha ndi bola khulu yazwo,
hafha. Huno ni ḓo dzhiela nzhele, tshiṅwe tshi ḓo kokovha u bva
vhukati ha izwi afha, tsha ṱuwa, tshitzhili tsha ḓa hafha; huno
gumba ḽi ḓo bva vhukati ha haya makumba hafha, huno zwi ḓo
ṱangana. Huno hezwi zwiṅwe zwoṱhe zwa fa. Fhedzi, zwi khou
tshila, fhedzi zwi a fa.

249 Ngauri, hu na Tshiṅwe tshithu, Muṅwe muthu o ita heḽi uri
ḽi vhine, nahone a rwela tshiganḓo heḽi ḽiṅwe, naḽo-vho. Ndi u
tiwa, murathu wanga. Zwo tou ralo. Mudzimu o tea u khetha uri
kana u khou ya u vha mutukana kana musidzana, ṱhoho tswuku,
ṱhoho ntswu, kana tshini na tshini tshine tsha vha tshone. Zwi
khethiwa nga Mudzimu. Ndi tshiphiri tshihulu u fhira mbebo
ya mufumakadzi wa tshipofu, kha nṋe. Fhedzi, dzhielani nzhele,
zwiṅwe zwoṱhe zwi a fa.

250 Vho vha vha vhathu vha miḽioni mbili vho bvaho, vha imba,
vha zhamba, vha ita tshiṅwe na tshiṅwe. Vha amba nga…hu si
u vhuya vha amba nga dzindimi. Fhedzi vho zhamba, nahone—
nahone vha ṋea Mudzimu vhugala, nahone vha tshina nṱha-na-
fhasi lwanzheni, na u ita tshiṅwe na tshiṅwe tshe vhaṅwe vhoṱhe
vha ita, fhedzi ho vha hu na vhavhili fhedzi vho dzhenaho kha
shango ḽa pfulufhedziso. Kaḽebe a dzhena ngomu, Kaḽebe na
Yoshua, vhavhili fhedzi. Hezwo ndimuthihi kha vhamiḽioni. Ndi
muthihi kha vhamiḽioni kha mbebo ya mvelo. Muṅwe namuṅwe
wavho o vha a na phaṱhutshedzo dzi fanaho.

Oo, vhoinwi Vhapentekostaḽa, ndi a fulufhela a ni nga
phaphami no no lenga.

251 Muthihi kha miḽioni. Lavhelesani. Hu khou tea u vha na
miḽioni dza maḓana maṱanu dza vha vhidzwaho Vhakriste
zwavho kha shango ṋamusi. Arali Yesu a nga vhuya, hu ḓo tou
vha na vha maḓana maṱanu vhane vha ḓo ṱuwa Nae, zwenezwo,
arali idzo mbalo dza nga tshimbila zwone. Ndi ngani, hu na vha
fhiraho avho vhane vha khou ṱahela ḓuvha ḽiṅwe na ḽiṅwe, u
mona na shango. A vha ḓivhi tshithu nga hazwo.

252 “‘Ndi a pfesesa,’ vhamaṅwalo vho ralo, ‘ni a ḓivha izwo…’
Ndi nga mini vhamaṅwalo vha tshi ri—uri, ‘Eliya u tea u thoma
u ḓa’?” vho ralo kha Yesu.
253 A ri, “Eḽiya o no ḓa nahone a no ngo zwi ḓivha.” Ni a vhona?
O ita kokotolo zwe Maṅwalo a ri zwi ḓo itea Khae. Ni a vhona?
“Ngauralo na Murwa wa muthu u ḓo tambula. Fhasi…” A
vho nga Mu limuwa. Fhedzi, vhoṱhe vho vha vha tshivhidzoni.
Vhoṱhe vho ḓivhidza sa vha tshilaho.
254 Huno ni tendele wa vhukuma, Mukriste o bebwaho hafhu,
mulanda wa vhukuma wa Mudzimu, a pfe iḽo Ipfi ḽa Mudzimu,
u ḓo bva kha dinomineisheni iṅwe na iṅwe, u ya kha ayo mavu
a vhukuma o nonaho, nga Ipfi, mavu a u bebela. U ḓo sokou zwi
ita. A thi ḓivhi uri u zwi ita hani. Mudzimu o zwi rwela ṱari uri
zwi itwe.
255 No vha no fhurwa u rangani, ngambingano yaṋu ya u thoma.
Zwino ni a ḓivha zwine zwa vha ngoho. Sa zwe nda amba, goni
ḽiṱuku musi ḽi tshi pfa Ipfi ḽa Muhwe, ḽo ya Khaḽo, muḓodzwa,
Ipfi ḽaMudzimu ḽo khwaṱhisedzwaho u itela ḓuvha ḽa u fhedza.
256 Noaxe o vha a Ipfi ḽo khwaṱhisedzwaho ḽa ḓuvha ḽawe. Naa
ni a tenda izwo? [Tshivhidzo tshi ri, “Amen.”—Mudz.] Zwo luga,
mulaedza wawe a u nga shumi ṋamusi.
257 Mushe o vha a Ipfi ḽo khwaṱhisedzwaho ḽa ḓuvha ḽawe. Naa
ni a tenda izwo? [Tshivhidzo tshi ri, “Amen.”—Mudz.] A zwi nga
shumi zwa zwino. Yesu o vha a…
258 Yohane o vha a Ipfi ḽo khwaṱhisedzwaho. Ni a tenda izwo?
[Tshivhizo tshi ri, “Amen.”—Mudz.] Zwo vha zwi nga si shume
maḓuvhani a Yesu. Zwo vha zwi nga si ralo. Hai, muṋe wanga.
“Mulayo na vhaporofita zwo guma nga Yohane; u bva izwo,
Muvhuso wa Ṱaḓulu.”
259 Vhaapostola, avho vho dzudzanyaho Bivhili. Afha hu bvelela
Luther, kha Mbuedzedzo, maipfi awe, ane, tshivhidzo tshawe,
zwi nga si shume ṋamusi. Wesley ha nga ralo. Pentekostaḽa a i
nga ralo. Zwo shumamaḓuvhani avho.
260 Fhedzi ndi ḽiṅwe ḓuvha. Hezwi ndi u vulwa ha Mapfundo
A Sumbe. Ndi a ḓivha Zwi pfala sa zwi so ngo ḓoweleaho kha
inwi, fhedzi Mudzimu o zwi khwaṱhisedza lwo khunyelelaho.
A hu na—hu na mbudziso Khazwo. Zwo tou khunyelela! A thi
khou balanganya iyo khuvhangano ya fhano. Ndi khou amba na
vhathu umona na lushaka.Ni a vhona? Itani zwine na tamau ita.
261 Zwino dzhielani nzhele Ipfi ḽo ḓoliswaho ḽa ḓuvha ḽawe, ḽine
na vha tshipiḓa tshaḽo, nga u tiwa. Ni tou nga u ṱavhanya, sa,
ni a ḓivha. Musi no pfa Izwo, ni a ḓivha nga u ṱavhanya uri
no vha ni goni. Ni a limuwa na uri no vha ni si khukwana ya
dinomineisheni, na u rangani. No zwi ḓivha uri ho vha hu na
tshiṅwe tshithu tsho khakheaho afho. Hu na tshiṅwe tshithu

tsho khakheaho, izwo ndi zwone, ngauri ni a ḓivha uri no vha
no fashwa khazwo, u rangani.
262 Ene, Muhwe, o bvisa ṱhoni dzaṋu, “Nahone a dzi vheya kha
Lwanzhe lwa uHangwa, nga u ṱanzwa haMaḓi a Ipfi naMalofha
a Vhutshilo.” Hezwo ndi zwe Bivhili ya amba. Munna waṋu wa u
thoma we na vha no dzeana nae, shango…Muhwe o ḓoliswaho,
we a dzula o ni ta, o ni ṱanzwa nga u ṱanzwa ha Maḓi. Nga
“tshivhidzo”? [Tshivhidzo tshi ri, “Hai.”—Mudz.] Izwo a zwi pfali
sa zwi re zwone, kani zwi a ralo? [“Hai.”] Ni nga wana izwo kha
khaḽenda, fhedzi hu si kha Bivhili ya Mudzimu. “Nga u ṱanzwa
haMaḓi nga Ipfi.” Kha Ipfi! Ni a vhona? Nga ḽone…
263 No ima no itwa vho lugaho lwo khunyelelaho, sa u tou nga a
no ngo ranga u zwi ita. Hoyu ndiMulaedza wangawa Tshivhidzo
zwino. Sa musi inwi…sa izwi ri tshi bva muyani, lwa miniti. No
ima, arali no ima kha Ipfi ḽaMudzimu na Ipfi ḽaMudzimu, ameni
iṅwe na iṅwe, ḽiṅwalwa ḽiṅwe na ḽiṅwe, vhuimo vhuṅwe na
vhuṅwe. No ima gai? Ndi khou lingedza u ni vhudza, ṱutshelani
kule namakwati. Huno ni ḓe hafha kha goroi, hune ni nga vhibva
phanḓa ha Murwa. Ndi pfa u ḓa ha ṱhanganyelano. No ima lwo
khunyelelaho, no itwa o lugaho, sa u tou nga a no ngo vhuya na
zwi ita na u rangani. Haḽeḽuya!
264 Ni amba nga ha ndivhuwa! Ndi khou ḓipfa ndi wavhuḓi. Ndi
khou livhuwa zwinzhi izwo u fhirisa tshiṅwe na tshiṅwe tshine
nda ḓivha.
265 No kuna, vha maanḓa, Muselwa wa Murwa wa Mudzimu a
tshilaho a sa ḓivhi tshivhi. Munna muṅwe na muṅwe na musadzi
o bebwaho nga Muya wa Mudzimu, nahone o ṱanzwaho kha
Malofha a Yesu Kristo, nahone ane a tenda Ipfi ḽa Mudzimu
ḽiṅwe na ḽiṅwe, u ima sa o no nga ho ngo vhuya a tshinya na
u rangani hazwo. No khunyelela. Malofha a Yesu Kristo! Ni nga
ralo hani…Arali muthu…
266 Arali ndo vha ndi tshi khou tea u lovha nga matsheloni,
muthu a dzhia vhuimo hanga, ndi nga si fele itsho tshivhi.
Muṅwe muthu o dzhia vhuimo hanga.
267 Huno Yesu, Ipfi, o dzhia vhuimo hanga. Huno A vha nṋe, uri
muitazwivhi, uri ndi vhe Ene, Ipfi. Amen. Ntendeleni ndi farelele
nga ngoho Khazwo, hu si tshivhidzo. Ipfi! Amen.
268 Oo, huḽa vhuthihi ha tshimuya ha Kristo na Tshivhidzo
Tshawe zwino, musi ṋama i tshi khou vha Ipfi, nahone Ipfi ḽi tshi
khou vha ṋama, ḽo vhonadzwa, ḽo khwaṱhisedzwa. Zwe Bivhili
ya amba uri zwi ḓo itea kha ḽino ḓuvha, zwi khou itea, ḓuvha na
ḓuvha. Ndi ngani, zwi khou kuvhangana nga u ṱavhanya nnḓa
hafho, kha ayo masoga, na zwithu zwi tshi khou itea, zwine a
thi koni u fareledzana nazwo. Ri tsini na u Vhuya ha Yesu, u
baḓekanywanaTshivhidzo Tshawe, hune Ipfi ḽa vha Ipfi.Mbidzo
yaMuyaMukhethwa, u tshi khou ṱola dzimbilu!

269 No ima, no fhelela. A no ngo vhuya na tshinya na u rangani.
Mudzimu ha vhuyi a zwi ḓivhi. Zwi kha Lwanzhe lwa u Hangwa.
A no ngo vhuya na zwi ita. No tou pomotshedzwa zwone, nga
mupomotshedzi. Fhedzi ngoho, u bva u rangani, no vha no telwa
u vha murwa na ṅwananyana wa Mudzimu. No ima henefho, no
ṱanzwiwa. Huno bugu yaṋu ya kale ya ṱhalano yo bviselwa kule,
nahone yo fa, a i tsheho kha zwi tshilaho, na kha muhumbulo wa
Mudzimu.
270 Ni tou vha Muselwa wa Kristo wa maanḓa, no ṱanzwiwa nga
Malofha a Kristo. A vhuḓi, wa maanḓa, Murwa wa Mudzimu
a si na tshivhi o ima a na yo kunaho, Ipfi Muselwa ḽi so ngo
tshikafhalaho ḽe A ḽi ṱanzwa ngaMaḓi aMalofha Awe Enemuṅe;
ḽe a vha ṋama nahone a vhonadzwa, uri A kone u ni dzhia inwi
no tiwaho kha marumbi a Khotsi, u bva u rangani, sa zwe A
vha e zwone. O vha a tshibveledzwa tshihulu tsha Mudzimu, tshi
vhidzwaho “lufuno.”
271 Hoṱhe hune na vha hone, ni vhalanda vha Mudzimu, tshini
na tshini tshine Mudzimu a khou ṱoḓa ni tshi tshi ita, hune ha
vha na vhuimo haṋu. “Mudzimu o vheya kha Tshivhidzo, vhaṅwe
ndi vhaapostola, vhaporofita, vhadededzi, vhafunzi…”Ovheya
hezwo nga maanḓa a u ta Hawe Ene muṋe. Huno no vha ni
zwenezwo, na u rangani.
272 Munyanya waṋu wa u thoma wo rwelwa tshiganḓo sa u si wa
vhukuma. Wo ralo. A ni ngo vhuya na u ita, na u rangani hazwo.
Ngauri, hu na tshithu tshithi fhedzi tshine tshi nga zwi ita, hezwo
hu ḓo vha hu Mudzimu o tsela fhasi, Ene muṋe, huno a dzhia
vhuimo haṋu nga tshivhumbeo tsha Murwa wa Mudzimu, Yesu
Kristo, huno a ni ṱanzwiwa nga Maḓi, a u ṱanziwa ha Maḓi nga
Ipfi. Ipfi; hu si dinomineisheni! Ipfi ḽo ni ṱanzwa. Fhedzi arali na
sa ima kha Maḓi a Ipfi, ni khou ya u ṱanzwiwa hani? Ni kha ḓi
vha na madondo sa zwe Efa o vha a zwone.

Oo, Ngwana i lovhaho yo no funea, Malofha Au
a vhuḓi

Ha nga vhuyi a fhelelwa nga maanḓa Ao,
U swikela Tshivhidzo tshoṱhe tsha Mudzimu
Tshi tshi tshidzwa uri tshi sa tsha tshinya.

273 Tshivhi ndi mini? Tshivhi ndi “u sa tenda.” U sa tenda kha
(mini?) Ipfi; u sa tenda khaMudzimu, ane a vha Ipfi.
274 U kuna, ḽi so ngo vanganaho; oo, haḽeḽuya; ri khou u ṱuwa
hu si kale ri ya lutomboni; amen; ro ima ro lugela. Elekanyani.
Nguvho dzaṋu, no ṱanzwiwa nga Maḓi a Ipfi ḽi phophaho! Ipfi
ḽo vha Malofha. Ipfi ḽo phophela inwi, nahone no ṱanzwiwa kha
Ipfi ḽi phophaho. Ipfi, ḽi tshi phopha! Vhutshilo haMudzimu kha
Ipfi, nahone Ipfi ḽo phophela inwi, uri ni ṱanzwiwe kha tshika
dza idzi dziphombwe, nahone ni ṱanzwiwe na u itwamukhethwa
nga u ṱanzwiwa nga Maḓi a Ipfi, nahone a ita muhumbulo waṋu
nambilu uri zwi dzule khaMudzimu na kha Ipfi Ḽawe.

275 Zwino, ni a zwi ḓivha uri Ndi ngoho? Musi Mudzimu a tshi
tsela fhasi nahone a Ḽi khwaṱhisedza na u ḽi sumbedza.
276 Ni ri, “Zwo luga, ndo vha ndi sa Zwi tendi nga heyo nḓila.”
A vho ngo Zwi tenda nga nḓila ya Yesu, fhedzi Mudzimu o Zwi
sumbedza. A vho ngo Zwi tenda nga nḓila ya Noaxe. A vho ngo
Zwi tenda nga nḓila ya Mushe. Vho vha vha tshi khou zwi funa
u dzhia ipfi ḽa Biḽiamu Khazwo, “Roṱhe ri a fana, ngauralo kha
ri ḓibaḓekanye roṱhe.”

“Ḓifhandekanyeni,” Bivhili yo ri, “u bva kha u sa tenda.”
277 Haḽeḽuya! Zwino dzhielani nzhele. A ni hezwo fhedzi, fhedzi
ni khou ya Munyanyani lutomboni. Huno no ambara khanzu ya
munyanya ya u tiwa, tshilidzi tshi sa ambei, khanzu yamunyanya
wa tshilidzi tshi sa ambei tshaṋu inwi muṋe. Mudzimu o zwi ita,
Ene muṋe. O ni ḓivha u bva tshe shango ḽa sikwa, ngauralo O ni
kapea khanzu ya munyanya kha inwi Henengei, a vheya dzina
ḽaṋu kha Bugu. Ndivhuwo dza hani! Haḽeḽuya! Kha hu rendwe
Mudzimu washu!
278 Zwino, kha u vala, ndi nga amba hezwi. Roṱhe ri a ḓivha
uri tshivhidzo tsha zwino, Pentekostaḽa, kha nyimele yatsho
zwino…Dzidinomineisheni dzoṱha dzo ṱangana, ndi ḓo dzi posa
dzoṱhe kha tshigwada tshithihi, ngauri dzo tou ralo. Ni elelwe,
U khou ya u vhofhekanya mifhunga, u thoma; huno a i fhisa. A
dzhia yone…Adzhiamaṱanga oṱhe a goroi a zwi fhisa zwoṱhe, u
toma, zwenezwo A dzhia, a ḓa a dzhia goroi Yawe nahone a i isa
hayani. Zwoṱhe zwo kuvhanganywa nga zwigwada, tshigwada
tsha Vhamethodisi, Vhabaphuthisi, Vhapentekostaḽa, vhoṱhe
vha khou ya kha Khoro ya Ṱhanganyelano. Ndi zwezwo fhedzi.
Vhoṱhe vha fhiswa. Ni a vhona?
279 Roṱhe ri a zwi ḓivha uri hetsho ndi tshivhidzo tsha tshizwino,
kha nyimele yatsho ya zwino na vhuimo hatsho, tshi kha nyimele
ya u fhedza ndaelo khulu ye Mudzimu a ṋea Tshivhidzo u itela
ḽino ḓuvha. Ndi Vhapentekostaḽa vhangana vhane vha nga ri
“amen” kha izwo? [Tshivhidzo tshi ri, “Amen.”—Mudz.] Ndi
zwone. Ni a vhona? Zwi kha…
280 Ri vha Vhuthihi, Vhuvhili, Vhuraru, hezwi, izwo, zwiṅwe,
phambano, nndwa. Muṅwe u hezwi, muṅwe u zwiḽa, na zwiṅwe.
Huno muṅwe na muṅwe wavho, u khou ofha u livhana na Ipfi,
u ya fhasi kha mulingo. Ni a vhona? Vha a zwi ḓivha. Ni ḓo vha
vhudza nga Hazwo, huno vha ri, “A—a thi koni u zwi thusa. Ndi
nga si tende Izwo. A thi na ndavha na zwine a ita. Ndi…” Ni
a vhona? Ni a vhona? Ni a vhona? Zwi sumbedza zwine mma na
baba vhane na vha navho. “Ni nga ḓi vha muvhusi wa muvhuso
ḽiṅwe ḓuvha. Ni nga ḓi vha hezwi, hezwo, kana zwiṅwe.” Ndi
khwiṋe ni tshi vha murwa waMudzimu.
281 Zwino, ri a ḓivha uri tshivhidzo a tshi zwi koni, tshivhidzo
tsha Pentekostaḽa, hu si na iṅwe nḓila, hu si na iṅwe nḓila, u kona
u hwala Mulaedza wa ḓuvha ḽa u fhedza, kha nyimele yatsho ya

zwino. Naa tshi nga ralo? [Tshivhidzo tshi ri, “Hai.”—Mudz.] Ndi
ngani, a tshi koni na u tendelana kha ḽithihi kanaMaipfi mavhili
Bivhilini. Naa ni khou ya u zwi ita hani? Tshi nga si zwi ite.
Ngauralo, ni a vhona, dinomineisheni i nnḓa. Izwo ndi zwone.

Zwi khou u ya u vha nga vhathu vho nangiwaho vhe vha
nangelwa zwenezwo. Ni a vhona?
282 Zwino, ḓivhani, nahone muṅwe na muṅwe washu u a ḓivha,
uri mbekanyo yoṱhe ya dzidinomineisheni, Vhapentekostaḽa na
vhoṱhe, vho fa, hezwo ndi, kha Vhakriste vho bebwaho hafhu
vha Mulaedza. Uh-huh. Munna waṋu wa u thoma o lovha. Ni
a zwi ḓivha uri o lovha. Mudzimu o zwi tendela zwa fa. Zwo
fhela. Zwoṱhe zwa tshisaintsi yatsho, vhuṱali, pfunzo, dzinḓila
dza tshisaintsi dza zwi vhidzwaho zwikolo zwa Bivhili na
zwithu zwi faho. Zwo ita mini? Zwo fhandekanywa, vhuthihi
hafha, na vhuraru hafha, na vhuvhili hafha, na nṱha hafha, na
fhasi hafha, nahone u ṱanganana ho raloho, huno vha ḓivhidza
Vhapentekostaḽa.
283 Ndi ngani, ndo ya kha muthu muṱuku, ḽiṅwe ḓuvha; o
thetshelesa ngomu henefha, zwino. Huno musadzi muṱuku, u
wela kha tshiṅwe tshivhidzo. A ri…nda ri…Vho fhandekana.
Nda ri, “Thaidzo ndi mini?”

A ri, “Ri kha lutendo lwo fhambanaho.”
Nda ri, “Oo, ndi a ni pfela vhuṱungu.Naa ni vhaKatoḽika?”

284 A ri, “Hai.” A mmbudza tshivhidzo tsha dinomineisheni
tshine a vha muraḓo watsho, Pentekostaḽa.
285 Nda ri, “Nimini inwi?” NdiMupentekostaḽa, nae-vho, fhedzi
wa iṅwe dinomineisheni. Oo!
286 Ni a ḓivha, Tshivhidzo tsha Katoḽika ya Roma tsho thoma u
bva henefho, kha Pentekostaḽa? Ndi vhangana vhane vha ḓivha
uri izwo ndi ngoho? [Tshivhidzo tshi ri, “Amen.”—Mudz.] Zwo
tshi dzhiela miṅwaha ya zwigidi zwivhili u swika hune tsha
vha hone zwino, tshi sa tsha dzhia tshithu tsha Luṅwalo na
luthihi. Na tshithihi. Ndi ngani, Vhapentekostaḽa, kha miṅwaha
ya fumbili u bva zwino, vha ḓo vha vho no ṋaṋa u fhira zwine vha
vha zwone zwino, zwi dzulela u tshimbila nga nḓila ine zwa vha
ngayo zwino. Ndi ngani, zwo tou ralo. Ni a vhona? Ndi mini? Ndi
mini? Lavhelesani uri babawavho namamawavho ndi nnyi. Vha
tendela vhasadzi vhavho vha ṱunya mavhudzi. Vha nga kona u
swikelela u ita tshiṅwe na tshiṅwe tshine vha ṱoḓa u ita. “Tenda
vha vha vha muraḓo wa tshivhidzo, hezwo ndi zwone zwa ndeme
fhedzi.”
287 Oo, ngazwo, ngazwo mbiti dza Mudzimu dzo ṋembelela!
Mudzimu o Zwi vheya phanḓa ha maṱo aṋu huno ni vala maṱo
aṋu na kundelwa u lavhelesa Khazwo. Ee. U vala baweḽe dza u
pfela vhuṱungu,musi vha tshi vhona Ipfi ḽa ngoho ḽaMudzimu na
hayaMapfundo A Sumbe a tshi khwaṱhisedzwa na u sumbedzwa

uri o ralo. Huno na dziṱhanzi maṱaḓulu, u mona na dzitshaka
na huṅwe na huṅwe, nga zwiga zwihulwane na vhuṱolo he A
fulufhedzisa uri U ḓo ita, zwenezwo na vala, na ri, “A—a thi
ḓivhi. Ndi—ndi nga si zwi thuse. Ndi…” Ni a vhona? Oo, nṋe-
nṋe! Zwo fa, nahone a vha zwi ḓivhi. Zwivhi na u pfuka! No fa.
Oo, nṋe-nṋe!
288 Roṱhe ri a zwi ḓivha uri tshivhidzo kha heyo nyimele tshi
nga si fhedze heḽi ḓuvha ḽa u fhedzisa. Tshi nga bveledza hani
Maḽiaxe 4? Tshi nga zwi ita hani? A vha vhuyi vha tenda kha
tshithu tsho raloho. Tshi nga tenda hani, u bveledza Luka
17:30? Tshi nga bveledza hani aya maṅwe Maṅwalo oṱhe o
fulufhedziswaho kha ḽino ḓuvha ḽa u fhedza? Tshi nga si zwi ite,
ngauri tshi a Zwi landula. “Vhunga zwo vha hone maḓuvhani a
Loto, zwi ḓo ralo u vhuyani haMurwawamuthu.”
289 Lavhelesani kha nyimele, Loto, ine Sodomo yo vha i khayo,
nga ḽia ḓuvha. Lavhelesani, nyimele ya tshivhidzo kha ḓuvha.
Lavhelesani zwo iteaho kha Abrahamu,Munangiwa.
290 Lavhelesani zwo iteaho kha Loto na avho fhasi ngei Sodoma.
Lavhelesani kha Billy Graham na Oral Roberts, avho fhasi ngei
vhukati ha idzo dinomineisheni. Lavhelesani kha Tshivhidzo
Abraham tsho nangiwaho, tsho kokodzelwaho nnḓa.
291 Lavhelesani uri ndi lushaka-ḓe lwa tshiga, Yesu Ene muṋe,
muhwali wa Mudzimu o ima henefho a ṋamani ya muthu. Ni ri,
“Hoyo o vha aMuruṅwa.” Bivhili yo ri Ho vha huMudzimu.
292 Murena Mudzimu, Elohim, o ima henefho kha ṋama ya
muthu, a tshi khou sumbedza uri U ḓo ḓolisa hani Tshivhidzo
Tshawe maḓuvhani a u fhedza, hu ḓo vha hu Mudzimu a tshi
khou shuma kha ṋama ya muthu hafhu. “Vhunga zwo vha hone
maḓuvhani a Sodoma, zwi ḓo ralo u vhuyani ha Murwa wa
muthu.” Lushaka luthihi lwa tshithu. Vho zwi vhona henefho
kha Maṅwalo. Vhalani yone… “Ṱolani Maṅwalo, ngauri Khao
ni elekanya uri ni na Vhutshilo Vhu Sa Fheli.” Huno Ndi Eneo
ane a ṱanziela nga Hezwi. Ni a vhona? Ni a vhona?
293 Ngauralo ri a ḓivha uri vho fa. Mudzimu o tshi litsha tsha fa
kha vhutseḓa, tshisaintsi, mbekanyamushumo ya pfunzo.
294 Vhapentekostaḽa vhoṱhe vho vha vha tshi dzulela u amba
nga ha—nga ha u rumela vhana vhavho kule kha tshikolo tsha
Bivhili, murahu musi Mukomana wa kale Loyate, avho vhe
vha vha vha fhano, nahone vho vha vha tshi ḓo ni pandela
tshivhidzoni. “Fhedzi, oo, zwino ndi tshithu tsha nṱhesa. Murwa
wanga o ya tshikoloni tsha Bivhili.” U khou ḓigwela vhiḓa ḽawe.
Ngauralo, zwino, ni elekanya uri vha ngaZwi dzhia, ṋamusi?
295 Ni elekanya uri ndi khou lingedza u tikedza u sa londa? A thi
khou ralo. Ndi khou ni vhudza uri hu na phambano vhukati ha
hetshi tshikhathi tshamuhumbulo tshine ra khou tshila khatsho,
hune tshivhidzo tsho itwa uri tshi ḓihwale nga saintsi na zwoṱhe

hezwi zwi ḓivhidzaho “u rekanya” na zwiṅwe zwoṱhe. A ni
rekanyi Mudzimu.
296 Zwo luga, avho—avho vhotshifhe vho rekanya Mudzimu lwo
khunyelelaho, vho zwi ḓivha uri Mesia u khou ya u ḓa hani,
fhedzi U ḓa zwo fhambanaho na zwe vha rekanya. Zwo vha zwi
si tshisaintsi. “Hani-ha uyuMuthu, a Ṅwanawa khangamutupo?
O dzhena gai tshikolo? Pfunzo Yawe i bva gai? O wana gai ngudo
dzawe?”
297 “Ndi ngani, U lingedza uri funza? Wo bebwa nga vhudzekani
vhu re nnḓa hambingano.”Ni a vhona? Oo,mara ndimini!
298 Ni a vhona tshithu tshi fanaho tshi khou dovholola hafhu?
[Tshivhidzo tshi ri, “Amen.”—Mudz.] Ni a tshi vhona tshi khou
dovholola hafhu? Zwoṱhe nga saintsi yavho ya vhurereli, saintsi
ya vhurereli u ya nga hune tshikolo tshavho tsha Bivhili tsha
amba, heyo ndo yone nḓila ine vha khou Zwi ṱoḓa ngayo. “Heyo
ndi yone nḓila ine Zwa tea u vha ngayo, kana aZwo ngo ralo.”
299 Mudzimu u tou vha ita matsilu, tshifhinga tshoṱhe. Zwi
dzulela u ḓa nga nḓila yo fhambanaho. Zwo ralo nga tshifhinga
tsha Noaxe; zwa ralo nga tshifhinga tsha Mushe; zwa ralo nga
tshifhinga tsha Kristo; zwa ralo nga tshifhinga tsha Yohane; zwa
ralo nga tshifhinga tsha vhafunziwa; zwa ralo nga tshifhinga
tsha Wesley; zwa ralo nga tshifhinga tsha Luther; zwa ralo nga
tshifhinga tsha Pentekostaḽa; nahone zwo ralo hafhu. A zwi
shandukisi maitele Azwo. Hu dzulela u ḓa tshithu tshithihi.
Vhavhuedzedzi fhedzi nga kha zwa sumbe…zwikhathi zwa
rathi, u swika kha tsha vhusumbe. Huno Nzumbululo 10 yo ri,
kha ino awara zwi ḓo shanduka. Huno zwa ralo.
300 Zwino ri khou vala, nga u amba hezwi. U khunyeledza
ndaelo khulwane, vha nga zwi ita hani? Ri a zwi ḓivha uri vho
lovha. Mudzimu o zwi tendela zwa lovha kha tshino tshikhathi
tsha tshisaintsi, zwoṱhe zwazwo, ngauralo—ngauralo A (a nga ita
mini?) u vula tshiphiri tsha Pfundo ḽa Vhusumbe kha Muselwa a
si wa dinomineisheni. Dinomineisheni i nga ṱanganedza hani ayo
Mapfundo A Sumbe, musi Zwo fhambana lwo fhelelaho, mbeu
ya ṋowa na izwo zwiṅwe zwithu zwoṱhe? Zwoṱhe, zwiphiri zwo
fhelelaho zwa sumbe zwo fhambana na zwe vha funziwa, ngauri
vho bvisa tshikolo tsha kale kha tshikolo tshavho tshaBivhili.
301 HunoMapfundoASumbe aMudzimu,musi O vulwa henefho
thavhani: tendelani Mudzimu, hai, ntendeleni ndi fele henefha
kha phuḽuphithi arali Izwo zwi si Ngoho. Huno ndo dzula ndo
ni vhudza, ṅwaha na miṅwedzi ya rathi phanḓa ha musi zwi
tshi itea, zwe A mmbudza, “Iya Arizona,” na uri hu ḓo itea mini
nnḓa henengei sogani. Huno vhaṅwe vhanna vho dzula henefha,
madekwana a ṋamusi, vho vha vho ima henefho nahone vha
honemusi Vharuṅwa vhasumbe vha tshi tsela fhasi. Huno na one
mag-…Magazini, magazine ya Vhutshilo, yo hwala gurannḓa

Yazwo. Zwi henefho ha u ṱolwa, na zwiṅwe zwoṱhe. Zwino a vha
ḓivhi na uri Izwi zwoṱhe ndi zwa nga hamini.
302 Huno tshiṅwe na tshiṅwe tsho ambiwa, oo, na zwa u
tshinyadzwa ha California, zwi khou ḓa, na izwi zwiṅwe zwoṱhe.
Na uri ndo vha vhudza hani uri zwi ḓo dzhia maḓuvha mangana,
uri zwi ḓo vha hani hoyu mudzinginyo muhulu wo itea ngei
Alaska, huno uri hezwo zwi ḓo vha u ranga ha tshiga tsha
vhufhelo, na uri hu ḓo itea mini. Huno zwi tou vha ipfi nga ipfi,
zwe Zwa ambiwa, A zwi athu u kundelwa na luthihi. A ni athu u
Zwi vhona zwi tshi kundelwa. Huno Zwi nga si kundelwe, ngauri
Ndi Maipfi a Mudzimu. “Huno Ḽiṱaḓulu na ḽifhasi zwi ḓo lovha,
fhedzi Zwi nga si lovhe.” Izwo ndi zwone.
303 Mudzimu u khou tea u vula Mapfundo A Sumbe, hu si
kha dinomineisheni. Ndo dzulele u lwa nayo. Fhedzi, u bva
kha dinomineisheni, A nga dzhia Muselwa, hu si muselwa wa
dinomineisheni. A nga si zwi ite. Zwi lwa na Ipfi Ḽawe Ene
muṋe. O vula hezwo zwiphiri zwa sumbe henefho. Zwe zwa
sumbedza, zwe zwa bveledza hezwo zwithu zwe zwa dzumbwa u
bva tshe shango ḽa sikwa, zwi nga dzumbululwa maḓuvhani a u
fhedza, kha vharwa vha Mudzimu. Vho ḓisa Izwo zwino phanḓa
ha vhathu, uri vha Zwi vhone, henefho, inwi zwino, kha hoyu
Muselwa a si wa dinomineisheni. Oo, nṋe-nṋe!
304 Khedzo bugu dzaṋu mbili. Iṅwe yadzo ndi Bugu ya Ngwana
ya Vhutshilo. Dzina ḽaṋu ngomu Afho ḽo tiwa uri ḽi vhe Henefho.
Ḽi nga si bve, ngauri ni nga si tsha kona u ḽi bvisa na luthihi, ni
a vhona, ngauri ḽo vha ḽo rwelwa tshiganḓo uri ḽi vhe Henefho.
Fhedzi bugu zwayo ya vhutshilo, i nga ḽi bvisa tshifhinga tshiṅwe
na tshiṅwe. Ni a vhona? A ni rembuluwi, ḽa bva, zwo ḓiralo,
ngauri ni khou ya u imela Khaṱhulo. Muselwa ha vhuyi a ima
Khaṱhuloni; u tou Takulelwa-nṱha. Sa u tou nga…
305 Ndi amba hezwi, kha u vala. Ḽi khou vha luswiswi,
ngauralo…i vho swika kha hafu u ya kha iri ya vhuṱahe nṱha
ha tshithoma. Huno ri khou ya u bva hafha nga hafu u ya kha iri
ya vhuṱahe nṱha ha tshithoma, Murena a tshi funa. Nga vhudziki
zwino, thetshelesani. Tshiṅwe tshifhinga…
306 Nga u amba hezwi zwino, hezwi zwi ya u mona na lushaka.
Ngei New York, zwino ndi miniti ya fumbili-ṱhanu u ya kha
iri ya vhufumi na vhuthihi. Nṱha ngei Philadelphia na u mona
hoṱhe henefho, vhaḽa vhakhethwa vha funeaho vho dzulaho vho
thetshelesa, zwino, kha zwivhidzo u mona. U ya nṱha, u tsa fhasi
na Mexico, nṱha u mona na Canada na u mona hoṱhe, hoṱhe-
hoṱhe. Maela dza maḓana mavhili, hoṱhe-hoṱhe ngei Devhula
ha dzhango ḽa Amerika hafha, zwo ralo, vhathu vha khayo, vha
khou thetshelesa zwino. Zwigidi na zwigidi, vho thetshelesa.
307 Huno hoyo ndi Mulaedza wanga kha inwi, Tshivhidzo, inwi
ni re kha vhuthihi, vhuthihi ha tshimuya nga Ipfi, uri no fa kha
havha vhanna vha kale. No bebwa nga huswa. Ni so ngo lingedza

u mu tevhelela. O lovha. Arali ni Mukriste o bebwaho hafhu,
tshiḽa tshitzhili tshiṱuku tshe tsha vha tsho tiwa kha inwi, ndi
Ipfi ḽi khou ḓa kha Ipfi, kha Ipfi, kha Ipfi, kha Ipfi, nahone zwa
ḓa kha tshivhumbeo tsho fhelelaho tsha Kristo, izwo ndi zwone,
ngauralo A nga ḓa a dzhia Muselwa Wawe. Zwino ro tou lugela
tshithu tshithihi, hetsho ndi u Vhuya haMurena.
308 Kheḽo dzina ḽaṋu kha Bugu ya Vhutshilo. Bugu ya Vhutshilo
ndi Ipfi ḽa Mudzimu, ngauri Ipfi ndi Mudzimu, nahoneMudzimu
ndi tshone tshithu tshi tshoṱhe tshi re Vhutshilo. Ngauralo dzina
ḽaṋu ḽo vha ḽo imelelwa kha Bivhili phanḓa ha musi Bivhili
i tshi vha Ipfi. Huno arali ni fhano u ita hezwo, naa A i
nga khwaṱhisedzi iḽo Ipfi? [Tshivhidzo tshi ri, “Amen.”—Mudz.]
Naa Tshivhidzo a tshi nga ḓi khwaṱhisedzi Tshone-tshiṋe? Naa
Maḽiaxe 4 a i nga ralo, na izwi zwithu zwoṱhe, lwo khunyelelaho,
u ḓi khwaṱhisedza lwo khunyelelaho na u sumbedza Zwine ya
Vha zwone? [“Amen.”]
309 Musi Yesu a tshi ḓa, O ri, “Arali Nda sa ita mishumo ye ya
fulufhedziswa uri Ndi ḓo i ita, ni so ngo Ntenda.” Ndi tshifhio
tsha zwigwada tshe A vha muraḓo watsho? O ri, “Vhoṱhe…Ni
vha khotsi aṋu, diabolo, nahone mishumo yawe ni a ita.” Ni a
vhona? Ni a vhona?
310 Ri maḓuvhani a u fhedza, Tshivhidzo. Hoyo ndi Mulaedza
wanga wa ndivhuwo kha inwi.
311 Zwino, phanḓa ha u vala. Tshiṅwe tshifhinga ndo vha nṱha
ngei Vhugala Phukha ha Glacier. Ro vha ro zwi pfa, ḓuvha
ḽoṱhe, uri vha na—vho vha na u duga…mulilo wa gwada we wa
vha u tshi khou ya u duga nga madekwana. Ngauralo vhathu
vho vha vho fareledzea, ḓuvha ḽoṱhe, vha tshi khou lugisa itsho
tshithu, ngauri vho vha vha tshi khou ya u shela kule uyo mulilo,
ayo madekwana. Vha vheya mulilo wa tshiluḓi uri u we, sa
gwada ḽihulu ya maḓi. Fhedzi zwi…Zwo vha zwi tshi vhonala
sa musengavhadzimu, u yela kha zwezwo, musi zwi tshi bvelela,
zwa uyomulilo u tshi khouwa u bva kha gwada.Hoṱhe umona na
phakha, mufumakadzi na nṋe, na vhana, ra mona-mona ḓuvha
ḽoṱhe. Ro vha ri tshi khou ṱoḓa u dzula, u vhona mbonalo ya uyo
mulilo. Ngauralo zwo—zwo—zwo vha zwo fulufhedziswa riṋe uri
ri ḓo zwi vhona, na uri ri ḓo zwi ṱanziela hafhu. Vho ri vho
vha nazwo nga khalaṅwaha ya tshilimo na zwiṅwe-vho. Nda ri,
“Zwo luga, ri ḓo kona u zwi vhona?”
312 Vha ri, “Ro zwi fulufhedzisa madekwana a ṋamusi. Ro
fulufhedziswa izwo.” A ri, “Vha nṱha vha khou lugela.”
313 Murahu ha musi zwoṱhe zwo lugiswa u itela nyito! Hezwo
ndi zwine zwa khou itea zwino. Zwoṱhe zwi khou lugiswa u
itela nyito, Tshivhidzo tshi khou kokodzelwa nnḓa u itela Dzina
Ḽawe, u khou dzhia Muselwa Wawe u bva vhukati ha shango,
hedzi dzidinomineisheni na shango ḽoṱhe, na tshika na zwithu
zwa shango.

314 Muṅwe na muṅwe; nyito yo vha yo lugiswa. Muṅwe na
muṅwe o vha o ima. Vho ri, “Zwino dzulani no lavhelesa, nṱha
ha thavha fhaḽa.”
315 Heyo ndi nḓila ine Zwa dzulela u ḓa ngayo. Heyo ndi nḓila
ine Zwa khou tea u ḓa ngayo tshino tshifhinga. Heyo ndi nḓila
ine Zwa dzulela u ḓa. Hu si nga kha dinomineisheni! Mudzimu
ha athu u vhuya a shumisa dinomineisheni, na luthihi!
316 Muvhuedzedzi o bvelela, a dzhia Ipfi ḽa Murena. Huno
zwenezwo musi a tshi lovha, vha fhaṱa dinomineisheni khazwo.
Hezwo ndi zwe Vhapentekostaḽa na vhoṱhe vha ita. Musi zwithu
zwiswa na zwiṅwe na zwiṅwe, heyo i tou vha nḓila, heyo
ndi nḓila ine tshithu tsha bvelela. Ipfi ḽiswa ḽa engedzwa,
zwenezwo vha fhaṱa tshivhidzo khazwo, vha ita dinomineisheni,
vha ḓifhandekanya. Zwi tea u vha nga yeneyo nḓila.
317 Zwino, ni nga si kunde—ni nga si kunde mupo. Mupo u itea
nga nḓila nthihi, tshifhinga tshoṱhe: tsinde, ṱari, malelevudza, na
zwiṅwe-vho, ṱanga, zwenezwo ha ḓa goroi.
318 Zwino dzhielani nzhele. Zwoṱhe zwo vha zwo lugela.
Tshiṅwe na tshiṅwe tsho vha tsho vhekanywa nahone tsho
lugela. Huno muṅwe na muṅwe o vha o ima. Ṱhoho yanga yo
vha yo imela nṱha, tshanḓa tshanga tsho haka mufumakadzi
wanga. Ro vha ro lavhelesa. Huno vhana vho ima henefho,
roṱhe ro lavhelesa nṱha, sa izwo. Nṋe-nṋe! Ho vha hu tshiṅwe
tshithu, ngauri ro vha ri tshi khou tshi lavhelela. Ro vha ro tshi
fulufhedziswa.
319 Amen! Ipfi ḽo fulufhedzisa Hezwi. “Zwi ḓo ḓa u vuledzea, hu
sa athu u ḓa ḓuvha ḽihulu nahone ḽi ofhisaho ḽaMurena, vhonani,
Ndi ḓo ni rumela muporofita Eḽiya. U ḓo rembulusa dzimbilu
dza vhana dza ya ha vhokhotsi, na mbilu dza vho…” “Zwi
ḓo ḓa u vuledzea maḓuvhani a u fhedza, Ndi ḓo ḓadza Muya
Wanga u bva Nṱha.” “Mvula ya u ranga na ya u fhedza dzi ḓo ḓa
dzoṱhe nga ḓuvha ḽa u fhedza.” Hedzi pfulufhedziso dzoṱhe, nga
kha Maṅwalo, dzo ṋewa. Ri khou lavhelesa nṱha. Lavhelesani
kha Muselwa wa vhukuma u mona na lushaka kha ino awara,
o lavhelesa nṱha. Tshivhidzo, U khou vhuya, ḽiṅwe ḽa haya
maḓuvha. Zwi na vhuṱanzi sa musi O ḓa lwa u ranga, U khou
vhuya hafhu. Lugisani tshiṅwe na tshiṅwe. Ḓifhandekanyeni u
bva kha ṱanga. Dzulani phanḓa ha Murwa. Isani phanḓa na u
lavhelesa nṱha. Ivhani fhasi ha ndavhelelo.
320 Nga u tou ṱavhanya, ra pfa tshiṅwe tshithu u bva nṱha ha
tshikwara, ipfi ḽa tsela fhasi nga kha khudzaipfi, ḽa ri, “Zwithu
zwoṱhe zwo lugela.”
321 Zwenezwo hoyu muthu, we a vha o ima henefho tsini hanga,
a ri, “Litshanimulilo uwe.”Wa bvelela, u tshi wa u bva thavhani,
gwada ḽamulilo na tsevhela dzi tshi ṋenga,maṱo a u vhona.
322 Mukomana, kha ri lugise zwithu zwoṱhe, ngauri ḽiṅwe ḽa
haya maḓuvha Mulilo u khou ya u wa. Ri khou ya nṱha. Zwino

kha ri lugisele tshifhinga tsha u wa ha Mulilo. Ri maḓuvhani
a u fhedza, roṱhe ri a ḓivha izwo, nahone ro lugela u Vhuya
ha Murena. Tshithu tsha u ita ndi u ḓifhandekanya na zwivhi
zwoṱhe. Ḓifhandekanyeni na tshiṅwe na tshiṅwe tshi re tsha
shango. “Ni so ngo funa shango kana zwithu zwa shango.”
323 “Ni so ngo tendela muthu na muthihi, nga mikhuvha, a tshi
ni fhura.”Ni dzule tswititi kha pfulufhedziso yaMudzimu, Ipfi ḽa
Mudzimu. Huno iḽo Ipfi, arali Ḽi Ipfi ḽa ḽino ḓuvha,Mudzimu oḼi
khwaṱhisedza nga u ralo. Arali A sa ralo, a si Ipfi ḽa ḽino ḓuvha.
324 Ipfi ḽe ḽa wa nga Ḓuvha ḽa Pentekostaḽa a ḽi nga shumi
kha ḽino ḓuvha. Hai, muṋe wanga. Hezwo zwo vha zwi zwa
Pentekostaḽa. Hezwi ndi zwaMuselwa, u ya Hayani ha Muselwa.
Ri na tshiṅwe tshithu tsho fhambanaho. Vhapentekostaḽa vha
a sumbedza izwo, hafhu. Ri kha tshikathi tsha Muselwa. Zwo
vha zwi nga si ralo uri—uri Ipfi ḽa Noaxe ḽi shume maḓuvhani a
Mushe; mulayo wa Mushe wo vha u nga si shume nga tshifhinga
tsha Paulo hafha. O lingedza u vha vhudza, “No fa kha izwo,
nahone ni nga si zwi wane.”
325 Tshivhidzo, vhoinwi vhane nda khou amba navho,
madekwana a ṋamusi, u mona na lushaka, arali—arali no
ḓifhandekanya na dinomineisheni na tshika dzoṱhe na zwithu
zwa ḽino shango, na hezwo zwithu zwoṱhe zwi ni fareledzaho kha
mikhuvha yo itwaho nga muthu na mbekanyo na zwithu zwi nga
ho izwo, inwi ḓifhandekanyeni: Lavhelesani nṱha. Ḓilugiseleni.
Mulilo u khou ya u wa, ḽiṅwe ḽa haya maḓuvha. Mudzimu u
khou ya u Mu tendela a vhuya, maṱo a u vhona. Naa ni ḓo vha no
lugela musi A tshi vhuya? Naa ni ḓo vha no lugela u ṱuwa Nae
musi A tshi vhuya? U Takulelwa-nṱha ha tshiphiri ha Muselwa
a re nṱha ha mupo, “U ḓo itwa kanz-…u bva kha u vha a faho
u ya kha u sa tsha fa; u shandukiswa, nga tshihaḓu, nga u bonya
ha iṱo. Riṋe vha tshilaho nahone ra sala a ri nga thivheli avho
vho eḓelaho.”
326 Ḽiṅwe ḓuvha, ngaḒuvha ḽa Armistice, ndo vha ndo ima fhasi
hafho Tucson. Mutukana wanga muṱuku o vha a tshi khou ṱoḓa
u vhonamufolo. Ndo vha ndi tshi khou guda, huno ndo vha ndi si
na tshifhinga tsha u zwi ita. Huno ndo vha ndi na mbidzo nnzhi
dza vha lwalaho na zwiṅwe. Ngauralo a ri, “Baba, a vha nga
ndzhii.” A ri, “Ndzhie.”
327 Nda ri, “Zwoṱhe zwo luga.” Mukomana Simpson, ndi
elekanya uri u fhano; na mutukana wawe muṱuku o vha a tshi
khou ṱoḓa u ya. Ngauralo nda vha dzhenisa kha moḓoro nahone
nda tsela fhasi.
328 Nda ima henefho khuḓani huno nda lavhelesa. Hu si kale,
nda pfa,murahu-rahu zwi na tshikhala,muungowabvelela, “bu,
bu,” mirumba, i tshi khou lila. Nda ima henefho. Nda elekanya,
“Zwo luga, havha vhaṱhannga vhaṱuku, vho vhala vhukuma
hedzi dzibugu dzoṱhe nga ha mmbi. Vha ḓo funa izwo nga

maanḓa.” Nda dzhiela nzhele, tsho ḓaho u thoma ndi thannge ḽa
Nndwa ya Shango ya kale. Henefho zwa bvelela, zwithu zwiṱuku
sa zwenezwo. Ha tevhela ḽiṅwe, murahu ha iḽo; ha vha na ḽo
no tevhela murahu ha heḽo ḽe ḽa vha ḽi thannge ḽihulu ḽiswa
ḽa Nndwa ya Shango ya Vhuvhili, thannge ḽa Sherman ḽihulu
na biriki dza u linda khaḽo. Zwenezwo ha tevhela ḽiṅwe, na
ḽiṅwe, huno ho no fhela tshifhinganyana ha bvelela Vhomme vha
Ṋaledzi dza Musuku.
329 Huno zwenezwo, nga murahu ha tshifhinga, ha ḓa masole
a fumimbili o ṱuwaho, kha muvhuso woṱhe wa Arizona, u bva
kha Nndwa ya u Thoma ya Shango; masole a fumbili a kale.
Murahu ha izwo, ha bvelela ḽi papamalaho, sole ḽi sa ḓivhei,
na tshifhambano tshiṱuku tshi tshena. Afha ha ima muendedzi
wa tshikwekwete, marini, na sole, o ima o linda; na zwipiḓa
zwivhili zwiṱukhu kha ḽi papamalaho. Kha iṅwe thungo ho
vha hu mme wa mavhudzi matshena, vho ima na ṋaledzi ya
musuku yo ṋambatedzwa khavho, mufumakadzi a funeaho a
tshi khou lila, munna wawe o vha o lovha; mutukana muṱuku
o ṱahalelwaho, ṱhoho yawe yo rembulutshela matungo. Khotsi
awe vho vha vho vhulawa. Huno zwenezwo murahu ha izwo ha
ḓa vhanzhi na vhanzhi na vhanzhi, huno zwenezwo zwa ḓa kha
mmbi ntswa. Nda ima henefho. Zwithu zwa hani zwa u vhona,
fhedzi zwi ṱungufhadzaho hani!
330 Nda elekanya, “O Mudzimu, ḽiṅwe ḽa haya maḓuvha ndi
khou ya u vhona zwiṅwe.”
331 Hu ḓo bvelela ḓuvha ḽa mvuwo, ḽine, “Wa u thoma u ḓo
vha wa u fhedza; avho vhane vha vha vha u fhedza vha ḓo
vha vha u thoma.” Vhaporofita vha kale vha ḓo bvelela nga
mutevhe, mathomoni, vha ḓo vhona mutevhe u tshi khou itea,
vha tshi khou tshimbila muyani. “Huno riṋe vha tshilaho naho
ra sala a ri nga thivheli avho vho lalaho. Ngauri phalaphala
ya Mudzimu i ḓo lila, vho felaho kha Kristo vha ḓo vuwa
u thoma.” Ri ḓo tevhela kha lutsinga na avho vho no khou
ṱuwa, haḽeḽuya, u tsa fhasi kha tshikhathi tsha Luther, Wesley,
Methodisi, Phuresibatherieni, u tsela fhasi kha tshikhathi tsha u
fhedza, vho ṱanganedzaho Ipfi ḽa tshikhathi tshavho.

Mudzimu a ni fhaṱutshedze. Lugisani zwithu zwoṱhe, huno
Mulilo u ḓo wa.
332 Kha ri kotamise ṱhoho dzashu lwa tshikhalanyana. Ndi a
vhilaela, kha vhano vhathetshelesi vha vhonalaho madekwana
a ṋamusi, musi ndo ni fareledza hafha lwa…u swika hafu u
ya kha awara ya vhuṱahe. Naa u hone muthihi afha, naa vha
hone afha, ndi vhangana afha, huno vhane vha ri, “Mukomana
Branham, ndi khou ḓishona, nga nḓila ye nda tshila ngayo.
Ndo ḓiṋetshedzela nga maanḓa kha dinomineisheni na vhathu.
Ndi a zwi ḓivha uri a thi ho kha Ipfi ḽa Mudzimu. Ndi
khou ya u humbela uri u nthabelele, Mukomana Branham”?

Imisani tshanḓa tshaṋu. Mudzimu a ni fhaṱutshedze. Mudzimu
a ni fhaṱutshedze. Itanu lavhelesa, nṱha kha baḽikoni, u mona.
Mudzimu a ni fhaṱutshedze. “Ndi a ḓivha…” Zwino ni so ngo
shona. Zwino, ni so ngo ralo.

333 Huno nnḓa ngei, u mona na shango, u bva New York u
ya California, u bva Canada u ya Mexico: vhoinwi vhathu
no kuvhanganaho kha izwo zwivhidzo (hune hezwo zwigwada
zwiṱuku zwi fulufhedzeaho zwe zwa tenda kha uno Mulaedza
nga mbilu dzavho dzoṱhe; vho bva, vho bva kha ṱhupho ḽihulu,
vho bva nga kha idzo dzidinomineisheni; vha tou vha zwitzhili
zwaVhutshilo) naa ni a pfa u kwameya,madekwana a ṋamusi, sa
goni ḽiṱuku, hune na pfa Tshiṅwe tshithu tsho fhambanahonyana
kha zwe na pfa, fhedzi, naho, mbiluni yaṋu ni a zwi ḓivha uri
ndi Ngoho? Inwi, ngomu afho, hu na mufunzi o imaho henefho
huṅwe fhethu. No imisa tshanḓa tshaṋu. Ndi khou ya u ni
rabelela.

334 Hezwi zwithu a zwo ngo itwa khuḓani, khonani. Elelwani,
“Tsekene ndi khoro nahone yo phaḓalalaho ndi nḓila, huno
fhedzi ndi vhaṱuku vhane vha ḓo i wana.” Ni so ngo ṱuwa na
gogo ḽine ḽa khou tshimbila, khonani, hetsho Tshikhathi tsha
Tshivhidzo tsha Laodekia. Zwi nga thamutshela nṱha-na-fhasi,
vha tshina fhasi ha luimbo, u dudela. A i ngo ri ho vha hu u
rothola ha gwada, zwino, yo ri ho vha hu u dudela, heyo ndi
Pentekostaḽa, nahone a i ḓivhi uri tshi a shonisa, tsho dzhielwa,
tshi bofu. U pofula kha mini? Ipfi, kha u vhonadzwa ha Ipfi;
ngauri a Ḽo ngo vhuya ḽa ḓa nga kha zwiimiswa, vha nga si Zwi
ṱanganedze.

335 Huno vhoinwi vhashumeli fhasi ngei Tucson, madekwana a
ṋamusi, a thi ni vhili vhuḓifhinduleli kha izwo. Mudzimu u a
ralo. Zwo vha zwi henefho lwa miṅwaha miraru. Ndo ni vhudza
uri thi nga si thome tshivhidzo. A tho ngo ralo.Mukomana Pearry
Green o tshi thoma. Ndo vha ndi henefho lwa miṅwaha miraru,
huno na luthihi a no ngo vhuya na nthamba kha phuḽuphithi
yaṋu. Ndo dzula Tucson lwa u yela kha miṅwaha miraru.
Mudzimu u ḓo mmbvisa sogani ḽiṅwe ḽa haya maḓuvha. Hoyu
Mulaedza u tea u tshila. Ndo lingedza zwoṱhe zwine nda kona u
swika kha inwi. Ndi—ndi a ḓivha mbuno ya uri ndi ngani no zwi
ita. Ni a pfa?Mbuno i yoṱhe ya uri ni zwi ite, dinomineisheni yaṋu
i ḓo ni rahela nnḓa. Huno ni a ḓivha, vhunzhi ha vhoinwi vhe
nda amba navho, fhaḽa Vhengeleni ḽa zwiḽiwa ḽa Furr, nahone ni
a ḓivha uri ndi Ngoho. Ṱhoni kha inwi.

336 I bvani khayo. I bvani henefho, murathu. Arali hu na
Vhutshilo kha inwi, ni ḓo nga ḽiya goni ḽiṱuku ḽe nda amba
nga haḽo, ni ḓo pfa Ipfi ḽa Mudzimu. Elelwani, ni khou ya u
pfa Hezwi lwa u fhedzisela, ḽiṅwe ḽa haya maḓuvha. Ri tsini
vhukuma zwino. Naa a ni nga ḓi, madekwana a ṋamusi?

337 Mudzimu a funeaho, ri dzula zwavhuḓi zwino, ḓuvha ḽa
ndivhuwo ndi ḽeḽi, Murena. Ndi a livhuwa zwihulu, Murena,
u vha a tshilaho kha ḽino ḓuvha. Heḽi ndi ḓuvha ḽihulusa.
Paulo muapostola o ṱulutshelwa u vhona ḽino ḓuvha. Vhanna
vhahulwane vha kale vho ṱulutshelwa u ḽi vhona. Vhaporofita
vho ṱulutshelwa u ḽi vhona. Vho lavhelesana na ḽino ḓuvha.
Abrahamu o lavhelesana na ḽino ḓuvha, ngauri o ṱoḓa Ḓorobo
ine Mufhaṱi na Muiti wayo ho vha hu Mudzimu; yo ṋembelela
nṱha hashu, madekwana a ṋamusi. Yohane o vhona Muya wa
Mudzimu u tshi tsa u tshi bva Ṱaḓulu, o hwala vhuṱanzi, a zwi
ḓivha uri hoyo o vha a Murwa wa Mudzimu. Huno, elekanyani
zwino, U khou nanga MuselwaWawe.
338 Mudzimu a funeaho, nnḓa u mona na shango huṅwe na
huṅwe, amba na mbilu dzavho. Ndi Iwe U woṱhe ane a nga
shandukisa mbilu dzavho. Arali heyo yo vha i si Mbeu yo
vhewaho henefho u bva u rangani, ndi musi vha sa vhuyi vha
Zwi vhona, Murena. Vha tou vha…“Mabofu a ḓo ranga phanḓa
mabofu. Vha ḓowela dindini,” sa tshiṅwe na tshiṅwe, ngauri Ipfi
Ḽau ḽo ri vha ḓo ralo.
339 Zwino, Khotsi, ngauri ri a vhona u mona na dzhango,
u mona na ḽifhasi, ngei Afurika, vhunzhi, vhunzhi ngei
Afurika Tshipembe, Mozambique, hoṱhe u mona na dzhango,
dzikhuvhangano ṱhukhu dzi khou dzhia idzi dzitheiphi. Huno
ngauralo heyi theiphi i ḓo ya kha dzipaḓaho fumbili-mini,
dzitshaka dzo fhambanaho. Vha khou thoma u Zwi vhona
nahone vha sendelamurahu,maḓana namaḓana avho. A zwi nga
dzhii vhanzhi, Murena. Zwenezwo musi muraḓo wa u fhedza o
ṱanganedziwaMuvhilini, Kristo u ḓo vhuya.
340 Murena Mudzimu, ndi khou humbela Muselwa, madekwana
a ṋamusi, vhane nda pfa uri vho kokodzela murahu na vha
lindelaho, ngavhe vha tshi ḓifhandekanya na tshiṅwe na tshiṅwe
shangoni. Vha tea u eḓela Vhuhoneni ha Tshedza tshaMurwawa
Murwa wa Mudzimu tshi dudelaho, vha tshi ṱamba Ipfini Ḽawe,
kha lufuno Lwawe. Zwi tendele, Mudzimu a funeaho.
341 Ngavhe havha vhathu hafha, vha vhonalaho, vho imisaho
tshanḓa tshavho, madekwana a ṋamusi, vhunzhi havho nga kha
heyi thaberenakeḽe khulu, ndi a rabela, Mudzimu, uri Vhutshilo
vhuswa vhu ḓe khavho; ndi a zwi rabela, u itela lushaka nga
vhuphara na u mona na shango, hune theiphi ya ḓo tambiwa, uri
navho vha ṱanganedze uyu Mulaedza wa Ndivhuwo nahone vha
ḓivhe, nga zwo ṋewaho na zwithu zwe zwa poswa, zwine vha tea
u ita. Ndi a zwi rabela, Khotsi. Zwi tendele. Vha fhaṱutshedze.
Ndi Vhau.
342 Ndi a ḓivha uri ndi nḓowelo zwino, Khotsi, uri ri humbela
vhathu aḽeṱareni. Huno ndi a rabela, Mudzimu a funeaho, uri
kha mushumo muṅwe na muṅwe, hoṱhe u mona, na kha shango
nga vhuphara, uri vha ḓe kha aḽeṱare: vhatswu, vhatshena,

vhaṱaḓa, vhaburaweni, hoṱhe hune vha vha hone; vhapfumi,
vhashai, vho fhambanaho, vhahumbeli, tshini na tshini tshine
vha vha tshone.
343 Dzidinomineisheni, havho vhane vha dzula nga maitele avho
na u ḓiimisa kha vhone vhaṋe, O Mudzimu, “Vha fhedzi, vha a
shonisa, vho dzhielwa, ndi mabofu, huno a vha vhuyi vha zwi
ḓivha.” Wo amba uri zwi ḓo vha nga yeneyo nḓila, nahone zwi
nga yeneyo nḓila.
344 Ngauralo ndi a rabela, Khotsi, uri u vhidzelele Mbeu iṅwe na
iṅwe, madekwana a ṋamusi. Huno na hoṱhe u mona kha shango
nga vhuphara hune Izwi zwa nga swika hone, ngavhe Zwi tshi
gavha heḽi goni ḽiṱuku ḽine ḽa ḓivha Ipfi ḽa Murena. Zwi tendele,
Murena. Ndi vhakumedza kha Iwe, ngaDzina ḽa Yesu. Amen.
345 Zwino no kotamisa ṱhoho dzaṋu, afha kha vhathetshelesi
vha vhonalaho. Naa hu na vhaṅwe afha, vha so ngo tshidzwaho,
vha so ngo ṋeaho na mbilu yaṋu Mudzimu, naa a ni elekanyi
uri ni khou tea u livhuwa zwe Yesu a ni itela? U elekanya,
uri ni muitazwivhi, uri ni mutsinda kha Mudzimu, huno
fhedzi Tshiṅwe tshithu mbiluni yaṋu, tshi khou khakhonya.
[Mukomana Branham u khokhonya kha phuḽuphithi—Mudz.] Ni
zwi ḓivha hani fhedzi uri ni muṅwe wa ayo magoni maṱuku!
Ni a shonisa, nahone ni ḓo shonisa, u swika ni tshi ḓiṋetshedza
Khazwo. Ndi ngani ni sa ite izwi zwa vha ndivhuwo khulwanesa
ye na vhuya na vha nayo, musi ni tshi ṱanganedza Yesu Kristo sa
Mutshidzi waṋu.
346 Naa ni ḓo ḓa afha nṱha na ima kha aḽeṱare? Ndi ḓo rabela na
inwi arali na ḓa, muitazwivhi muṅwe na muṅwe, munna kana
musadzi, mutukana kana musidzana, muraḓo wa tshivhidzo
kana a si muraḓo wa tshivhidzo. U vha muraḓo wa tshivhidzo
a zwi ni iti Mukriste zwino. Aḽeṱare yo vulea. Naa ni ḓo ḓa,
muitazwivhi muṅwe na muṅwe ane a ṱoḓa u ḓa, ṱanganedzani
Murena YesuKristo. Ndi khou takalela u ṱutshela…
347 Dziṅwe dza idzi dzidinomineisheni dzine dza takalela u
ṱutshela u kanzwa kha izwo zwiḽiwa zwa khuhu, zwa u ri, “Ni
wela kha hetshi nahone zwoṱhe zwo luga,” ni a ṱoḓa u ḓivha
zwavhukuma uri ndovhedzo ya Muya Mukhethwa ya vhukuma
ndi mini? Iḓani, ni wanuluse.
348 Aḽeṱare yo vulea. Ro lugela. Itanu ḓa henefha nṱha, u bva—u
bva kha tshidulo tshaṋu. Iḓani ngeno nṱha nahone ni gwadame
hafha kha aḽeṱare, hoyumurathu ane a kha ḓi tou bva u ḓa.
349 “Ndivhuwo, O Mudzimu, ndi a U livhuwa zwihulu. Uri,
vhutshilo hanga hoṱhe, ndo ḓivha uri hu na tshiṅwe tshithu,
Murena. A thi athu fushea. Ndo lingedza. Nda—nda elekanya,
‘Ṅwaha u tevhelaho, ndi ḓo zwi ita. Vhege i tevhelaho, ndi ḓo
zwi ita, tshifhinga tshi no tevhela ndi pfa mbidzo ya aḽeṱareni.
Ndi ḓo ralo, ḽiṅwe ḓuvha.’ Ndi zwi vhetshela thungo, na u zwi
vhetshela thungo. Fhedzi, Murena, ndi a ḓivha uri hu na tshithu

tsho khakheaho nga ha nṋe. Ndo dzulela u tenda uri ho vha hu
na tshithu tsho fhambanaho. Huno zwino, Murena, madekwana
a ṋamusi, ndi a livhuwa ndugiselo dzo itwaho nga Murwa wa
Mudzimu, uri zwivhi zwanga, zwavhuḓi-vhuḓi u sa tenda hanga,
hu ṱanzwelwe kule na nṋe. Ndi khou ḓa, madekwana a ṋamusi,
nahone nda a gwadama uri ndi ṱanganedze phaṱhutshedzo ya
ndivhuwo khulu ye Yesu Kristo a nnyitela musi A tshi fela nṋe
kha Khaḽivari.”
350 Naa ni ḓo ḓa? Zwino hu na vhathu vho gwadamaho u mona
na aḽeṱare hafha. Ndi ngani ni sa takuwi na ḓa? No funa u zwi
ita. No zwi lingedza.
351 Itanu elekanya nga ha Mukomana Lyle Palmer, wavhuḓi
washu, murathu wa u luga. O vha o dzula dzharaṱani, ngauralo
ndi a pfesesa, o lavhelesa kha musidzana wawe muṱuku a tshi
khou tamba nngedo nnḓa henefho, kana tshiṅwe tshithu, huno
a wela kha tshidulo nahone a lovha na u dzinginyea a so ngo
dzinginyea. A ni ḓivhi uri ndi tshifhinga tshifhio tshine na khou
ya u ṱuwa fhano. Ni tou vha ni sa ḓivhi uri ndi tshifhinga tshifhio
tshine ni khou ya u ṱuwa. Tshi nga vha tshi tsini, madekwana a
ṋamusi, ngauralo ndi ngani ni sa ḓi na zwi dzudzanya zwino?
352 Iḓani, vhathu. Naa a ni pfi Tshiṅwe tshithu tshi no khou
raharaha? Ndi—ndi a ḓivha uri hu na vhanzhi vha vhoinwi
hafha vhane vho fanelwa nga u vha hafha kha ino aḽeṱare, huno
henefha fhedzi vha rathi kana vhathu vha sumbe hafha a si
vhone vho dzulaho hafha. Zwino, arali ni tshi ntenda nahone
na lavhelesa hafha kha puḽatifomo, zwithu zwi khou itea, ni a
ntenda zwino. Ḽiṅwe ḓuvha ipfi ḽanga ḽi ḓo fhumudzwa. A ni
tsha ḓo ḽi pfa. Ni nga ḓi tama uri ngavhe no vha no ḓa.
353 Ni ri, “Fhedzi, Mukomana Branham, ndo vha muraḓo wa
tshivhidzo.” Hezwo a zwi iti phambano kha zwe na vha ni
zwone. Ngauralo na—ngauralo na Nekodima o vha muraḓo
wa tshivhidzo. Ngauralo na Yohane, Petro, Yakobo, Paulo, na
vhaṅwe vhoṱhe vho vha vhemiraḓo ya tshivhidzo.
354 Paulo o vha a muraḓo wa tshivhidzo u swika tshiṅwe tshithu
tshi tshi itea vhuṅwe vhusiku, kana zwo ralo ḽiṅwe ḓuvha,
nahone a ḓa. O shandukiswa u bva kha u vha muraḓo wa
tshivhidzo zwenezwo, u ya kha u vha murwa wa Mudzimu.
Naa a ni nga ḓi? Oo, o vha o pfumbudzwa. O vha a wa
muhumbulo. O zwi ḓivha uri o vha o pfumbudzwa, tshiṅwe
tsha zwikolo tshihulwanesa tsha u pfumbudza tshe tsha vha tshi
hone, Gamaḽieḽe, muṅwe wa vha dededzi vha u luga vhe vha vha
vha hone shangoni. Fhedzi o zwi ḓivha uri u khou ṱoḓa tshiṅwe
tshithu.
355 Naa a ni nga ḓi?Ndi a humbela hafhu.Ngomuhune…Fhano
kana u mona na lushaka, ndi a ni humbela, hoṱhe hune na vha
hone, kha khuvhangano ifhio ine na vha khayo, kha ino awara

ya ndivhuwo. Elelwani, ndi khou theiphiwa hafha; hu si hafha
fhedzi, fhedzi na Ṱaḓulu.
356 Ni a ḓivha, zwo sumbedza nga tshisaintsi uri mutshimbilo
muṅwe na muṅwe une na ita u khou rekhodiwa. Vho
zwi sumbedza. Elelwani, theḽevishini yo sumbedza izwo.
Theḽevishini a i—a i bveledzi tshifanyiso. Inwi ni tshifanyiso. Hu
tou vha u fhirisa itsho, zwine na khou ita, kha khethekanyo. Inwi
ni hone henefho, zwo ḓiralo. Ni a vhona? Musi ni tshi tambisa
muṅwe waṋu, hoyo mutshimbilo u mona na shango. Tshifhinga
tshoṱhe musi ni tshi ambara tshiambaro, mbonalo yaṋu i mona
na shango. I kha rekhodo. Ngelekanyo iṅwe na iṅwe ine ya itea
muhumbuloni waṋu i kha rekhodo. Huno ḽiṅwe ḓuvha rekhodo i
khou ya u ima u tamba, zwi khou ya u vhewa kha aḽibamu.
357 Huno zwenezwo Khaṱhuloni zwi khou ya u vhuya murahu.
No ima henefho na mavhudzi o lukiwaho, ni tshi ḓivhidza
Mukriste. No ima henefho na ngelekanyo muhumbuloni waṋu
dzilwaho na Ipfi, nahone zwi muhumbuloni waṋu. Ni nga si zwi
dzumbe. Elelwani, theḽevishini, saintsi i ya zwi ḓivha uri izwo
ndi ngoho. Inwi no ima zwino, ni tshi zwi ḓivha uri ni teya u
vha fhano, elelwani, musi hezwi zwo rekhodiwa, nga Ḓuvha ḽa
Khaṱhulo, hedzo ngelekanyo nthihi dzine na khou vha nadzo dzi
ḓo dzi vhuya murahu kha muhumbulo waṋu hafhu. Hedzo dzi
ḓo vha dzi kha rekhodo. Shango ḽoṱhe ḽi ḓo zwi vhona zwi tshi
khou tambiwa. Ndi ngani shango…Ḽo ni lavhelesa, nga Ḓuvha
ḽa Khaṱhulo, Vharuṅwa vhoṱhe vhe henefho.
358 “Arali ni tshi Ntshona hafha, musi tshifanyiso tshaṋu tshi
tshi khou itwa zwino, nga Ḓuvha ḽa Khaṱhulo Ndi ḓo ni shona.
Ngauri, Ndo ḓolisa Ipfi Ḽanga, nda Ḽi rumela kha inwi. Inwi ni
sa Ḽi tende. Na ḓidzumbamurahu ha tshiṅwe tshithu.”
359 “Oo,” ni ri, “Ndiwavhuḓi. Ndo ita hezwi. Ndo tshinaMuyani.
Ndo amba nga dzindimi.” Na vha sa tendi vha a ralo. “Ndo
huwelela.”Na vha sa tendi vha a ralo. Ni ṱanutshela hani Ipfi?

Ndi ngani zwi sa ralo?
Ndi ngani ni sa ḓi Khae zwino?
Ndi ngani zwi sa ralo? Ndi ngani zwi sa ralo?
Ndi ngani ni sa ḓi Khae zwino?
Ndi ngani ni tshi lindela, murathu a funeaho?
Oo, ndi ngani ni tshi lenga nga u rali?
Yesu o lindela u ni tshidza
Fhethu Hayani Hawe ho khethefhadzwaho.

Vheyani inwimuṅwewamiraḓo yaMuvhiliWawe!
Ndi ngani…?

Oo, goni ḽiṱuku, iḓani zwino.
Oo, ndi ngani ni sa ḓi?

360 Murena, ndi a livhuwa. Ndi a livhuwa nga maanḓa.
Ndivhuwo kha Iwe, Murena; hu si dza zwiḽiwa zwa ṋama, fhedzi

na zwezwo. Fhedzi, Murena, tshifhinga tsha vhufhelo tshi fhano.
Ndi a livhuwa hezwi Zwiḽiwa zwa muya, Murena, Zwiḽiwa zwa
muya zwa Mapfundo A Sumbe zwo vha zwo fulufhedziswa uri
zwi ḓo vulwa.

Ni ri, “Hezwo zwi ḓo vha tshiṅwe tshithu tsho fhambanaho.”
Hai, hai.
361 Ni nga si engedze ipfi ḽithihi. Huno na dzhia…Zwo no
vha ngomu Henefho, zwo tou dzumbama. Zwo pfuṋelwa. Ndi
vhangana vhane vha pfesesa izwo? Ni ri, “Amen.” [Tshivhidzo
tshi ri, “Amen.”—Mudz.] Ni a vhona?

Ni ri, “Zwo luga, hu na tshiphiri tshine tsha ḓo bvelela.”
Oo, hai.
362 Zwo no ṅwaliwa. Ni nga si engedze ipfi ḽithihi Khazwo, kana
na ṱusa ḽithihi Khazwo. Ni a vhona? Zwo no vha ngomuHenefho.
Zwi khou tou tea u dzumbululwa nga ḓuvha ḽa u fhedza.
363 Naa a ni nga ḓi? Iḓani zwino, khonani. Arali ni sa pfesesi,
iḓani. Gwadamani fhasi, ambani Nae nga Hazwo. Arali ndi tshi
nga si Zwi ite zwa vha khagala u itela inwi, U ḓo ralo, ngauri ndi
Ene ane a vha—Mufhedzi wa thimathimo.

…kha khuluṋoni Yawe yo khethefhadzwaho.
Oo, ndi ngani…? (Naa a ni nga ḓi?) Ndi ngani?
Ndi ngani ni sa ḓi Khae zwino?

364 Elelwani, hu na rekhodini yo no khou itwa ya hezwi, hu
si kha ino theiphi fhedzi, fhedzi rekhodo khulu ya Mudzimu.
Muṅwe na muṅwe waṋu, mutshimbilo muṅwe na muṅwe, musi
ni tshi kotamisa ṱhoho yaṋu, kotamisani mbilu yaṋu, ndi ifhio
ngelekanyo ine ya itea muhumbuloni waṋu, elelwani, zwi khou
rekhodiwa zwino Vhugalani, nahone rekhodo i khou ya u
tambiwa nga Ḓuvha ḽa Khaṱhulo. Tsheo yaṋu i gai? Oo, ni ḓo zwi
ṱoḓa hani zwi tshi shandukiswa, nga iḽo Ḓuvha.
365 Ndi khou tou ya u lindela, ngauri hu na vhanzhi, vhanzhi, u
mona na aḽeṱare zwino. Ni a vhona?Khaṅwemuṅwewavho, arali
nda tou farelelanyana, hu nga vha na muṅwe nnḓa hafho, a nga
vha a huṅwe fhethu ngei New York, hu nga vha huṅwe fhethu
ngei Philadelphia, ngei California, Arizona. Huṅwe fhethu, hu
nga vha hu na muṅwe a no khou ḓa. Mufunzi, ni gai, ni so ngo
litsha mbidzo ya aḽeṱare zwino.
366 Zwi nga itea ri si tsha vhone iṅwe Ndivhuwo. Heyi i nga vha
i ya u fhedza, huno rekhodo dzi ḓo vhewa, madekwana a ṋamusi,
lwa u fhedzisela. Theiphi i ḓo fhela, ḽiṅwe ḽa haya maḓuvha.
Rekhodo i ḓo tumuwa huno ya ya kha aḽibamu ya Mudzimu.
Zwenezwo i khou ya u tambiwa murahu, zwine ngelekanyo
dzaṋu dza vha zwone zwino. Ni so ngo ri a no ngo ḓivha
phambano. No i ḓivha. “Fhedzi a hu na muthu ane a nga ḓa ha
Nṋe, nnḓani hamusi Khotsi Anga vhomu kokodza. Huno vhoṱhe
vhe Khotsi vha Nṋea vhone, vha ḓo ḓa.”

…iḓani Khae…?
367 Mukomana, ndi a tenda, arali ndo vha ndo dzula nnḓa hafho
huṅwe fhethu, nahone ndi na ngelekanyo ṱhukhu, ndo vha ndi
tshi ḓo dzi ḓisa hafha u ya nga hune nda kona. Hmm.

Oo, ndi ngani zwi sa ralo? Ndi ngani…?
368 Naa no kundelwa? Naa ni na vhuṱanzi uri a ni khou
ṱungufhadza Muya Mukhethwa zwino? Na dziṱhoho dzashu dzi
tshe dzo kotamiswa. Na ni na vhuṱanzi uri a ni ngo ṱungufhadza
Muya Wawe? Naa ni na vhuṱanzi uri no ita kokotolo zwe A ni
vhudza uri ni ite? Ni na vhuṱanzi zwino? Elelwani, zwi—zwi nga
itea ni sa vhe na tshiṅwe tshikhala. Rekhodo i nga ḓi fhela,
madekwana a ṋamusi. Hu nga vha hu zwenezwi fhedzi. Heyi i
nga vha i theiphi ya u fhedza yaṋu. Naa ni na vhuṱanzi uri no
lugela zwino? Arali zwo ralo, ndi zwi litshela zwanḓani zwaṋu,
nga Dzina ḽa Yesu Kristo.
369 Zwino musi tshigwada tsha u imbelela tshi tshi khou
imbelela zwavhuḓi, ndi khou ya u rabelela havha vha re fhasi
hafha. Ndi tou vha luṅwe lushaka lwa Mukriste a so ngo
ḓoweleaho. Ndi a tenda uri Mudzimu u khou tea u tshidza. Ndi
a tenda uri Mudzimu u khou tea u ṱavha Ipfi. “Nṋe Murena,”
Bivhili i ralo, Yesaya, “Nṋe Murena ndo Zwi ṱavha. Ndi ḓo Zwi
sheledza, masiari na vhusiku, vhaṅwe vha sa athu u Zwi tupula
kha tshanḓa Tshanga.” Phanḓa hamusi ndi tshi humbela muṅwe
muthu uri a ḓe u mona na aḽeṱare na avha vhathu, ndi khou ṱoḓa
u vha rabelela, nṋe muṋe.

Kha ri kotamise ṱhoho dzashu zwino.
370 Yesu a funeaho, ndo tou topola Ipfi Ḽau, ḽe muporofita Wau
a amba, huno ndi a zwi ḓivha uri maipfi a vhaporofita ndi a
ngoho. Huno Wo ri, “Nṋe Murena ndo Zwi ṱavha.” Ndi ngani,
zwo tou ralo, Wo Zwi vheya kha Bugu ya Ngwana ya Vhutshilo,
u bva tshe shango ḽa sikwa. “NṋeMurena ndo Zwi ṱavha, nahone
Ndi ḓo Zwi sheledza, masiari na vhusiku, vhaṅwe vha sa athu
u Zwi tupula kha tshanḓa Tshanga.” Havha, zwavhuḓi-vhuḓi,
Murena, vho no pfa mbidzo ya aḽeṱareni lunzhi. Fhedzi U kha ḓi
Zwi sheledza, Murena.
371 Khevha afha, madekwana a ṋamusi. Ngavhe vha tshi
litshedza, madekwana a ṋamusi, Khotsi, u bva kha zwithu
zwoṱhe zwa shango, zwivhi zwoṱhe na dzithaidzo dzi re mbiluni
dzavho, huno nga zwipfi zwikhethwa, na u dzika, mbiluni
dzavho, vha litshedze Ipfini Ḽau, zwino, huno vha ri, “Murena
Yesu, fhasi mbiluni yanga, ndo vha ndi tshi dzulela u tenda uri
hu na tshiṅwe tshithu tshanga, tshine ndo vha ndi sa athu u
tshi ṱanganedza. Naho ndo lingedza, sa musi mbonadzo yo itwa
madekwana a ṋamusi, u tevhela khuhu, fhedzi ho vha hu na
tshiṅwe tshithu tshi vhonalaho tshi so ngo ḓowelea kha nṋe. A
tsho ngo pfala tshi tshavhuḓi. Zwenezwo, madekwana a ṋamusi,
ndi pfa uri ndi khou ḓa tsini na zwanḓa zwa Ipfi ḽi tshilaho.

Ndi khou ḓa fhano na vhudziki, kha muhumbulo wanga wa
vhukuma. Ndo dzula hafha tsini na heyi aḽeṱare. Ndi khou ṱoḓa
u tshidzwa, Murena, nga maanḓa. Ndi na nḓala zwavhukuma!
Ndi khou ṱoḓa Iwe, Murena, uri u mpfare nga zwanḓa Zwau,
madekwana a ṋamusi. Hu si nga tshipfi na tshithihi, fhedzi nga
kha Muya wa lufuno, ndzhie nga zwanḓa Zwau, Mudzimu a
funeaho.”

372 “Ndi ṅwana Wau. Ndi a pfa uri ndi goni ḽe vha vha vha tshi
khou amba ngaḽo. Mpfare, Murena. Ndi khou thamuwa. Ndo
takuwa kha tshidulo tshanga, huno nda gwadama fhasi hafha.
Mpfare, Murena. Ndi khou thamuwa. Nnḓise kha phapha Dzau,
Murena, kule na zwithu zwa shango. Ntendele ndi fhufhele
kule na tshika ya ḽino shango, u bva kha mvelo yanga mmbi, u
bva kha vhurereli ha dinomineisheni. Ntendele ndi ḓe kha Iwe
fhedzi, Mudzimu a funeaho, uri Muya Wau Mukhethwa u shele
kha nṋe khangwelo ya thimathimo dzanga dzoṱhe. Ngavhe nṋe,
madekwana a ṋamusi, ndi vhe ṅwana Wau, muswa, o bebwaho,
nahone tshivhumbwa tshiswa, madekwana a ṋamusi. Mpfare.
Nkhwalele kule, seli ha khuhu dzi lilaho. Nkhwalele kule, u
nnyise kha tshiṱaha tsha Goni, hune henefho ndi ḓo lelwa nga
Ipfi ḽaMudzimu, u swika ndi tshi kona u fhufha.”

373 Zwi tendele, Mudzimu a funeaho. Vha dzhie. Ndi Vhau.
Heyi ndi thabelo yanga na vhungoho, ndi tshi rabelela vhathu
vhafaho. Zwi tendele, Khotsi. Ndi ṋetshedza iyi thabelo sa
muimeleli. U itela vhugala haMudzimu, ndi a zwi humbela.

Zwino ro kotamisa ṱhoho dzashu.

374 Ndi a vhilaela, u mona na aḽeṱare zwino, ndi inwi no
gwadamaho fhasi hafha. Vhunzhi ha vhoinwi na ḓivhidza
Vhakriste, fhedzi no pfa uri hu dzulela u vha na tshiṅwe tshithu,
huṅwe fhethu, tshine a no ngo tshi dzhia. Ni nga vha no ita
nyito dzoṱhe dza vhurereli. Ni nga vha no huwelela. Ni nga
vha no ita zwithu zwoṱhe. Ni nga vha no tshina Muyani. Ni
nga vha no amba nga dzindimi. Huno a hu na ane a nga amba
zwo khakheaho nga ha izwo. Izwo ndi ngoho. Izwo zwoṱhe ndi
zwavhuḓi. Fhedzi, ni a vhona, dzimpho dza Muya, ni si na Muya.
Arali Muya wo vha u hone afho, hovho vhuḓipfi ho vha hu sa ḓo
vha vhuḓipfi ha u haṱulea sa izwo.

375 Naa ngoho, na vhungoho, afha kha aḽeṱare, ni a tenda izwo
zwino, musi ni fhano, heyo i tou vha nyito ya u ḓilitshedza, hu si
zwipfi zwino, fhedzi lwa ngoho, lutendo lu so ngo tshikafhalaho,
lwa uri Mudzimu u ḓo ni ṱanganedza nahone a alusa Ipfi Ḽawe u
swika ni tshi vha magoni, inwi muṋe, nahone na kona u fhufha?
Arali na ralo, na ṱoḓa Mudzimu a tshi ita izwo, imisani tshanḓa
tshaṋu, vhoinwi nomonaho na aḽeṱare fhasi hafha. Mudzimu a ni
fhaṱutshedze.Muṅwe namuṅwe o imisela zwanḓa zwawe nṱha.

376 Zwino, no dzika, ndi khou ya u humbela vhanna vho
ḓiṋetshedzaho na vhasadzi vhane vha ḓivha Mudzimu
zwavhukuma.

377 Vhunzhi havho, a zwo ngo ḓowelea, zwi vhonala unga zwi
nga yeneyo nḓila, mbidzo ya aḽeṱare ine nda ita kanzhi hu vha
hu vhanna vhoṱhe. Ni a ḓivha, kha nḓowelo ya kuitele, ndi
vhasadzi. Fhedzi ndi vhanna fhedzi hafha. Ndi elekanya uri hu
na musadzi muthihi a re kha aḽeṱare, madekwana a ṋamusi,
khaṅwe vhavhili. Kanzhi hu vha hu vhasadzi. Fhedzi, nga iṅwe-
vho kana zwiṅwe, ndi a kholwa zwi vhonala unga vhasadzi vha
elekanya uri ndi amba ndi tshilwa navho. A thi ralo, khaladzi.
Vhararu, ndi a tenda, muṅwemuthu o ri vha ya vhona. A thi koni
u vhona nṱha ha aḽeṱare hafha. Zwoṱhe zwo luga.

378 Vhaṅwe vha vhoinwi Vhakriste no ḓi ṋetshedzelaho iḓani
hafha huno ni ime na nṋe kha thabelo lwa miniti. Kha aḽeṱare,
hoṱhe hune na vha hone, kha puḽatifomo, muṅwe muthu a
no ḓivha Mudzimu zwavhukuma, sokounu ḓivha kuimele kwa
hafha lwa miniti miṱuku u itela thabelo navho, zwenezwo ri
ḓo balanganya vhathetshelesi. Muṅwe na muṅwe kha vhe na
vhudziki zwino. Ni so ngo ṱuwa. Itanu ḓa hafha nahone ni ime
u mona.

379 Vhaṅwe vha vhoinwi vhathu vhane vha tenda zwavhukuma
uri Izwi ndi Ngoho, uri ri khou dzhena kha tshiṅwe tshikhathi,
ri khou dzhena kha Tshikhathi tsha u Takulelwa-nṱha, ni a zwi
ḓivha uri tshivhidzo tshi nga si ye kha nyimele yatsho, nahone
tshi nga si lulame. Tshi tea u ṋaṋa. Ndi vhangana vho no ḓivha
izwo? Irani, “Amen.” [Tshivhidzo tshi ri, “Amen.”—Mudz.] Tshi
tea u ṋaṋa. Huno tshi nga si ṱuwe tsho rali. Ni a vhona? Hu
tea u vha Tshiṅwe tshithu, nahone Tshi khou tshimbila tshi tshi
ya, khonani. Tshi—tshi—tshi kati, mutshimbilo u kha Muselwa.
Hezwo ndiNgoho. Hayo ndi ARALOMAAMBAMURENA.

380 Gonyani nṱha zwino, Vhakriste vho ḓi ṋetshedzelaho vhane
vha ṱoḓa yaṋu—rekhodo yaṋu i tshi wana izwo, havha vhane vha
ḓa na vhungoho, vhane na tamau ḓa na ṋetshedza thabelo navho,
sa vharathu vhaṋu na dzikhaladzi, iḓani u mona na aḽeṱare.
Imani u mona na hafha lwa tshikhalanyana, u itela thabelo.
Muṅwe muthu-vho u khou ṱoḓa u ḓa? Imani u mona na hafha.
Itanu gwadama fhasi tsini havho. Sokonu tshimbila, hune inwi
vhanna u mona na havha vhanna; inwi vhasadzi. Zwavhuḓi,
humbelani thabelo nga u ḓiṱukufhadza u itela avho.

Mudzimu a funeaho, thusa…?…

381 “Ndi kumedza zwoṱhe. Ndi kumedza dinomineisheni yanga.
Ndi kumedza munyanya wanga wa u thoma. Ndi kumedza
munna wanga wa u thoma. Ndi kumedza tshiṅwe na tshiṅwe,
Murena.”

…-dza zwoṱhe.
Zwoṱhe kha Iwe, Mutshidzi wanga wavhuḓi,
Ndi kumedza zwoṱhe.
Ndi kumedza zwoṱhe,
Ndi kumedz-…

382 Ni kumedza muhumbulo waṋu inwi muṋe? Naa ni nga
kumedzamihumbulowaṋu inwimuṋe, kha Ipfi ḽaMudzimu?

Zwoṱhe kha Iwe, Mutshidzi wanga wavhuḓi,
Ndi kumedza zwoṱhe.
Ndi kumedza zwoṱhe,
Ndi kumedza zwoṱhe.
Zwoṱhe kha Iwe, Mutshidzi wanga wavhuḓi,
Ndi kumedza…

383 Vhoṱhe vhane vha tenda zwino, kha vhathetshelesi, imani.
Kha ri lu imbe, roṱhe, zwino.

Ndi kumedz-…
Noṱhe ni a kumedza, no lugela u imba zwino?

Ndi…
…kha Iwe, Mutshidzi wanga wavhuḓi,
Ndi kumedz-…

384 Zwino, vhoinwi ni re kha aḽeṱare, arali ni tshi kumedza
zwavhukuma, imeselani tshanḓa tshaṋu Khae, ni imbe, “Ndi
kumedza zwoṱhe. Ndi kumedza dinomineisheni. Ndi kumedza
dinomineisheni. Ndi kumedza tshivhidzo. Ndi kumedza nṋe
muṋe. Ndi kumedza muhumbulo wanga. Zwoṱhe kha Iwe,
Mutshidzi wangawavhuḓi, ndi kumedza zwoṱhe.”

…kha Iwe, wanga…
Ndi kumedza zwoṱhe,
Ndi kumedza zwoṱhe.
Zwoṱhe kha Iwe, Mutshidzi wanga wavhuḓi,
Ndi kumedza zwoṱhe.

Naa ni khou zwi amba zwavhukuma?
Ndi kumedza zwoṱhe,

[A hu na tshithu kha theiphi—Mudz.]
385 Vhoinwi hafha kha aḽeṱare. Vhoinwi hafha no monaho na
aḽeṱare, vho rabelaho. Tshivhidzo tsho ni rabelela. No rabela,
inwi muṋe. Zwino hu na nḓila nthihi fhedzi ine ni nga tshidzwa,
heyo ndi, “Nga lutendo no tshidziwa, huno hezwo ndi nga
tshilidzi.” Tshilidzi tsha Mudzimu tsho ambwa kha inwi, tsho
ni ḓisa kha aḽeṱare. Ni khou ṱoḓana na phaṱhutshedzo dza
Mudzimu. Ni khou ṱoḓana na Ipfi Ḽawe. Ni khou ṱoḓana na
Muya Mukhethwa. Ni khou ṱoḓana na dzikhathutshelo dza
Mudzimu. Huno arali ni tshi khou ralo, nahone ni tshi kona,
zwavhukuma, nga mbilu yaṋu yoṱhe, zwi kumedzeni, zwino, ni
so ngo lavhelesana na zwipfi, lavhelesanani na Ngoho, Ngoho i



VHUTHIHI VHU SA VHONALI HA MUSELWA WA KRISTO 61

bvaho mbiluni yaṋu, nga lutendo. “Murena, ndi khou funa u ita
tshiṅwe na tshiṅwe tshine Ipfi Ḽau ḽa laya uri ndi tshi ite. Ndi a
ḓikumedza, nga zwoṱhe zwi re kha nṋe.”
386 Arali ni tshi tenda izwo nga mbilu yaṋu yoṱhe, ndi khou
ni ṱoḓa ni tshi ima nga milenzhe yaṋu, ni rembulutshele kha
hetshi tshivhidzo, vhathetshelesi, huno ni imisele zwanḓa zwaṋu
nṱha, nahone ri ḓo lu imba roṱhe navho, “Ndi kumedza tshiṅwe
na tshiṅwe tshi re kha nṋe, Mudzimu. U ya nga ndivho ya
ṱhalukanyo yanga, tshiṅwe na tshiṅwe tshine nda vha tshone,
ndi a kumedza.”
387 Imani kha puḽatifomo hafha, vhoinwi ni re kha aḽeṱare.
Imani nṱha hafha kha puḽatifomo, vharathu, nṱha hafha, vhoinwi
noṱhe, na vharathu na dzikhaladzi.

Lavhelesani hafha, tshivhidzo.
388 [Khaladzi u ri, “Mukomana Branham, ndi wela kha
tshivhidzo, fhedzi hu si kale a thi tsha vha—a thi tshe ho khatsho
na luthihi.”—Mudz.] Kumedzani? [“Murena u ya ḓivha hune nda
khou tea u rangwa phanḓa Ngae. Ndi khou ṱoḓa…?…kha
tshivhidzo. Huno ndi khou ṱoḓa Muya Mukhethwa, ḓadzwani
nga Muya. Huno hu si kale ndi ḓo lovha, arali hu hezwo zwine
zwa dzhia.”] Ee. Izwo ndi zwone. Naa ni a kumedza tshiṅwe na
tshiṅwe Khae na Ipfi Ḽawe?
389 Khaladzi hafha, u bva kha dinomineisheni. O ri, “Ndi wela
kha dinomineisheni.” A ri tei u i amba. Ndi mushumi henefho.
Fhedzi o ri, “Mukomana Branham, ndi khou ṱoḓa u ḓa kha
Ngoho. Ndi khou ṱoḓa tshiṅwe tshithu tshi fhiraho izwo.” Ni
a vhona?
390 Ntendeleni ndi topole Ipfi Ḽawe. “Vha mashudu ndi avho
vhane vha pfa nḓala na ḓora vha tshi ṱoḓa u luga, ngauri vha ḓo
ḓadzwa.”
391 Zwino, vhoinwi hafha kha puḽatifomo, ni no khou bva u
ḓa, arali no lugela u kumedza tshiṅwe na tshiṅwe tshine na
vha tshone, tshiṅwe na tshiṅwe, u itela u ṱhonifha Ipfi ḽa
Mudzimu…A hu na muthu o ni vhudzaho, ino vhege, zwine na
tea u ita. Zwino, arali no lugela u kumedza zwino Khae, itanu
imisa zwanḓa zwaṋu, sa hezwi, kha vhathetshelesi. Zwino, inwi
afha kha puḽatifomo, kha ri lu imbe roṱhe zwino, Ndi Kumedza
Zwoṱhe. Muṅwe namuṅwe, roṱhe. Zwoṱhe zwo luga.

Ndi kumedza zwoṱhe,
Zwino, ni vhe ni khou zwi amba zwavhukuma!…?…uyo

ḽiṅwe ḓuvha, na uri ndi livhuwa hani.Mu ite a kumedze…?…
…Mutshidzi,

392 Naa ni khou zwi amba zwavhukuma? Irani, “Amen.”
[Tshivhidzo tshi ri, “Amen.”—Mudz.] Irani, “Amen,” hafhu.
[“Amen.”] Irani, “Murena,” [“Murena,”] “nṱole.” [“nṱole.”]
“Nndinge.” [“Nndinge.”] “Huno u nṋee tshikhala.” [“Huno

u nṋee tshikhala.”] “Ndi zwezwi fhedzi zwine ndi nga ita,
madekwana a ṋamusi,” [“Ndi zwezwi fhedzi zwine ndi nga ita,
madekwana a ṋamusi,”] “ndi u ḓi ṋetshedza kha Iwe.” [“ndi u
ḓi ṋetshedza kha Iwe.”] “U a ḓivha nḓala ya mbilu yanga.” [“U
a ḓivha nḓala ya mbilu yanga.”] “U a ḓivha lutamo lwanga.”
[“U a ḓivha lutamo lwanga.”] “Pfulufhedziso Yau ho vha hu u
ḓadza ulwo lutamo.” [“Pfulufhedziso Yau ho vha hu u ḓadza
ulwo lutamo.”] “Zwino ndi a zwi ṱanganedza.” [“Zwino ndi a
zwi ṱanganedza.”] “Huno ndi kumedza kha Iwe.” [“Huno ndi
kumedza kha Iwe.”] Roṱhe nga u angaredza:

Ndi kumedza zwoṱhe,
Ndi kumedza zwoṱhe.
Zwoṱhe kha Iwe, Mutshidzi wanga wavhuḓi,
Ndi kumedza zwoṱhe. 

